
Abstrak 

Isu berkenaan kemerosotan dalam pencapaian matematik di matrikulasi telah 

membawa kepada keperluan untuk mengkaji lebih mendalam faktor afektif yang 

mempengaruhi pencapaian matematik di peringkat matrikulasi. Tujuan kajian ini 

untuk mengenal pasti tahap sikap bertangguh, efikasi kendiri dan pencapaian 

matematik, korelasi di antara ketiga-tiganya dan mengenal pasti sama ada terdapat 

pengaruh sikap bertangguh dan efikasi kendiri terhadap pencapaian matematik. Reka 

bentuk kajian deskriptif dan korelasi digunakan dalam kajian ini. Tiga buah kolej 

matrikulasi di zon selatan Malaysia iaitu Negeri Sembilan, Melaka dan Johor yang 

terdiri daripada 365 responden dipilih menggunakan kaedah pensampelan rawak 

kelompok. Instrumen yang digunakan dalam kajian ini ialah soal selidik Inventori 

Sikap Bertangguh dan Efikasi Kendiri Terhadap Matematik. Keputusan menunjukkan 

tahap sikap bertangguh, efikasi kendiri dan pencapaian matematik adalah sederhana. 

Ini menunjukkan pelajar mempunyai keyakinan akan kemampuan dirinya dalam 

pencapaian matematik. Sikap bertangguh mempunyai korelasi yang negatif dengan 

pencapaian matematik dengan nilai -.692. Hubungan ini pada tahap sederhana kuat. 

Efikasi kendiri dan pencapaian matematik mempunyai korelasi yang positif dengan 

nilai .869. Hubungan ini menunjukkan kuat, positif dan signifikan. Hubungan korelasi 

yang tinggi menunjukkan keyakinan diri yang tinggi dalam pencapaian matematik 

pada peringkatnya. Keputusan analisis regresi linear berganda menunjukkan efikasi 

kendiri merupakan peramal utama diikuti dengan sikap bertangguh yang 

mempengaruhi kepada pencapaian matematik. Keputusan analisis regresi pelbagai 

yang dijalankan memberikan nilai R Kuasa Dua (R2=.766) menunjukkan perubahan 

dalam kombinasi dua pemboleh ubah bebas iaitu sikap bertangguh dan efikasi kendiri 

menyumbang sebanyak 76.6% terhadap perubahan dalam pencapaian matematik 

pelajar kolej matrikulasi zon selatan. Ini bermakna terdapat 23.4% dalam pencapaian 

matematik pelajar yang tidak dapat diramal mungkin disebabkan oleh pemboleh ubah-

pemboleh ubah yang lain (faktor lain) yang tidak dikaji dalam kajian ini.  Sebagai 

kesimpulan, efikasi kendiri lebih dominan diikuti dengan sikap bertangguh dalam 

mempengaruhi pencapaian matematik pelajar kolej matrikulasi. 

RELATION BETWEEN PROCRASTINATION AND SELF-EFFICACY TO 

MATHEMATICS ACHIEVEMENT AMONG STUDENTS FROM 

SELECTED MATRICULATION COLLEGE 

Abstract 

Issues about low mathematics performance in matriculation has led to the need of 

understanding affective factors that influence mathematics performance in 

matriculation level.  

The purpose of this study is to identify the level of procrastination, self-efficacy and 

mathematics performance, the correlation between these three variables and to 

identify which variable influences students’ mathematics performance.  A descriptive 

and correlation research design was adopted. Three matriculation colleges in the 

southern zone of Malaysia were selected. The matriculation colleges were situated in 

Negeri Sembilan, Malacca and Johor. 365 respondents were selected using a cluster 

random sampling method. The instrument used in this study was the Inventory of 

Procrastination and Self-efficacy on Mathematics. The results show that the level of 

procrastination, self-efficacy and mathematics performance are at the average level. 

This shows that students have confidence in their ability to achieve in mathematics 

performance. The procrastination has a negative correlation with the mathematic 

performance that is -0.692. This relationship is at moderate level. The self-efficacy 

and mathematics performance have a positive correlation with the value of .869. This 

relationship shows a strong, positive and significant. A high correlation demonstrates 

a high self confidence in mathematics performance. The multiple regression analysis 

showed that self-efficacy was a major predictor followed by procrastination that 

influenced mathematics performance. The results of multiple regression analysis 

showed that the value of R squared, which is 0.766, indicating a change in the 

combination of two variables procrastination and self-efficacy contributed by 76.6% 

to the changes in the mathematics performance of southern zone matriculation college 

students. This means that 23.4% in mathematics performance is unpredictable due to 

the other variables that are not studied. In conclusion, self-efficacy is more dominant 

followed by procrastination in influencing mathematics performance among 

matriculation students. 

BAB 1: PENGENALAN 

 

1.1  Latar Belakang Kajian 

Dalam berhadapan dengan cabaran Industri 4.0 atau Revolusi Perindustrian Keempat, 

negara memerlukan kepakaran dalam kemahiran sains, teknologi, kejuruteraan dan 

matematik (STEM) untuk membangunkan sistem maju yang diperlukan dalam 

ekonomi yang berdigital tinggi. Selain daripada teknologi komunikasi dan pelaburan 

dalam internet, menurut Laporan Pertubuhan Kebudayaan Saintifik dan Pendidikn 

Pertubuhan Bangsa-bangsa Bersatu (UNESCO) 2017 dalam Seminar Rantau Asia 

Pasifik, negara juga perlu mengambil kira isu peningkatan latihan yang berterusan 

dalam bidang matematik, sains, teknologi dan kejuruteraan (STEM). Oleh itu, 

kepakaran dalam melahirkan intelektual yang berkemahiran dalam sains, teknologi, 

kejuruteraan dan matematik (STEM) amat diperlukan. 

Kepentingan perancangan pendidikan dalam pembangunan modal insan di 

Malaysia dapat dilihat dengan peruntukan dana yang besar disediakan untuk 

meningkatkan kualiti sumber manusia dan pendidikan dalam memastikan hasrat 

kerajaan untuk mencapai status negara maju menjelang 2025 tercapai. Kerajaan telah 

memperuntukkan RM4.9 billion pada belanjawan tahun 2018 berbanding RM4.6 

billion pada tahun 2017 yang termasuk peruntukan kepada Sains, Teknologi, 

Kejuruteraan dan Matematik (STEM) (Kementerian Pendidikan Malaysia, 2017). 

Matematik merupakan salah satu mata pelajaran diperlukan bagi 

perkembangan dan pembangunan dalam bidang teknologi dan sains. Penguasaan ilmu 

matematik boleh melahirkan tenaga kerja yang sesuai dengan pembangunan negara 

pada masa sekarang maka ilmu pengetahuan mata pelajaran ini bertepatan dengan 

aspirasi negara dalam melahirkan warga yang boleh memajukan negara pada masa 

hadapan. 

 Menurut Akinsola, Tella dan Tella (2007), matematik adalah salah satu subjek 

yang penting kerana ia dikaitkan dengan bidang akademik dan peluang kerjaya. Ianya 

menjadi suatu cabaran untuk memahaminya dan kebolehan dalam menyelesaikan 

permasalahan matematik merupakan kemahiran yang amat penting untuk pelajar yang 

mendalami mata pelajaran ini. 

Pencapaian matematik merupakan antara subjek yang menjadi keutamaan 

dalam mengukur pencapaian pelajar di sekolah-sekolah dan institusi pengajian tinggi 

(Mohd Razali, Sufahani, & Arbin, 2015). Pencapaian matematik adalah ukuran hasil 

kepada pelajar, guru atau institusi pengajian dalam menentukan sasaran dalam subjek 

matematik.  

Walaubagaimanapun di Malaysia, tahap pencapaian matematik dalam 

kalangan pelajar masih lagi kurang memberangsangkan (Mazalan, 2012; Mohd Razali 

et al., 2015). Kenyataan ini disokong oleh bekas Timbalan Perdana Menteri, Tan Sri 

Muhyiddin Yassin (Bernama, 2014) dalam ucapan beliau terdapat peningkatan di 

dalam pencapaian subjek teras kecuali matematik. Kedudukan pelajar Malaysia jatuh 

dari tangga 20 pada tahun 2007 kepada tangga 26 pada tahun 2011 dalam matematik 

berdasarkan kajian dalam Trend in Mathematics and Science Study (TIMMS) pada 

2011 (Mullis, Martin, Foy, & Arora, 2012). Menurut Somasundram (2018), 

pencapaian matematik pelajar di Malaysia adalah di bawah purata di peringkat 

kebangsaan. 

Antara faktor yang memberi kesan ke atas pencapaian matematik ialah faktor 

luaran yang merupakan elemen luar dan desakan yang mendorong pelajar berjaya 

manakala faktor dalaman merupakan sikap dan usaha pelajar itu sendiri untuk berjaya. 

Menurut Peggy (2005), kecemerlangan pelajar dalam matematik juga banyak 

bergantung kepada pelbagai faktor umpamanya faktor persekitaran (faktor luaran), 

institusi kekeluargaan (faktor luaran), proses pengajaran dan pembelajaran (faktor 

luaran) dan faktor pelajar itu sendiri (faktor dalaman). 

Dalam tiga dekad yang lalu pengkaji-pengkaji berminat untuk mengkaji 

tentang pencapaian matematik dan faktor-faktor yang berkaitan dengannya di semua 

peringkat pendidikan daripada peringkat sekolah kebangsaan sehingga ke peringkat 

kolej. Kajian lepas banyak memfokuskan kepada dua bidang iaitu corak perbezaan 

dalam pencapaian matematik pelajar yang berkaitan dengan jantina dan mengenal 

pasti faktor-faktor yang mempengaruhi pencapaian matematik pelajar (Jill, 2015). 

Dapatan daripada kajian lepas berhubung dengan faktor yang memberi kesan kepada 

pencapaian matematik membawa kepada keputusan yang berbeza bagi setiap pengkaji. 

Antara faktor yang menjadi tumpuan pengkaji ialah sikap bertangguh (Akinsola, et al., 

2007, Asikhia, 2010, Bakhshayesh, Radmanesh & Barzegar, 2016, Markiewicz, 

Kaczmarek, & Filipiak, 2017) dan efikasi kendiri (Pajares & Miller, 1995, Aremu, 

2009, Reed, Kirschner, & Jolles, 2015) yang mempengaruhi pencapaian matematik 

pelajar.   

Pelajar kolej merupakan pelajar yang sering bertangguh dalam melakukan 

tugasan. Hasil dapatan kajian Owens dan Newbegins (2000) telah mengesahkan 

bahawa sikap bertangguh ini wujud dengan meluas di dalam dunia akademik terutama 

di kalangan pelajar kolej. Banyak penyelidikan menumpukan faktor-faktor yang 

berkaitan dengan penangguhan (Steel, 2011) memandangkan bilangan pelajar kolej 

yang ramai terlibat dengan sikap bertangguh. Beberapa penyelidik memberikan 

pendapat jika tugas yang diberikan di kolej lebih relevan dengan kursus yang 

dijalankan, ia mungkin tidak menggalakkan penangguhan di kalangan pelajar 

(Schraw, Wadkins, & Olafson, 2007). Oleh itu, Steel (2011) mencadangkan kajian 

lanjutan dilakukan dalam mengkaji ciri keperibadian yang dikaitkan dengan 

penangguhan pelajar kolej. 

 Dalam pendidikan, efikasi kendiri mempengaruhi pencapaian akademik 

daripada kesungguhan dan kegigihan dalam subjek yang dipelajari. Menurut Stevens, 

Olivarez, dan Hamman (2006), efikasi kendiri adalah satu faktor yang kuat yang 

mempengaruhi pencapaian matematik berbanding kemahiran yang dimiliki pelajar. 

Kebanyakan pelajar tidak mendapat pencapaian matematik yang memberangsangkan 

kerana mereka tidak bermotivasi untuk belajar subjek matematik. Ini disokong Asikhia 

(2010) yang mendapati segelintir pelajar menganggap matematik dihubungkait dengan 

kesukaran dan kemurungan. Menurut Somasundram (2018), pelajar biasanya sukar 

untuk menguasai kemahiran-kemahiran matematik yang rumit dan kompleks kerana 

mereka meragui diri untuk menguasai kemahiran-kemahiran matematik yang asas. 

Oleh kerana itu, agak sukar untuk mereka memahami pembelajaran dan ini 

memberikan tekanan yang mengakibatkan kemurungan dikalangan mereka. 

Oleh sebab itu, dua faktor iaitu sikap bertangguh dan efikasi kendiri dikenal 

pasti terdapat dalam semua individu dan ianya agak membimbangkan dan mempunyai 

tahap berbeza bagi setiap individu. Sifat ini dipercayai dipunyai kebanyakan pelajar 

pra-universiti (Burka & Yuen, 2008; Steel, 2011). Berdasarkan sebab yang tersebut di 

atas, kajian ini dilakukan dan berusaha untuk mengisi jurang kajian untuk meneroka 

dua faktor sikap bertangguh dan efikasi kendiri yang mempengaruhi pencapaian 

matematik pelajar kolej matrikulasi. 

1.2  Pernyataan Masalah 

Pelajar kolej merupakan pelajar yang sering bertangguh. Kajian yang dijalankan oleh 

Onwuegbouzie (2004), menunjukkan hampir 40-60% pelajar kolej di Amerika 

Syarikat sering bertangguh dalam penulisan tugasan, persediaan bagi ujian dan 

persediaan ke kelas. Malahan masalah sikap bertangguh ini semakin serius dimana 

Abu Ghazal (2012) melaporkan peratusan yang bertangguh tugasan di peringkat 

universiti di Arab Saudi mendapati peningkatan sebanyak 10 % daripada 2009 kepada 

2011. Anggaran sebanyak 50% sehingga 95% pelajar kolej di Kanada mempunyai 

sikap bertangguh (Steel & Ferrari, 2013). Kajian oleh Bakar dan Khan (2016) pula 

menunjukkan bahawa 79% pelajar universiti di Malaysia mempunyai sikap 

bertangguh. Selain daripada itu, dalam kajian Ellis dan Knaus (2002), kadar masalah 

sikap bertangguh di kalangan pelajar pra universiti antara 70% ke 95%, dan terdapat 

anggaran sehingga 95% (Steel, 2011). 

 Kehidupan di peringkat pra universiti memerlukan usaha dan perhatian yang 

tinggi di kalangan pelajar (Jackson, 2012). Mereka perlu memperuntukkan masa 

dalam menghadiri kelas, menyiapkan pelbagai tugasan, mengulangkaji subjek dan 

menyertai aktiviti kokurikulum. Untuk berjaya di dalam akademik, mereka perlu 

memiliki tahap disiplin diri yang baik untuk mengatur aktiviti akademik mereka. 

Antara faktor yang memberi kesan kepada disiplin diri yang rendah dikalangan pelajar 

adalah sikap bertangguh (Santrock, 2011).  

 Selaras dengan masyarakat yang berorientasikan pencapaian, pendidikan di 

Malaysia memberi ruang persaingan dan kesamaan peluang dalam mendapatkan 

pendidikan. Untuk menghasilkan pelajar yang berjaya dan cemerlang, sikap yang ada 

dalam diri pelajar itu adalah penting. Menurut Uzun Ozer, Demir, dan Ferrari ,2009; 

Ferrari, O'Callaghan, dan Newbegin, 2005; Klassen dan Kuzucu, 2009, sikap 

bertangguh merupakan risiko paling besar yang memberi impak kepada prestasi 

matematik pelajar di setiap peringkat pengajian. Sikap bertangguh dalam matematik 

di kalangan pelajar kolej mengakibatkan pelajar tidak mempunyai keyakinan diri dan 

mendapat pencapaian matematik yang rendah (Asikhia, 2010; Akinsola et al., 2007; 

Bakhayesh et al., 2016). Tambahan lagi, sikap bertangguh juga boleh mengakibatkan 

masa yang diperuntukkan untuk sesuatu kerja menjadi singkat (Schouwenburg, Lay, 

Pychyl & Ferrari, 2004), tugasan tidak sempurna (Schraw et al., 2007), dan kurang 

produktif daripada keupayaan sebenarnya (Wolters & Corkin, 2012). Terbukti sikap 

bertangguh di kalangan pelajar kolej boleh membawa kepada kesan yang tidak 

diingini. 

 Selain daripada itu, timbul isu lain yang melibatkan pelajar tidak dapat 

mencapai tahap pencapaian matematik tertentu. Masitah, Azizi, Ahmad Makmom, 

Bahaman dan Noriati (2013) menunjukkan hilang kepercayaan terhadap efikasi 

kendiri dapat mempengaruhi individu tidak berminat dalam setiap tingkah laku dan 

keputusan yang dibuat bagi mendapat hasil yang diinginkan. Chen (2003) 

membuktikan efikasi kendiri memberikan kesan yang signifikan dalam penetapan 

sasaran pelajar, pemilihan tugasan pelajar serta kegigihan untuk menyelesaikan 

tugasan yang diberi. 

 Menurut Klassen dan Kuzucu (2009), Steele (2011), dan Mohamad Sulaiman 

(2016) kebanyakan kajian lepas telah memfokuskan kepada hanya sikap bertangguh 

atau efikasi kendiri sahaja yang mempengaruhi pencapaian matematik pelajar. Setakat 

ini kebanyakan kajian tersebut telah dilakukan di negara luar seperti di Kanada oleh 

Day, Mensink, dan O'Sullivan (2000), Klassen, Krawchuk, dan Rajani (2008), Wolters 

dan Corkin (2012), di negara timur tengah oleh Alqudah, Alsubhien, dan Heilat 

(2014), Asikhia (2010), di Australia kajian dijalankan Brown, Abdallah, dan Ng 

(2000) dan di Nigeria oleh Akinsola, et al., (2007) dan Popoola (2005).   

 Faktor yang mempengaruhi pencapaian akademik seperti efikasi kendiri dan 

sikap bertangguh berbeza di kalangan remaja kerana wujudnya perbezaan budaya yang 

mengandungi nilai dan sistem kepercayaan yang berbeza. Nilai dan kepercayaan ini 

dikenal pasti sebagai penting dan berpotensi mempengaruhi motivasi dan pencapaian 

akademik pelajar (McInerney, 2008). Sebagai contoh, kebanyakan negara di Asia 

memberi tumpuan kepada pencapaian akademik untuk membantu meningkatkan taraf 

hidup keluarga manakala di negara barat tumpuan kepada pencapaian akademik untuk 

memenuhi tuntutan dan keperluan seeorang untuk mencapai apa yang diingini 

(Komarraju, Karau & Ramayah, 2007). 

 Sikap bertangguh dan efikasi kendiri yang rendah berkaitan antara satu sama 

lain. Dalam kajian Wolters dan Corkin (2012) mendapati hubungan negatif wujud 

antara sikap bertangguh dengan Purata Nilai Gred Kumulatif (PNGK), pencapaian 

peperiksaan akhir dan markah tugasan. Pelajar kolej yang mempunyai keyakinan dan 

kepercayaan terhadap diri yang rendah mempunyai sikap bertangguh kerap 

berbanding yang mempunyai keyakinan yang tinggi terhadap diri (Senecal, Koestner, 

& Vallerand, 1995). Kajian oleh Bronlow dan Reasinger (2000) dan Day et al. (2000) 

menjumpai sikap bertangguh mempengaruhi kemerosotan pencapaian akademik dan 

pelajar tersebut mempunyai risiko tinggi untuk menghadapi kegagalan.  

 Walaupun begitu, terdapat percanggahan terhadap pendapat sedemikian. 

Kajian oleh Chu dan Choi (2005) mencadangkan sikap bertangguh boleh dianggap 

sebagai sikap yang memberikan individu dapat mengawalnya dan menyebabkan 

seseorang melakukan dengan sebaik mungkin dan ia boleh menjadi kebiasaan 

dikalangan pelajar. Gendron (2011) mendapati hubungan yang tidak signifikan di 

antara sikap bertangguh dengan efikasi kendiri di kalangan pelajar kolej di Kanada 

yang mencadangkan kepercayaan pelajar terhadap kemampuan dirinya mungkin 

mempunyai hubungan yang berbeza dengan sikap bertangguh pelajar. Bakar dan Khan 

(2016) yang menggunakan respoden sebagai pelajar universiti di Malaysia mendapati 

efikasi kendiri mempengaruhi kecenderungan dalam sikap bertangguh di dalam 

tugasan akademik tetapi sikap bertangguh tidak mempengaruhi pencapaian matematik 

pelajar. 

 Setakat ini, kajian-kajian lepas yang mengkaji hubungan sikap bertangguh dan 

efikasi kendiri dengan pencapaian matematik dijalankan di latar belakang yang 

berbeza berbanding di negara Malaysia.  Maka kajian yang sama perlu dijalankan di 

negara ini kerana sikap bertangguh dan efikasi kendiri ini adalah antara masalah yang 

dihadapi oleh pelajar-pelajar Malaysia terutamanya di kolej matrikulasi. Malah, belum 

ada kajian sikap bertangguh dan efikasi kendiri dijalankan di kolej matrikulasi. 

Pengkaji memilih untuk menjalankan kajian ini di kolej matrikulasi kerana program 

matrikulasi merupakan suatu program kepada pelajar aliran sains dalam membuat 

persediaan sebelum melanjutkan pengajian di universiti dalam bidang pengajian 

berkaitan sains dan tekonologi 

  Di peringkat matrikulasi, matematik merupakan subjek teras yang dipelajari 

oleh pelajar dalam aliran matrikulasi sains, matrikulasi teknikal dan perakaunan. 

Walau bagaimanapun, pencapaian matematik pelajar matrikulasi saban tahun masih 

belum menunjukkan tahap yang memuaskan (Zakaria & Yusoff, 2010). Kajian oleh 

Baba (2011) menunjukkan majoriti (64.2%) pelajar lepasan Matrikulasi memperolehi 

gred C+ berbanding pelajar lepasan STPM yang majoriti memperolehi gred A dalam 

subjek Matematik. Selain daripada itu menurut bekas Pengarah Bahagian Matrikulasi, 

Datuk Dr Zainal Abidin, sebanyak 1.2% atau 265 pelajar lepasan matrikulasi gagal 

melanjutkan pelajaran di peringkat ijazah pertama manakala hanya 4.1% atau 898 

yang hanya memperoleh status lulus bersyarat, iaitu yang mendapat purata nilai gred 

semester (PNGS) antara 1.50 hingga 1.90 (Bernama, 2008). Perbandingan antara 

subjek juga menunjukkan peratus lulus tertinggi bagi subjek didominasi oleh subjek 

seperti Biologi, Komputer Sains dan Kimia (Bernama, 2008). Zakaria dan Yusoff 

(2010) juga mendapati sebahagian pelajar lepasan matrikulasi yang memasuki 

universiti untuk mengikut peringkat ijazah pertama tidak mendapat keputusan 

matematik yang cemerlang di tahun pertama pengajian di universiti. Isu ini dianggap 

ada perkaitan dengan pencapaian matematik pelajar di peringkat matrikulasi. 

Pelbagai faktor telah dikaji oleh pengkaji lepas bagi meneliti punca 

kemerosotan dan permasalahan dalam pencapaian matematik. Menurut segelintir 

pensyarah, pencapaian matematik pelajar yang merosot dikaitkan dengan sikap 

bertangguh pelajar. Zakaria, Yaakob. Maat, dan Adnan (2006) mempersoalkan adakah 

pencapaian matematik rendah ini berkaitan dengan sikap pelajar sendiri. Ramai pelajar 

di kolej matrikulasi lewat atau tidak menyiapkan tugasan dan memberi alasan tidak 

dapat menjawab soalan matematik yang diberikan oleh pensyarah walaupun masa 

yang cukup diberikan. Ini sebenarnya memberi gambaran secara sepintas lalu 

mengenai sikap bertangguh dan kurang keyakinan diri pelajar terhadap subjek 

matematik. 

 Klassen et al. (2008) menjumpai efikasi kendiri dan sikap bertangguh 

mempunyai hubungan negatif di kalangan pelajar kolej tetapi tiada kajian lanjutan 

dijalankan. Oleh sebab itu, timbul persoalan adakah sikap bertangguh dan efikasi 

kendiri mempengaruhi kepada pencapaian matematik pelajar kolej matrikulasi? Oleh 

itu, kajian ini dijalankan untuk mencari hubungan sama ada efikasi kendiri dan sikap 

bertangguh mempunyai pengaruh terhadap pencapaian matematik di kalangan pelajar 

kolej. Malah, data kajian yang didapati daripada pelajar kolej matrikulasi dapat dilihat 

untuk mengukur tahap efikasi kendiri dan sikap bertangguh di kalangan pelajar. 

1.3  Objektif Kajian 

Kajian ini dijalankan bertujuan untuk mengkaji hubung kait sikap bertangguh, efikasi 

kendiri, dan pencapaian matematik di kalangan pelajar kolej matrikulasi Kementerian 

Pendidikan Malaysia. Secara spesifiknya, kajian ini mempunyai tiga objektif yakni: 

1. Menentukan tahap bagi sikap bertangguh, efikasi kendiri, dan pencapaian 

matematik pelajar matrikulasi.  

2. Mengenalpasti hubungan antara sikap bertangguh dan efikasi kendiri pelajar 

dengan pencapaian matematik pelajar matrikulasi. 

3. Mengenalpasti sama ada terdapat pengaruh sikap bertangguh dan efikasi 

kendiri terhadap pencapaian matematik pelajar matrikulasi. 

1.4  Soalan kajian 

Berdasarkan tujuan kajian di atas, enam persoalan telah dikenalpasti di dalam kajian 

ini, antaranya ialah: 

1. Apakah tahap sikap bertangguh dalam kalangan pelajar matrikulasi? 

2. Apakah tahap efikasi kendiri dalam kalangan pelajar matrikulasi? 

3. Apakah tahap pencapaian matematik dalam kalangan pelajar matrikulasi? 

4. Adakah terdapat hubungan antara sikap bertangguh dengan pencapaian 

matematik dalam kalangan pelajar matrikulasi? 

5. Adakah terdapat hubungan antara efikasi kendiri dengan pencapaian 

matematik dalam kalangan pelajar matrikulasi? 

6. Adakah terdapat pengaruh sikap bertangguh dan efikasi kendiri terhadap 

pencapaian matematik dalam kalangan pelajar matrikulasi? 

1.5  Hipotesis Kajian 

Daripada objektif dan soalan kajian yang telah dikemukakan, terdapat tiga hipotesis 

kajian dibentuk untuk menjawab soalan kajian 4 hingga 6. Hipotesis tersebut dibentuk 

dan dinyatakan dalam bentuk nul hipotesis seperti berikut: 

H01: Tidak terdapat hubungan yang signifikan antara sikap bertangguh dengan 

pencapaian matematik dalam kalangan pelajar matrikulasi. 

H02: Tidak terdapat hubungan yang signifikan antara efikasi kendiri dengan 

pencapaian matematik dalam kalangan pelajar matrikulasi. 

H03: Tidak terdapat pengaruh antara sikap bertangguh dan efikasi kendiri terhadap 

pencapaian matematik pelajar matrikulasi. 

1.6  Definisi Operasi  

Untuk tujuan kajian ini, penerangan definisi operasi bagi pemboleh ubah- pemboleh 

ubah kajian seperti berikut: 

1.6.1  Sikap Bertangguh 

Sikap bertangguh merujuk kepada perbuatan sengaja melewatkan dalam 

membuat tugas matematik. Ia adalah suatu masalah yang menjadi kebiasaan dan 

dianggap sebagai penghalang dalam kejayaan dan pencapaian yang cemerlang dalam 

matematik (Bronlow & Resinger, 2000). 

 Dalam kajian ini, sikap bertangguh dikenal pasti merujuk kepada tiga konstruk 

utama (Alqudah, Alsubhein, & Heilat, 2014) iaitu kebimbangan terhadap tugasan 

matematik, persepsi diri dalam tugasan matematik, dan motivasi dalam matematik. 

1.6.1.1 Kebimbangan terhadap Tugasan Matematik 

                        Dalam kajian ini, kebimbangan terhadap tugasan matematik merujuk 

kepada perasaan gelisah, ragu-ragu atau tidak menyenangkan ketika belajar 

matematik. Menurut W olters dan Corkin (2012), perasaan ketidakselesaan tidak boleh 

dipisahkan daripada membabitkan subjek matematik. Perasaan ini boleh 

dimanifestasikan sebagai perasaan yang tidak menyenangkan dan sering akan 

difikirkan semasa melakukan tugasan matematik. 

                        Alqudah, Alsubhein, dan Heilat (2014) membangunkan 7 item dengan 

skala likert 1 hingga 5 dan pengkaji menggunakan nilai skala likert ini untuk mengukur 

dimensi kebimbangan terhadap tugasan matematik. 

1.6.1.2 Persepsi Diri terhadap Tugasan Matematik 

                        Dalam kajian ini, persepsi diri bermaksud penilaian diri mengenai 

keupayaan dalam menyiapkan tugasan matematik tanpa bertangguh. Penilaian pelajar 

terhadap diri sendiri menentukan sama ada mereka berada pada tahap yang baik dalam 

membuat pemilihan aktiviti yang bersesuaian dan berusaha untuk mendapat 

pencapaian matematik yang lebih realistik. Alqudah, Alsubhein, dan Heilat (2014) 

membangunkan 7 item dengan skala likert 1 hingga 5 dan pengkaji menggunakan nilai 

skala likert ini untuk mengukur dimensi persepsi diri terhadap tugasan matematik. 

1.6.1.3 Motivasi dalam Matematik 

                        Dalam kajian ini, motivasi dalam matematik merupakan penggerak 

yang mengarah tuju dalam melakukan tindakan dalam subjek matematik. Motivasi 

dalam matematik merujuk kepada keinginan pelajar menyelesaikan tugasan 

matematik. Alqudah, Alsubhein, dan Heilat (2014) membangunkan 7 item dengan 

skala likert 1 hingga 5 dan pengkaji menggunakan nilai skala likert ini untuk mengukur 

dimensi motivasi dalam matematik. 

1.6.2.  Efikasi Kendiri 

Efikasi kendiri didefinisikan sebagai pertimbangan seseorang terhadap 

keupayaan atau kemampuan diri sendiri dalam melakukan tindakan-tindakan yang 

harus untuk mencapai keputusan matematik yang diinginkan (Bandura, 1986). Dalam 

kajian ini, efikasi kendiri dikenal pasti merujuk kepada empat subkonstruk utama iaitu 

efikasi kepada penetapan matlamat, efikasi kepada strategi pembelajaran, efikasi 

kepada penyelesaian masalah matematik, dan efikasi kepada pemilihan tugasan 

matematik. 

1.6.2.1 Efikasi kepada Penetapan Matlamat 

                         Dalam kajian ini, efikasi kepada penetapan matlamat bermaksud 

keyakinan terhadap kemampuan diri dalam merancang pergerakan ke arah 

mendapatkan sasaran yang dikehendaki dalam pencapaian matematik. Pengkaji 

mengukur dimensi efikasi kepada penetapan matlamat dengan menggunakan 9 item 

dalam soal selidik skala likert 1 hingga 5 yang digunakan dalam kajian Alqudah, 

Alsubhein, dan Heilat (2014). 

1.6.2.2 Efikasi kepada Strategi Pembelajaran 

                        Dalam kajian ini, efikasi kepada strategi pembelajaran bermaksud 

keyakinan terhadap kemampuan diri dalam membuat perancangan yang bersesuaian 

bagi subjek matematik ke arah mencapai matlamat pembelajaran individu tersebut. 

Menurut Zimmerman (2000), pelajar perlu cekap mengawal pembelajaran kendiri dan 

memerlukan keupayaan dalam merancang untuk mencapai sasaran individu tersebut. 

Pengkaji mengukur dimensi efikasi kepada strategi pembelajaran dengan 

menggunakan 10 item dalam soal selidik skala likert 1 hingga 5 yang digunakan dalam 

kajian Alqudah, Alsubhein, dan Heilat (2014). 

1.6.2.3 Efikasi kepada Penyelesaian Masalah Matematik 

                        Dalam kajian ini, efikasi kepada penyelesaian masalah matematik 

bermaksud keyakinan pelajar terhadap kemampuannya untuk menyelesaikan 

permasalahan tersebut. Pengkaji mengukur dimensi efikasi kepada penyelesaian 

masalah matematik dengan menggunakan 10 item dalam soal selidik skala likert 1 

hingga 5 yang digunakan dalam kajian Alqudah, Alsubhein, dan Heilat (2014). 

1.6.2.4 Efikasi kepada Pemilihan Tugasan Matematik 

            Dalam kajian ini, efikasi kepada tugasan matematik bermaksud 

keyakinan terhadap kemampuan diri dalam pemilihan ke atas aktiviti matematik yang 

diberikan untuk melaksanakannya sehingga mencapai hasil yang diinginkan. Pengkaji 

mengukur dimensi efikasi terhadap pemilihan tugas matematik dengan menggunakan 

10 item dalam soal selidik skala likert 1 hingga 5 yang digunakan dalam kajian 

Alqudah, Alsubhein dan Heilat (2014). 

1.6.3  Pencapaian Matematik  

Dalam kajian ini, pencapaian matematik merujuk kepada prestasi pelajar dalam 

Peperiksaan Semester Satu Program Satu Tahun Matrikulasi. Ujian ini merupakan 

ujian yang diselaraskan di seluruh Malaysia oleh Bahagian Matrikulasi Kementerian 

Pendidikan Malaysia (BMKPM) untuk pelajar matrikulasi di bawah KPM. Pencapaian 

subjek matematik telah ditentukan berdasarkan Purata Nilai Gred Kumulatif (PNGK) 

pada Semester Satu. Pencapaian matematik ditaksirkan sebagai tinggi (PNGK 3.67-

4.00), sederhana (3.00-3.66), dan rendah (2.99 ke bawah). 

Pencapaian Matematik di peringkat matrikulasi dinilai berdasarkan 

peperiksaan mengikut semester. Bagi program setahun, terdapat dua semester 

manakala bagi program dua tahun, terdapat empat semester dalam pengajian 

(Kementerian Pendidikan Malaysia, 2017). 

1.7  Limitasi dan Delimitasi 

1.7.1  Limitasi 

Kajian yang dijalankan mempunyai beberapa limitasi yang tertentu. Antara 

limitasi ialah yang berkaitan dengan teknik pengumpulan data, saiz sampel, dan reka 

bentuk kajian yang digunakan. Kajian ini menggunakan kaedah deskriptif dan korelasi 

sebagai reka bentuk kajian. Data dikumpulkan melalui borang soal selidik.  

 Limitasi pertama dari segi aspek teknik pengumpulan data, kaedah 

pengumpulan data adalah secara soal selidik menggunakan Borang Sikap Bertangguh 

dan Efikasi Kendiri yang mengandungi lima puluh item, ia bukan pemerhatian secara 

langsung. Oleh yang demikian, kajian ini tidak menyeluruh dan hanya memberikan 

gambaran secara umum mengenai isu yang dikaji. 

 Limitasi kedua sampel yang dipilih adalah daripada pelajar kolej matrikulasi 

di tiga buah kolej matrikulasi sahaja. Penyelidikan hanya dilakukan terhadap 400 

orang pelajar di tiga buah kolej zon selatan sahaja iaitu Melaka, Negeri Sembilan dan 

Johor. Oleh sebab itu, data ini tidak dapat mewakili keseluruhan pelajar kolej 

matrikulasi di Malaysia. Tambahan pula, keputusan kajian yang diperolehi adalah 

terhad dan tidak dapat digeneralisasikan kepada semua pelajar Matrikulasi di 

Malaysia. 

 Limitasi ketiga ialah reka betuk kajian. Soal selidik dikendalikan oleh pengkaji 

dengan bantuan daripada pensyarah dari dua buah kolej matrikulasi lain. Pengkaji 

menganggap bahawa semua respon yang diberikan pelajar adalah jujur dan ikhlas. 

Banyak faktor boleh mempengaruhi jawapan pelajar dan juga pencapaian pelajar. 

Walaubagaimanapun, penemuan kajian boleh dijadikan rujukan untuk kajian dalam 

bidang yang sama dan membantu pihak tertentu untuk memahami pandangan pelajar 

di kolej matrikulasi. 

1.7.2  Delimitasi 

Kajian ini juga mempunyai beberapa delimitasi seperti pemilihan soalan kajian 

tinjauan, kekangan masa dan faktor pemilihan demografi. 

Delimitasi pertama adalah pemilihan soalan kajian tinjauan Skala Likert 

tertutup berbanding soalan terbuka. Berkemungkinan ada responden yang ingin 

menjawab soalan tinjauan secara terbuka tanpa menggunakan Skala Likert tertutup.  

Delimitasi kedua ialah dari segi tempoh kajian, ia dijalankan dalam masa yang 

singkat, iaitu mengambil masa dalam sembilan bulan sahaja. Kajian ini akan lebih 

bermakna jika jangka masa kajian dipanjangkan. Oleh itu, generalisasi yang dibuat 

hanya untuk kajian ini sahaja dan kajian lanjutan yang lebih komprehensif harus 

digunakan untuk menangani delimitasi tersebut. 

Delimitasi ketiga ialah faktor pemilihan demografi. Kajian ini hanya 

mengambil kira faktor demografi seperti jantina dan aliran di kolej matrikulasi tanpa 

mengambil faktor demografi yang lain seperti keturunan, status sosioekonomi 

keluarga dan tempat tinggal.  

1.8  Signifikan Kajian 

Tajuk kajian yang dipilih dalam kajian ini adalah tentang sikap bertangguh dan efikasi 

kendiri pelajar. Tajuk ini dipilih kerana sikap yang ada pada pelajar dan keyakinan 

terhadap diri adalah penting untuk mendapatkan keputusan yang cemerlang dalam 

akademik. Kajian lain sering kali memberi pemerhatian ke atas pelajar, terutamanya 

pelajar di sekolah menengah dan peringkat pra universiti. Didapati kebanyakan pelajar 

sering bertangguh dalam melakukan tugasan yang diberikan oleh guru (Steel, 2011). 

Pengkaji sering kali mendengar para guru kurang senang dengan sikap pelajar mereka 

kerana dikatakan pelajar hari ini menghantar tugasan lewat dan tidak menepati dengan 

arahan yang diberi. 

 Apa yang lebih ketara ialah sesetengah pelajar berputus asa di saat akhir dalam 

menghadapi persediaan menghadapi peperiksaan. Alasan pelajar ialah mereka tidak 

mampu untuk mengulang kaji semua mata pelajaran pada masa yang singkat dan tidak 

yakin bahawa mereka boleh melakukan tugasan tersebut dengan masa yang ada. 

Pelajar tidak mempunyai keinginan serta keyakinan yang tinggi, jadi pelajar 

mengabaikan tugasan atau persiapan yang sepatutnya dilakukan. 

1.8.1  Kepentingan kepada Pelajar 

Memandangkan sikap pelajar memberi kesan ke atas pencapaian serta masa 

depan mereka, maka kajian ke atas pelajar dalam sikap bertangguh adalah amat 

diperlukan. Melalui kajian yang dibuat, pelajar dapat meneliti pandangan sendiri, 

memahami pandangan sendiri dan memperbetulkan sikap diri. Meskipun demikian, 

masih tidak terdapat kajian dijalankan untuk mengaitkan keadaan ini dengan efikasi 

kendiri pelajar di peringkat kolej matrikulasi. Oleh demikian, kajian ini adalah perlu 

dijalankan demi pengesahan secara empirikal mengenai hubungan sikap bertangguh 

dengan efikasi kendiri pelajar. 

1.8.2  Kepentingan kepada Guru 

Guru boleh memberi ruang dan melengkapkan pengalaman proses menimba 

ilmu yang dapat mengatasi kelemahan itu sekiranya mereka mengetahui aspek yang 

masih diperlukan penambahbaikan oleh pelajar dan lebih bersedia berhadapan dengan 

pelajar. Sekiranya sikap bertangguh dan efikasi kendiri merupakan peramal yang 

signifikan, maka langkah proaktif perlu diambil bagi meningkatkan kualiti sikap 

memandangkan sikap bertangguh memberi pengaruh yang bermakna ke atas 

keputusan matematik. 

1.8.3  Kepentingan Kepada Kementerian Pendidikan Malaysia 

Menurut Akpur (2017), dalam mengawal dan menilai kualiti pembelajaran, 

pencapaian menjadi penanda aras dan isyarat kefahaman seseorang dalam 

pembelajaran. Dengan isyarat ini maka dapatlah pihak yang berkepentingan seperti 

badan-badan pendidikan dan guru membuat penambah baikan terhadap kualiti 

pembelajaran. Misalnya jika sikap bertangguh pelajar terhadap pembelajaran 

matematik semakin meningkat, maka tindakan awal dapat diambil bagi penambah 

baikan. Maklumat ini perlu dan penting terutamanya kepada penggubal dasar 

pendidikan seperti Kementerian Pendidikan Malaysia dan Bahagian Matrikulasi 

Kementerian Pendidikan Malaysia (BMKPM). 

1.8.4  Kepentingan kepada Pengkaji Lain 

Banyak kajian mengenai sikap bertangguh dan efikasi kendiri telah dilakukan 

oleh pengkaji dari negara barat untuk memantapkan efikasi kendiri dengan pencapaian 

pelajar, akan tetapi tidak banyak rekod kajian mengenai hubungan sikap bertangguh 

dan efikasi kendiri kendiri pelajar ke atas pencapaian akademik dalam konteks 

Malaysia. Oleh yang demikian, kajian ini dapat membekalkan keterangan berkenaan 

sikap bertangguh dan efikasi kendiri pelajar dalam konteks Malaysia, khusunya bagi 

pelajar di kolej matrikulasi. Kajian ini diharapkan akan mengembangkan lagi literatur 

mengenai sikap bertangguh terhadap subjek matematik yang melibatkan pelajar pra-

universiti. 

1.9  Rumusan 

Secara keseluruhannya, topik satu ini mengutarakan tentang dasar kajian, pernyataan 

masalah, tujuan dan soalan kajian, definisi operasi, limitasi dan delimitasi dan 

signifikan kajian yang terlibat dalam kajian ini. Pengkaji menjelaskan terdapat hubung 

kait sikap bertangguh dengan pencapaian matematik dan efikasi kendiri dengan 

pencapaian matematik. Pengkaji ingin menimbulkan persoalan sejauh manakah 

faktor-faktor tersebut boleh mempengaruhi pencapaian mata pelajaran matematik di 

kalangan pelajar kolej matrikulasi. Tumpuan diberikan kepada tahap sikap bertangguh 

dan tahap efikasi kendiri terhadap prestasi pencapaian matematik. Bab yang 

berikutnya akan membincangkan hasil dapatan daripada kajian-kajian lepas yang 

dibincangkan terhadap faktor yang dipilih oleh penyelidik. 

BAB 2: TINJAUAN LITERATUR 

 

2.1  Pengenalan 

Bab dua terbahagi kepada tiga bahagian utama. Bahagian pertama mengandungi 

penjelasan tentang efikasi kendiri menurut kognitif sosial dan sikap bertangguh 

menurut teori motivasi temporal. Oleh sebab apa yang dibentangkan dalam kajian ini 

adalah sebahagiannya bergantung pada apa yang dimaksudkan dengan istilah sikap 

bertangguh dan efikasi kendiri, maka terdapat keperluan untuk memberi penjelasan 

yang terperinci akan konsep tersebut. Bahagian kedua pula melibatkan analisis umum 

tentang istilah efikasi kendiri seperti jangkaan hasil, jangkaan natijah, dan regulasi 

kendiri yang mempunyai peranan tertentu dalam menentukan pencapaian matematik. 

Hasil analisis ini membentuk blok binaan asas yang digunakan dalam kajian ini dalam 

mengenal pasti konstruk asas mempengaruhi pencapaian matematik pelajar. 

 Bahagian ketiga membentangkan hasil kajian lepas yang relevan seperti yang 

dilaporkan dalam literatur tentang efikasi kendiri dan sikap bertangguh yang terdapat 

dalam diri pelajar kolej atau universiti. Bahagian ini akan menunjukkan bahawa 

terdapat hubungkait antara sikap bertangguh dengan keputusan matematik pelajar dan 

telah dinyatakan secara tidak langsung oleh beberapa pengkaji. Bahagian ini juga akan 

menunjukkan bahawa kajian diperlukan untuk mengenal pasti hubungan yang dimiliki 

antara sikap bertangguh dan efikasi kendiri dalam menentukan kejayaan dalam 

matematik oleh pelajar Matrikulasi. 

2.2  Teori Kognitif Sosial  

Teori kognitif sosial menjelaskan pelajar belajar melalui hubungan antara sikap, faktor 

kognitif dan persekitaran. Teori ini mempunyai beberapa kekuatan dalam membantu 

proses pengumpulan, penganalisan, dan pentafsiran data kajian dengan berkesan. 

 Antara kekuatan teori kognitif sosial ialah teori ini lebih lengkap kerana ia 

menekankan lingkungan dan perilaku seseorang dihubungkan melalui sistem kognitif 

seseorang tersebut. Bandura mendapati tingkah laku manusia bukan semata-mata 

daripada tindakan refleks atau stimulus (S-R Bond), malah disebabkan interaksi antara 

lingkungan dengan kognitif manusia sendiri. 

 Bandura (1986) yakin pelajar mengawal tingkah laku diri sendiri dalam 

persekitaran bergantung kepada efikasi kendiri atau persepsi tentang kebolehan 

mereka untuk berhadapan dengan realiti sebenar. Pelajar yang boleh mengawal 

tingkah laku sendiri sepatutnya boleh mengawal sikap mereka sendiri, menilai 

tindakan yang dilakukan dan memberi tindak balas sikap mereka dengan mengubah, 

memberi penghargaan atau mengelak daripadanya.  

 Teori kognitif sosial beranggapan mengawal tingkah laku bergantung kepada 

matlamat seseorang. Pelajar mampu untuk mengawal fikiran dan tindakannya untuk 

mencapai matlamat yang spesifik sebagai contoh berazam untuk mengubah 

pencapaian akademik ke arah lebih cemerlang (Schunk, 2001). Sikap seperti sikap 

bertangguh menggambarkan kekurangan pengawalan tingkah laku diri dan dikaitkan 

dengan efikasi kendiri yang rendah dan pencapaian akademik rendah. Menurut teori 

kognitif sosial, pelajar yang suka bertangguh juga mempunyai efikasi kendiri yang 

rendah menyebabkan pencapaian akademik merosot. Efikasi kendiri adalah spesifik 

kepada persekitaran dan situasi yang tertentu. Dalam persekitaran pembelajaran, 

pelajar sepatutnya boleh menyesuaikan proses regulasi diri dalam pembelajaran 

kepada domain yang spesifik dan mempunyai perasaan yakin terhadap diri sendiri 

akan perkara tersebut (Schunk, 2001). Pelajar mempunyai keupayaan untuk memilih 

dan menentukan hala tuju mereka dalam setiap tindakan. Dalam persekitaran 

pembelajaran, keupayaan untuk pengawalan diri dalam pembelajaran bergantung 

kepada motivasi dalaman pelajar dan reaksi menilai diri kepada tindakan (Bandura, 

1986).  

 Beberapa kajian lepas menggunakan teori kognitif sosial sebagai teori latar 

belakang. Antaranya kajian oleh Judge dan Bono (2001) menjelaskan teori kognitif 

sosial sesuai untuk menjelaskan hubungkait antara sikap bertangguh, efikasi kendiri 

dan keputusan akademik dalam konteks pembelajaran pelajar. Sikap bertangguh dalam 

akademik di kalangan pelajar kolej menunjukkan kekurangan dalam pengawalan diri 

dan digabungkan pula dengan efikasi kendiri yang lemah, ianya membawa kepada 

pencapaian akademik yang rendah. Seterusnya kajian kepada pelajar sekolah 

menengah dalam subjek matematik, Siegle dan McCoach (2007) menggunakan teori 

kognitif sosial menjelaskan efikasi kendiri, pengawalan tingkah laku diri, dan 

pencapaian matematik berkait satu sama lain. 

 Teori kognitif sosial menjelaskan individu berupaya untuk mempunyai sistem 

diri yang membolehkan mereka mengawal dari segi fikiran, perasaan dan tindakan 

mereka lakukan. Bandura (1986) menyatakan tindakan seperti mengawal tingkah laku 

sendiri, belajar daripada orang lain, kebolehan mewujudkan kepercayaan terhadap diri 

sendiri, merancang strategi alternatif dan bersedia untuk muhasabah diri merupakan 

tingkah laku yang dikawal oleh struktur kognitif dan afektif. Hubungan antara pusat 

kendiri dan pengaruh daripada sumber persekitaran memberikan tingkah laku yang 

berperanan penting dalam memberikan suatu mekanisme sebagai panduan dan satu set 

hubungan yang menilai, melihat dan mengawal selia tingkah laku. Pemikiran 

seseorang menjadi pengantara antara tindakan dan pengetahuan dan menilai proses 

pemikiran diri sendiri serta pengalaman melalui refleksi diri setiap individu. Oleh itu, 

bagi mempengaruhi tindakan serta tingkah laku sendiri, seseorang individu 

berkeupayaan untuk mengubah persekitaran mereka. Akhirnya kelakuan manusia 

berkait dengan faktor kognitif dan peribadi. Perhubungan yang mempunyai tiga 

elemen iaitu i) faktor peribadi dalam bentuk kognitif; ii) faktor sikap; dan iii) faktor 

persekitaran menurut Bandura (1986) dipanggil sebagai konsep timbal balik 

(reciprocal determinism). 

 

 

 

 

 

Gambarajah 2.1. Konsep Timbal Balik menurut Bandura 

Bandura (1977) menyatakan walaupun berhadapan dengan situasi yang sukar, 

individu yang mempunyai efikasi kendiri yang tinggi dapat bekerja dengan lebih tekun 

dan bersemangat berbanding individu yang ragu-ragu terhadap kebolehan mereka. 

Teori yang telah diperkembangkan ini mencakupi jangkaan keupayaan untuk 

mengawal aktiviti-aktiviti individu yang melibatkan pemikiran, perasaan dan tingkah 

laku seseorang (Schunk, 1991). Schunk (1991) membincangkan bagaimana 

pengawalan diri memainkan peranan yang penting semasa pembelajaran akademik. 

Pada permulaan aktiviti, kepercayaan pelajar tentang keupayaan mereka adalah 

berbeza-beza. Keyakinan terhadap diri mereka untuk belajar dipertingkatkan apabila 

Faktor Persekitaran 

Faktor Sikap 

Faktor Peribadi 

mereka membuat kemajuan dalam pembelajaran dan dapat menguasai pelbagai 

kemahiran yang diajarkan kepada mereka.  

 Menurut Bandura (1986), dua jenis jangkaan iaitu jangkaan efikasi kendiri 

(self-efficacy) dan jangkaan hasil kerja (outcome expectancy) berpengaruh terhadap 

pemikiran seseorang dalam cara mereka bertindak terhadap sesuatu perkara. Jangkaan 

efikasi kendiri adalah berkaitan keyakinan sesorang individu dalam melakukan 

perbuatan yang diingini sehingga menghasilkan perolehan yang dikehendaki, 

Jangkaan hasil adalah kesan daripada usaha yang dilakukan sehingga mengeluarkan 

hasil yang diingini seseorang. Ia juga berkaitan bagaimana seseorang individu 

memperlihatkan tingkah laku yang membuatkan dia percaya hasil kerjanya dihargai 

atau mendapat pujian. Efikasi kendiri mengubah kepercayaan individu untuk berusaha 

dan tabah apabila berlaku halangan terhadap pencapaian prestasi tingkah laku yang 

diinginkan. Jangkaan hasil meneroka bagaimana ganjaran mempengaruhi motivasi 

individu dan efikasi kendiri meneroka bagaimana kepercayaan tentang kebolehan 

mempengaruhi motivasi. 

 Bandura (1986) telah menyatakan efikasi kendiri melibatkan kebolehan 

generatif di mana kemahiran kognitif, sosial dan tingkah laku berkaitan untuk 

mencapai sesuatu tujuan. Oleh itu, efikasi kendiri menurut Bandura (1986) merupakan 

pertimbangan seseorang mengenai kemampuan dalam melaksanakan segala tindakan 

yang perlu untuk mencapai prestasi yang diinginkan. Ia tidak berkaitan dengan 

kemahiran seseorang tetapi berkenaan dengan pertimbangannya berkaitan perkara 

yang boleh dilaksanakan dengan kemahiran yang dimilikinya. Efikasi kendiri 

mempengaruhi prestasi melalui peningkatan usaha dan kecekalan. 

 Sebagai kesimpulan, efikasi kendiri yang tinggi menyebabkan seseorang lebih 

bermotivasi dan cemerlang di samping persediaan untuk meneroka sesuatu yang 

baharu dan mencabar. Efikasi kendiri menurut Bandura (1986) adalah berkaitan 

keyakinan individu dengan kemahiran sosial dan kemahiran tugasan yang dimilikinya 

untuk berupaya bertindak sehingga mencapai hasil yang diingini. 

2.3  Teori Motivasi Temporal 

Steel dan Konig (2006) mencadangkan Teori Motivasi Temporal (TMT) untuk 

menjelaskan secara umumnya sikap bertangguh. TMT adalah suatu teori motivasi 

integratif yang memberi penekanan kepada masa sebagai faktor motivasi yang utama. 

Dalam teori ini, ia mengambil kira faktor lain seperti efikasi kendiri, motivasi, tarikh 

akhir hantar tugasan dan kemampuan untuk merancang. TMT juga dikenali sebagai 

“Persamaan Sikap Bertangguh” dengan mengukur sikap bertangguh menggunakan 

formula di bawah: 

Motivasi =  
(𝐽𝑎𝑛𝑔𝑘𝑎𝑎𝑛 𝑥 𝑁𝑖𝑙𝑎𝑖) 

 (Sensitiviti untuk Bertangguh x Masa Bertangguh)
 

 Jangkaan menunjukkan kebarangkalian untuk berjaya. Nilai menunjukkan 

keutamaan terhadap aktiviti. Sensitiviti untuk bertangguh menunjukkan 

kecenderungan dalam ganjaran jangka pendek. Masa bertangguh mewakili jangka 

masa dalam mendapatkan keputusan. Dalam persamaan ini, motivasi untuk 

menyiapkan sesuatu tugasan boleh dinilai melalui kesan daripada jangkaan dan nilai, 

jangka masa bertangguh, dengan perbezaan antara penghargaan dan kehilangan.  

Oleh itu, persamaan ini menjelaskan manusia cenderung untuk bertangguh 

dalam tugasan yang sukar yang tidak memberi keseronokan dan yang mendapat 

pengiktirafan atau penghargaan sedikit. TMT diterima pada masa kini untuk 

menjelaskan sikap bertangguh kerana ia menggabungkan dengan regulasi kendiri dan 

teori efikasi kendiri, mengambil kira tugasan yang bertangguh dan pengurangan masa 

dalam melakukan tugasan (Steel, 2011). Sebagai contoh, seorang pelajar yang 

Univ
ers

iti 
Mala

ya



 

26 

 

mengulang kaji untuk menduduki peperiksaan dan tidak pasti dengan kemampuan diri 

dalam akademik. Jangkaan pelajar tersebut atau efikasi kendiri merosot, memberi 

kesan kepada motivasi untuk belajar kerana pelajar tersebut menjangka memperoleh 

keputusan yang rendah. 

Hasil daripada penjelasan dua teori ini dapat dirumuskan bahawa teori kognitif 

sosial dan teori motivasi temporal saling berkait satu sama lain. Tingkah laku berkait 

rapat dengan sistem kognitif seseorang. Teori ini menekakankan apabila keseronokan 

timbul dalam suasana pembelajaran, tingkah laku seseorang akan menggambarkan 

keyakinan timbul untuk menyempurnakan sesuatu tugasan. Sikap bertangguh 

berkurang menunjukkan seseorang dapat melakukan pengawalan diri dengan baik. 

2.4  Sikap Bertangguh 

Sikap bertangguh berlaku apabila seseorang melewatkan untuk memulakan atau 

menyempurnakan tindakan (Ahmadi, 2011; Ferrari, 1993; Lay & Silverman, 1996; 

Milgram, 1991). Kebanyakan definisi sikap mempunyai interpretasi iaitu melewatkan, 

menangguhkan atau mengendalakan sesuatu tugasan atau keputusan. Sikap 

bertangguh dalam situasi akademik diertikan sebagai kegagalan melakukan aktiviti 

akademik dalam masa yang ditetapkan atau menangguhkan sehingga masa terakhir 

untuk disiapkan (Bashir & Gupta, 2019). Kebanyakan sikap bertangguh dalam situasi 

akademik ditumpukan kepada menyiapkan tugasan akademik seperti persiapan 

peperiksaan, melakukan kerja dan menulis tugasan (Schouwenburg et al., 2004).   

Bakhayesh et al. (2016) mendapati sikap bertangguh mempunyai lima dimensi 

utama iaitu persepsi diri terhadap sikap bertangguh dan kecenderungan untuk berubah 

daripada tabiat bertangguh, persediaan dalam ujian, persiapan tugasan, dan penulisan 

artikel dimana setiap dimensi melibat afektif dan kognitif pelajar. 

Univ
ers

iti 
Mala

ya



 

27 

 

Definisi alternatif termasuklah menangguhkan matlamat akademik sehingga 

prestasi yang optimum menjadi tidak diinginkan lagi (Ellis & Knaus, 2002). Solomon 

dan Rothblum (1984) mengertikan sikap bertangguh sebagai tindakan yang tidak perlu 

menangguhkan tugasan sehingga kepada tahap pengalaman yang mewujudkan ketidak 

selesaan kepada orang tersebut. Definisi ini dikenal pasti sebagai tindakan yang 

perlahan (penangguhan dalam tindakan yang ketat) tetapi juga ditekankan sebagai 

tidak perlu dan memberi ketidak selesaan kepada orang tersebut (Ferrari et al, 2005). 

Dalam kajian Alqudah, Alsubhein, dan Heilat (2014), sikap bertangguh 

merujuk kepada tiga dimensi iaitu kebimbangan terhadap tugasan akademik, persepsi 

diri terhadap tugasan akademik dan motivasi dalam akademik. Kebimbangan terhadap 

tugasan akademik merujuk kepada perasaan gelisah, ragu-ragu atau tidak 

menyenangkan ketika belajar. Perasaan ini boleh dimanifestasikan sebagai perasaan 

yang tidak menyenangkan dan sering akan difikirkan semasa melakukan tugasan 

matematik. 

 Dimensi kedua persepsi diri bermaksud penilaian diri mengenai keupayaan 

dalam menyiapkan tugasan akademik tanpa bertangguh. Sekiranya penilaian diri 

pelajar adalah tepat, dia berupaya untuk berada pada tahap yang baik dalam memilih 

aktiviti yang bersesuaian dan secara tidak langsung berusaha ke arah pencapaian 

matematik yang lebih realistik (Alqudah, Alsubhein, & Heilat, 2014).  

 Dimesi ketiga motivasi dalam akademik merupakan penggerak yang mengarah 

tuju dalam melakukan tindakan dalam subjek yang dipelajari. Motivasi dalam 

akademik merujuk kepada keinginan pelajar menyelesaikan tugasan matematik 

(Alqudah, Alsubhein, & Heilat, 2014).  

 Dalam kajian oleh Rothblum, Solomon, dan Murakami (1986) mendapati sikap 

bertangguh memberi masalah kepada tahap kebimbangan berkaitan dengan sikap 

bertangguh mereka serta memberi kesan terhadap pencapaian dalam akademik. 

Tuckman, Abry, dan Smith, (2008) serta Popoola (2005) dalam kajian masing-masing 

mendapati pelajar yang mempunyai sikap bertangguh mendapat markah rendah dalam 

ujian dan menonjolkan kelemahan dalam pencapaian akademik berbanding pelajar 

yang tidak mempunyai sikap bertangguh. 

 Sikap bertangguh dikaitkan dengan kelemahan psikologi pelajar (Solomon & 

Ruthblum, 1984). Sikap bertangguh dikenal pasti mempunyai hubungan dengan 

pencapaian akademik (Wolters & Corkin, 2012) 

2.5  Efikasi Kendiri Pelajar 

Konsep efikasi kendiri merujuk kepada keyakinan atau kepastian individu tentang 

kemampuannya untuk menyusun dan melaksanakan tindakan yang diperlukan untuk 

mencapai matlamat yang diinginkan, dan kepercayaannya tentang kemampuan untuk 

belajar atau melaksanakan tugasan (Zimmerman, 2000). Kepercayaan bagi efikasi 

kendiri menunjukkan bagaimana individu itu berfikir dan bagaimana dia bertindak. 

Individu yang mempunyai keyakinan yang tinggi dalam keupayaannya, mereka 

mempunyai kekuatan untuk melakukan tugasan yang sukar dan menganggap sebagai 

satu cabaran, dan mereka mempunyai keyakinan yang boleh melaksanakan tugasan 

tersebut. Walau bagaimanapun, individu yang mencurigai kemampuannya, tidak akan 

melakukan tugasan tersebut, kerana mereka menganggap ianya sebagai suatu 

ancaman, jadi mereka mempunyai motivasi yang rendah untuk menyiapkan sasaran 

yang dipilih (Shunk & Ertmer, 2000). 

 Beberapa kajian lepas yang menggunakan konsep efikasi kendiri antaranya 

ialah Jackson (2012) yang membincangkan peranan sikap bertangguh, kepercayaan 

efikasi kendiri dan kemahiran dalam akademik bagi subjek yang diambil bagi pelajar 

kolej dalam subjek Pendidikan. Selain itu, kajian oleh Bakar dan Khan (2016) iaitu 

suatu perspektif umum hubungan antara efikasi kendiri dan sikap bertangguh dalam 

akademik di kalangan pelajar universiti yang menggunakan teori efikasi kendiri dalam 

kajiannya. 

  Efikasi kendiri dihubung kaitkan dengan dimensi seperti kegigihan dalam 

mencapai matlamat atau sasaran (Multon, Brown, & Lent, 1991; Schunk & Ertmer, 

2000), pengaturan diri pembelajaran (Pintrich & DeGroot, 1990), pencapaian (Pajares 

& Miller, 1995), dan sikap afektif seperti tekanan dan kebimbangan (Finney & 

Schraw, 2003). 

 Dalam kajian Alqudah, Alsubhein, dan Heilat (2014), efikasi kendiri 

mempunyai empat dimensi iaitu efikasi kepada penetapan matlamat, efikasi kepada 

strategi pembelajaran, efikasi kepada penyelesaian masalah dan efikasi kepada 

pemilihan tugasan. 

Dimensi pertama efikasi kepada penetapan matlamat bermaksud keyakinan 

terhadap kemampuan diri dalam merancang pergerakan ke arah mendapatkan sasaran 

yang dikehendaki dalam pencapaian matematik. Dimensi kedua efikasi kepada strategi 

pembelajaran bermaksud keyakinan terhadap kemampuan diri dalam membuat 

perancangan yang bersesuaian bagi subjek matematik dalam menuju sasaran 

pembelajaran individu tersebut. Pelajar yang cekap berupaya merancang dalam 

mengawal pembelajaran sendiri bagi mencapai sasaran individu tersebut.  

Dimensi ketiga efikasi kepada penyelesaian masalah matematik bermaksud 

keyakinan pelajar terhadap kemampuannya untuk menyelesaikan permasalahan 

tersebut. Dimesi keempat efikasi kepada pemilihan tugasan matematik bermaksud 

keyakinan terhadap kemampuan diri dalam pemilihan ke atas aktiviti matematik yang 

diberikan untuk melaksanakannya sehingga mencapai hasil yang diinginkan (Alqudah, 

Alsubhein, & Heilat ,2014). 

Manusia mendapatkan pengetahuan mengenai efikasi kendiri melalui empat 

sumber utama: penyempurnaan pencapaian, pemerhatian atau pengalaman langsung 

(vicarious experience), pemujukan secara lisan (verbal persuasion) dan keadaan 

fisiologikal atau pembangunan emosi (Bandura, 1986). Pencapaian sebenar 

memberikan sumber yang sahih untuk pengetahuan tentang efikasi kendiri. Seseorang 

juga boleh mendapatkan pengetahuan mengenai efikasi kendiri mereka melalui 

pemerhatian orang yang berjaya. Pemerhatian daripada kejayaan orang lain 

meningkatkan efikasi kendiri pemerhati dan memotivasikan mereka untuk membantu 

dalam tugasan (Schunk, 2004). Stadjkovich dan Luthans (1998) yang membuat 

sintesis ke atas 114 kajian emprikal mendapati terdapat hubungan antara efikasi dan 

pencapaian kerja. 

2.6  Kerangka Konsep Kajian 

Kerangka konsep kajian ini dibentuk berdasarkan kajian-kajian lepas yang telah 

memperlihatkan hubungan efikasi kendiri dan sikap bertangguh yang mempengaruhi 

pencapaian matematik. Kerangka konseptual kajian ini adalah berdasarkan teori 

kognitif sosial (Bandura, 1986) dan teori motivasi temporal (Steel dan Konig, 2006). 

Kerangka konseptual dibentuk bagi menjelaskan hubungkait antara pemboleh 

ubah, seperti dalam rajah di atas. Tiga komponen utama dibentuk melalui kerangka 

konsep ini iaitu Efikasi Kendiri, Sikap Bertangguh dan Pencapaian Matematik. 

Komponen Efikasi Kendiri dan Sikap Bertangguh dikenal pasti sebagai Pemboleh 

Ubah Bebas dalam kajian ini, manakala Pencapaian Matematik pula dikenal pasti 

sebagai Pemboleh Ubah Bersandar. Daripada dua pemboleh ubah bebas ini, pengkaji 

mendapati terdapat tiga sub konstruk utama bagi sikap bertangguh seperti 

kebimbangan terhadap matematik, persepsi diri terhadap matematik dan motivasi 

dalam matematik (Abu Ghazal, 2013) merupakan sebagai sub konstruk bagi sikap 

bertangguh dalam pendidikan. Manakala bagi efikasi kendiri terdapat empat sub 

konstruk utama iaitu efikasi terhadap penetapan matlamat, efikasi terhadap strategi 

pembelajaran, efikasi terhadap penyelesaian masalah matematik dan efikasi terhadap 

pemilihan tugas matematik (Abu Ghazal, 2013) yang merupakan sub konstruk efikasi 

kendiri dalam pendidikan. 

Kerangka konseptual untuk kajian ini difokuskan kepada kepercayaan pelajar 

terhadap keupayaan dirinya untuk mencapai kejayaan dalam pencapaian matematik. 

Dalam rajah di atas, pelajar yang memasuki kolej yang mempunyai keyakinan 

terhadap dirinya untuk berjaya. Bagi pelajar yang mempunyai keyakinan diri yang 

tinggi, mereka boleh menghadapi cabaran dalam akademik terutamanya subjek 

matematik dengan ketekunan yang tinggi. Apabila berhadapan dengan tugasan 

matematik, pelajar ini akan mencari sistem sokongan dan boleh mengawal 

kebimbangannya terhadap pencapaian dengan berusaha bersungguh-sungguh. 

Sekiranya berjaya, efikasi kendiri pelajar akan terus meningkat. Pelajar ini akan lebih 

cenderung mendapat keputusan yang cemerlang dalam pencapaian matematik. 

Kerangka konseptual kajian ini memberikan gambaran bagaimana pembolehubah 

sikap bertangguh dan efikasi kendiri memberi impak dan kesan terhadap pencapaian 

matematik pelajar matrikulasi. 

Gambarajah 2.2. Kerangka Konseptual bagi Kajian Tentang Hubungan antara Sikap 

Bertangguh dan Efikasi Kendiri Terhadap Pencapaian Matematik dalam Kalangan 

Pelajar Matrikulasi. 

 

Bahagian berikut memberikan perbincangan yang lebih teliti mengenai 

literatur penyelidikan mengenai sikap bertangguh dan efikasi kendiri. 

2.7  Kajian Relevan  

2.7.1  Kajian mengenai Sikap Bertangguh 

Kajian oleh Steel dan Ferrari (2013) mengkaji sikap bertangguh ke atas 428 

pelajar di beberapa kolej mendapati 50 peratus sehingga 90 peratus pelajar kolej 

mempunyai sikap bertangguh dalam akademik. Kajian bagi sikap bertangguh telah 

dijalankan dalam bidang pendidikan, psikologi, sains politikal, ekonomi dan sosiologi. 

Walaubagaimanapun, kebanyakan kajian difokuskan bagi menguji fenomena ini 

dalam seting akademik di mana masih lagi terdapat persoalan tentang punca, sebab 

dan akibat sikap bertangguh. Lebih tepat lagi sikap bertangguh semakin menular di 

dalam seting akademik, terutamanya di kalangan pelajar kolej.  

 Kebanyakan pemboleh ubah psikologi dikaji dalam cara untuk memahami 

kenapa pelajar mempunyai sikap bertangguh dalam tugasan akademik. Dalam kajian 

oleh Steel (2011) yang mengkaji faktor bagi pelajar memberikan alasan sikap 

bertangguh. Pelajar yang menyatakan tugasan itu dirasakan tidak menyenangkan, 

bosan ataupun susah mereka kemungkinan akan menangguhkan sebelum memulakan 

tugasan tersebut. Faktor lain menyebabkan sikap bertangguh ialah jumlah yang 

diperuntukkan untuk menyiapkan tugasan, kadang-kadang melabelkan masa sebagai 

suatu hadiah atau pun denda. Secara logiknya, individu mengurangkan sikap 

bertangguh apabila tarikh hantar tugasan semakin dekat kerana usaha yang 

bersungguh-sungguh diperlukan untuk menyiapkan tugasan menjadi lebih cepat dan 

bermakna. 

 Schraw, Wadkins, dan Olafson (2007) yang menggunakan kajian kualitatif 

iaitu temuduga menggunakan model paradigma yang mempunyai 4 model termasuk 

keefisienan kognitif, pengalaman kemuncak, takut kepada kegagalan dan 

penangguhan dalam sikap bertangguh. Dapatan menunjukkan sikap bertangguh 

sebagai melambatkan dalam melakukan tugasan dan fenomena ini berleluasa dalam 

bidang pendidikan dan ianya memberi kesan negatif kepada pembelajaran, 

pencapaian, efikasi kendiri dan kualiti kehidupan.  

Persiapan dalam tugasan adalah bergantung kepada sikap bertangguh atau 

melewatkan dalam memulakan atau menyiapkan tugasan dalam jangka masa yang 

ditetapkan. Sebanyak tujuh puluh peratus pelajar mempunyai sikap bertangguh 

Univ
ers

iti 
Mala

ya



 

34 

 

terutama dalam akademik (Ferrari et al., 2005). Haycock, McCarthy, dan Skay (1998) 

menemui lebih daripada lapan puluh peratus pelajar mempunyai perasaan kekesalan 

selepas menangguhkan tugasan. 

 Terdapat bukti daripada kajian Schraw et al., (2007); Klassen dan Kuzucu 

(2009) yang menunjukkan sikap bertangguh di kalangan pelajar kolej boleh 

mengakibatkan perkara yang tidak diingini berlaku. Ia boleh menyebabkan gangguan 

emosi dan prestasi akademik merudum dan juga meningkatkan kemungkinan ketidak 

senangan, beban dan kesakitan di kalangan pelajar. Untuk mengenal pasti tahap 

keseriusan fenomena ini, Dewitte dan Schouwenburg (2002) menggunakan soal 

selidik skala sikap bertangguh yang dibina oleh Lay (1986) menemui sikap bertangguh 

menyebabkan sesuatu tugasan dibuat dengan tidak sempurna, belajar secara hafalan 

tanpa memahami pelajaran tersebut, kebimbangan dalam ujian peperiksaan, 

pencapaian yang tidak memuaskan, takut kepada kegagalan dan tekanan perasaan.  

 Sikap bertangguh adalah satu sikap menjadi kebiasaan di kalangan pelajar 

kolej. Solomon dan Ruthblum (1984) menjumpai yang empat puluh enam peratus 

pelajar sarjana muda yang mengambil bahagian dalam kajian mempunyai sikap 

bertangguh dalam menulis bahan tugasan, hampir dua puluh lapan peratus apabila 

menghadapi persiapan untuk peperiksaan, dan tiga puluh peratus apabila membaca 

untuk tugasan mingguan. Sikap bertangguh dalam akademik juga berhubung kait 

dengan tekanan yang dialami oleh pelajar kolej (Solomon & Rothblum, 1984), serba 

salah (Pychyl, Lee, Thibodeau, & Blunt, 2000), kerisauan (Rothblum et al., 1986), 

pemikiran tidak rasional (Bridges & Roig, 1997), penipuan (Roig & De Tommaso, 

1995) dan keyakinan diri yang rendah (Ferrari, 2000).  

 Howell dan Watson (2007) mengkaji hubungan antara sikap bertangguh, 

orientasi matlamat dalam pencapaian dan strategi pembelajaran ke atas 170 pelajar 

pelajar tahun pertama di universiti. Dapatan daripada reka bentuk kajian korelasi 

menunjukkan sikap bertangguh memberi hubungan yang negatif dengan pendekatan 

masteri untuk orientasi matlamat. 

 Lee (2011) mengkaji sikap bertangguh dan hubungannya dengan gaya 

keibubapaan dan harga diri di kalangan pelajar sarjana muda. Ujian dijalankan ke atas 

376 pelajar sarjana muda berumur 19 sehingga 23 tahun dan mendapati terdapat 

hubungan yang signifikan antara gaya keibubabapaan dan sikap bertangguh pelajar di 

kalangan pelajar sarjana muda. Tambahan pula, analisis linear regresi mendapati 

bahawa harga diri bertindak sebagai pengantara dalam hubungan antara gaya 

keibubapaan dan sikap bertangguh dalam akademik.  

 Kajian yang dijalankan untuk mengkaji hubungan sikap bertangguh dengan 

subjek di universiti telah dijalankan oleh Markiewicz et al. (2017). Kajian kuantitatif 

ini dijalankan ke atas 84 orang pelajar di fakulti pendidikan dan fakulti ekonomi dan 

sekumpulan pelajar di luar universiti yang bekerja. Dapatan menunjukkan 

kecenderungan sikap bertangguh paling tinggi di kalangan pelajar di fakulti 

pendidikan dan fakulti ekonomi. Selain itu, kecenderungan bertangguh dikaitkaikan 

dengan domain tingkah laku seperti kekurangan efikasi kendiri dan pengurusan masa 

yang tidak betul. 

 Kajian yang dijalankan oleh Corkin, Danya, Shirley, Christopher, dan Margit 

(2014) terhadap 248 pelajar mahasiswa dalam kursus pendidikan matematik 

memfokuskan dalam menentukan sifat peribadi yang mempengaruhi sikap 

bertangguh. Dapatan kajian menunjukkan minat terhadap subjek dan efikasi kendiri 

mempengaruhi sikap bertangguh pelajar ke atas pembelajaran dalam subjek 

matematik. Kaedah analisis yang digunakan ialah regresi linear berganda. 

Dapatan daripada pengkaji-pengkaji lepas terbukti sikap bertangguh 

memberikan kesan negatif secara internal dan eksternal walaupun kajian dijalankan di 

negara yang berbeza. Kesan negatif internal termasuk tekanan perasaan, penyesalan 

dan menyalahkan diri sendiri manakala kesan negatif eksternal termasuk kegagalan 

kepada pencapaian, pengurusan masa dan pengurusan. Ada kajian yang menggunakan 

faktor yang pelbagai untuk menghubungkan dengan sikap bertangguh seperti faktor 

genetik dengan sikap bertangguh, strategi pembelajaran dengan sikap bertangguh, 

gaya keibubapaan dengan sikap bertangguh dan subjek dengan sikap bertangguh. Ada 

kajian yang dijalankan melalui kajian kualitatif dan mengunakan kaedah kajian yang 

berbeza walaupun dapatan kajian menunjukkan sikap bertangguh memberikan 

keputusan yang negatif. 

2.7.2  Kajian mengenai Efikasi Kendiri Pelajar 

Faruk Sirin (2011) mengkaji peranan motivasi dalam akademik dan efikasi 

kendiri serta sikap bertangguh ke atas 774 pelajar di Turki. Kajiannya menunjukkan 

hubungan yang tidak signifikan antara sikap bertangguh dan efikasi kendiri dalam 

akademik. Kajian ini menunjukkan ianya mustahil untuk menjelaskan efikasi kendiri 

dengan menggunakan hanya satu pemboleh ubah dan efikasi kendiri tidak 

mempengaruhi akademik pelajar. Manakala menurut Klassen et al. (2008), beliau 

yakin efikasi kendiri mempengaruhi tugasan, pemilihan, usaha kegigihan dan 

keazaman seseorang. 

 Efikasi kendiri berfungsi sebagai motivasi intrinsik kepada pelajar yang 

berkebolehan dalam mengharungi cabaran dan mencapai matlamat yang diinginkan. 

Dalam kajian oleh Clickenbeard (2012) yang mengkaji motivasi dan kebolehan 

pelajar: kesan dalam teori dan kajian mendapati pelajar berkebolehan lebih berusaha 

untuk beroleh kejayaan melalui keinginan dan usaha mereka dan menolak kepada 

perkara yang cenderung kepada kegagalan. Walaupun berhadapan dengan kegagalan, 

mereka tidak mengaitkan pengalaman kegagalan yang lepas dengan pencapaian akan 

datang. Sebaliknya mereka tidak memberikan ruang kepada pengalaman 

mempengaruhi efikasi kendirinya di masa hadapan. 

 Pelajar daripada keluarga berpendapatan rendah menunjukkan prestasi 

akademik lebih rendah meskipun pelbagai usaha dilakukan oleh pihak sekolah. Dalam 

satu kajian oleh Kayla (2017) yang mengkaji pelajar daripada dua buah sekolah 

menengah terdiri daripada keluarga berpendapatan rendah dan satu lagi daripada 

pelajar yang hanya mempunyai minoriti dalam keluarga berpendapatan rendah. Tujuan 

kajian dijalankan untuk mengkaji perbezaan efikasi kendiri dalam dua kumpulan 

berstatus ekonomi berbeza. Keputusan kajian mendapati tidak terdapat hubungan yang 

signifikan antara efikasi kendiri pelajar dengan perbezaan pendapatan keluarga. 

Keputusan yang positif menunjukkan korelasi yang positif antara kepercayaan efikasi 

kendiri pelajar dengan keyakinan untuk mendapat kejayaan di kolej yang dipelajari. 

 Dalam kajian oleh Bashant (2016) menjelaskan meletakkan harapan yang 

tinggi boleh membantu pelajar untuk cemerlang dalam akademik. Harapan berkaitan 

dengan efikasi kendiri dan peningkatan kepuasan hati. Apabila pelajar berjaya dalam 

tugasan di sekolah, efikasi kendiri meningkat dan mereka menjadi lebih bermotivasi 

untuk mencapai kejayaan. Apabila matlamat tidak dapat dicapai, emosi tidak stabil 

meningkat, harapan berkurang, dan kepercayaan efikasi kendiri menjadi negatif. 

Apabila pelajar mempunyai efikasi kendiri yang rendah, mereka kemungkinan tidak 

berharap untuk menetapkan sasaran yang tinggi terhadap diri. Walau bagaimanapun, 

apabila pelajar mempunyai efikasi yang tinggi, mereka akan menetapkan sasaran 

tinggi untuk diri kerana mereka tahu mereka boleh mencapai sasaran tersebut. 

 Reed et al. (2015) menjalankan kajian longitudinal ke atas 800 pelajar 

berkenaan kepercayaan diri di sekolah apabila pelajar digolongkan mengikut tahap 

kemampuan. Pengkaji-pengkaji melaporkan yang efikasi kendiri menyusut bagi 

kebanyakan pelajar antara umur 6 hingga ke 9 tahun. Penyusutan yang paling banyak 

dalam efikasi kendiri adalah ditonjolkan daripada pelajar yang digolongkan dalam 

tahap kemampuan yang paling rendah. Reed et al. menjumpai pelajar yang tidak 

mencabar dirinya semasa di peringkat sekolah rendah mengalami penyusutan dalam 

efikasi kendiri. Pengkaji membuat kenyataan perubahan kepercayaan semasa 

peringkat umur ini mengurangkan hafalan, bahan yang sukar, dan pembelajaran yang 

lebih sukar di peringkat sekolah menengah. 

 Corkett, Hatt, dan Benevides (2011) mencadangkan guru-guru boleh menilai 

efikasi kendiri setiap pelajar menggunakan instrumen seperti borang soal selidik dan 

tinjauan untuk menentukan keperluan pelajar kerana efikasi kendiri pelajar 

mempengaruhi pencapaian pelajar. Walau bagaimanapun, pengkaji menjumpai yang 

sesetengah pelajar dalam pelajarannya tidak menilai dengan tepat kemampuan 

sebenarnya melalui tinjauan efikasi kendiri, terutama pelajar yang di peringkat sekolah 

rendah. 

 Cedeño, Martínez-Arias, dan Bueno (2016) dalam kajian deskriptif 

berpendapat pencapaian yang rendah tidak dapat dielakkan untuk pelajar yang 

berstatus sosioekonomi yang rendah. Pelajar ini boleh mengatasi halangan sekiranya 

orang dewasa memberi sokongan dan fokus kepada mengukuhkan karakter personal 

termasuk efikasi kendiri. Jurang pencapaian bagi pelajar daripada berpendapatan 

rendah perlu ditangani untuk mengatasi efikasi kendiri yang negatif. 

 Claxton (2007) dalam kajiannya mencadangkan supaya menggunakan aktiviti 

yang menggalakkan pelajar untuk menghadapi karakter yang positif, lebih berani dan 

mempunyai keyakinan dalam membantu pelajar membaiki efikasi kendiri. Dengan 

membaik pulih efikasi kendiri pelajar, guru boleh meningkatkan kejayaan bagi pelajar 

yang berpendapatan rendah. 

 Kajian oleh Barouch-Gilbert (2017) yang mengkaji pengalaman dan penambah 

baikan efikasi kendiri pada pelajar tahun empat Dominika di Kolej Santo Domingo. 

Kajian kualitatif ini menggunakan kaedah pengumpulan data melalui temu duga semi 

struktur yang menggunakan sampel pelajar kolej. Antara perkara yang dibincangkan 

dalam kajian ini ialah cara untuk efikasi kendiri dapat dipertingkatkan atau 

dikurangkan melalui empat sumber utama iaitu pembangunan emosi atau fisiologikal, 

pemujukan secara lisan, pengalaman langsung atau penyempurnaan pencapaian.  

 Secara keseluruhannya, dapatan kajian lepas bagi efikasi kendiri dihubungkan 

dengan pemboleh ubah yang lain seperti peranan motivasi, efikasi kendiri dari segi 

perbezaan jantina, cara penambah baikan efikasi kendiri dan sebagainya. Tambahan 

pula, kajian-kajian ini menggunakan reka bentuk kajian yang berbeza seperti kaedah 

longitudinal, kaedah tinjauan, dan kaedah eksperimental. 

2.7.3  Kajian mengenai Sikap Bertangguh dengan Pencapaian Akademik 

Pelajar 

Selain daripada itu, kajian menunjukkan kecenderungan untuk menangguhkan 

sesuatu tugasan memberi kesan negatif ke atas pencapaian akademik, kerana kualiti 

dan kuantiti kerja pelajar adalah terhad. Kelalaian yang menunjukkan sikap 

bertangguh termasuk kurang komitmen kepada matlamat, peruntukan masa yang 

sedikit untuk melakukan tugasan (Morford, 2008), penyusutan dalam pencapaian 

akademik (Akinsola et al., 2007), penyusutan dalam pembelajaran jangka panjang 

(Schouwenburg, 2005), dan juga markah ujian yang rendah, pemikiran tidak rasional, 

penipuan, efikasi kendiri rendah, dan perasaan bersalah dan tekanaan perasaan 

(Fritzche, Young, & Hickson, 2003). Tambahan pula, sikap bertangguh dihubung 

kaitkan dengan kebimbangan dalam ujian dan kebimbangan sosial yang menghalang 

kepada pencapaian akademik dan kualiti hidup secara mendadak (Collins, 

Onwuegbuzie, & Jiao, 2008). 

 Kajian oleh Jill (2015) berkenaan sikap bertangguh dalam akademik yang 

menjadi kelaziman oleh pelajar kolej dan pelajar universiti serta hubungannya dengan 

pencapaian akademik. Walau bagaimanapun, kajian mod campuran ini tidak 

menunjukkan hubungan yang signifikan antara sikap bertangguh dalam akademik dan 

pencapaian dalam akademik. Pencapaian diukur melalui taburan Purata Nilai Gred 

Kumulatif (PNGK). Kajian ini mengambil kepentingan perbezaan umur dalam 

meneliti sikap bertangguh dalam akademik. 

 Dalam kajian oleh Tuckman (2003) yang menyempurnakan kajian beliau 

mengenai kemahiran belajar pelajar dan mendapat keputusan dengan menggunakan 

kaedah tunjuk cara dengan mengajar strategi motivasi dan kaedah pembelajaran yang 

spesifik ianya boleh mengurangkan sikap bertangguh akademik pelajar. Pelajar-

pelajar yang menerima strategi pembelajaran mendapat Purata Nilai Gred Kumulatif 

(PNGK) yang lebih tinggi. Pembantu pelajar, memberi peluang kepada pelajar untuk 

berinteraksi secara individu kepada pelajar dan melalui kumpulan seperti kursus 

kemahiran belajar, membuktikan kaedah yang menunjukkan keberhasilan. Dalam 

suasana ini, pelajar boleh berbincang sikap dan perhatian yang memberi kesan 

kemungkinan untuk terlibat dalam sikap bertangguh dalam akademik. 

 Murat (2013) mengkaji hubungan antara sikap bertangguh, kepuasan dalam 

akademik dan pencapaian akademik dengan menggunakan borang soal selidik. 

Keputusan menunjukkan sikap bertangguh tidak berkait dengan kepuasan dalam 

pelajaran dan pencapaian akademik. Kepuasan dalam akademik menunjukkan 

pengantara hubungan sikap bertangguh dengan pencapaian akademik 

 Vashir dan Gupta (2019) menjalankan kajian sikap bertangguh dan pencapaian 

akademik ke atas 380 pelajar kolej mendapati terdapat hubungan yang signifikan sikap 

bertangguh di kalangan lelaki dan perempuan. Selain itu terdapat hubungan negatif 

antara sikap bertangguh dan pencapaian akademik. Dimensi sikap bertangguh seperti 

pengurusan masa, pengurusan tugasan, kejujuran serta inisiatif individu mempunyai 

hubungan negatif dengan pencapaian akademik. 

 Satu kajian tinjauan oleh Akpur (2017) ke atas 211 responden untuk 

menentukan hubungan dalam model sikap bertangguh, motivasi, kebimbangan dan 

pencapaian akademik di kalangan pelajar universiti. Dapatan kajian menunjukkan 

tidak terdapat hubungan yang signifikan antara kebimbangan dengan pencapaian 

akademik. Walaubagaimanapun, terdapat hubungan yang signifikan antara sikap 

bertangguh dengan pencapaian akademik dan motivasi dan pencapaian akademik. 

Kajian lanjutan perlu difokuskan faktor afektif yang mempunyai hubungan dengan 

pencapaian akademik. 

 Dengan perubahan perspektif dalam sistem pendidikan yang moden, kajian ini 

bertujuan untuk mengkaji faktor personal seperti efikasi kendiri, perhatian kepada 

pelajaran, pengurusan masa, komunikasi dalam kelas, komponen emosi dan tekanan 

perasaan dan penglibatan pelajar di kolej dalam mempengaruhi pencapaian pelajar. 

Kajian korelasi ini dijalankan ke atas 317 pelajar kolej dan kaedah tinjauan digunakan 

dalam kajian ini. Dapatan menunjukkan faktor personal mempengaruhi secara 

signifikan pencapaian pelajar ialah pembelajaran efektif, tekanan perasaan dan 

tekanan masa dan komunikasi di dalam kelas. Walau bagaimanapun, efikasi kendiri 

tidak menunjukkan hubungan yang signifikan dengan pencapaian pelajar (Aydin, 

2017). 

 Kajian oleh Saele, Dahl, Sørlie, dan Friborg (2017) yang mengkaji hubungan 

antara pendekatan belajar, sikap bertangguh dan pencapaian akademik pelajar ke atas 

428 pelajar tahun pertama di universiti. Keputusan kajian mendapati pendekatan 

pembelajaran strategik mempengaruhi secara sigifikan ke atas pencapaian pelajar. 

Walau bagaimanapun, sikap bertangguh tidak mempengaruhi pencapaian akademik 

pelajar. 

 Kajian secara kualitatif dijalankan oleh Abramowski (2018) ke atas 10 pelajar 

pascasiswazah di Universiti of Cambridge untuk mengkaji dengan lebih teliti faktor 

dari segi apakah yang mempengaruhi sikap bertangguh. Kajian dijalankan 

menggunakan temuduga semistruktur. Keputusan kajian lepas mendapati sikap 

bertangguh adalah sikap yang merugikan. Walau bagaimanpun, keputusan kajian ini 

mendapati bentuk sikap bertangguh yang positif dan sikap bertangguh suatu sikap 

yang berfaedah dan membolehkan masa untuk melakukan tugasan dilanjutkan, dan 

membolehkan pelajar memberi perhatian yang lebih kepada tugasan. Kajian ini 

menunjukkan sikap bertangguh tidak semestinya memberikan imej yang negatif. 

 Secara kesimpulannya, dapatan daripada kajian lepas menunjukkan tidak 

semua kajian bagi sikap bertangguh mempengaruhi pencapaian akademik. Ada kajian 

yang mendapati sikap bertangguh tidak mempunyai hubungan yang signifikan ke atas 

pencapaian akademik pelajar dan ada juga sikap bertangguh yang mempengaruhi 

pencapaian akademik secara signifikan.  

2.7.4 Kajian mengenai Sikap Bertangguh dengan Pencapaian 

Matematik Pelajar 

Kajian oleh Asikhia (2010) memfokuskan kepada sebab dan akibat daripada 

sikap bertangguh dalam subjek matematik. Kajian secara deskriptif dan korelasi 

mendapati pelajar yang menangguhkan tugasan dalam matematik mengakibatkan 

terjejas dalam pengurusan masa, tidak mampu untuk memberi tumpuan sepenuhnya 

terhadap tugasan, risau dan takut kepada kegagalan. Selain daripada itu, keputusan 

kajian menunjukkan sikap bertangguh memberi kesan kepada pencapaian matematik. 

Dapatan kajian juga menunjukkan, pelajar ini perlu diberi nasihat, kaunselor perlu 

membantu dan mencari punca yang menghalang kepada kegagalan tersebut, 

menggalakkan pelajar untuk bersaing, dan melatih pelajar daripada tugasan yang 

mudah kepada sukar. 

 Bakhshayesh et al. (2016) mengkaji hubungan antara sikap bertangguh dengan 

pencapaian dalam matematik. Dalam kajian ini, seramai 300 pelajar perempuan dalam 

tahun satu di universiti dan menjawab soal selidik dalam kecuaian pendidikan. 

Keputusan menunjukkan wujud hubungan signifikan yang negatif antara sikap 

bertangguh dengan pencapaian matematik. 

 Akinsola et al. (2007) mengkaji hubungan antara sikap bertangguh dengan 

pencapaian matematik di kalangan pelajar universiti. Keputusan menunjukkan 

terdapat hubungan yang signifikan antara sikap bertangguh dalam akademik dengan 

pencapaian matematik pelajar dengan korelasi r=0.82. Ini menunjukkan lebih kerap 

pelajar menangguhkan dalam subjek, lebih mudah pelajar mengalami kegagalan dalam 

pencapaian matematik. 

 Kajian oleh Owens dan Newbegin (2000) yang menunjukkan hanya gred 

pencapaian menunjukkan pengaruh yang besar dalam mengkaji sikap bertangguh bagi 

Univ
ers

iti 
Mala

ya



 

44 

 

kedua-dua subjek Matematik dan Bahasa Inggeris di kalangan remaja lelaki dan 

perempuan. Remaja yang mempunyai sikap bertangguh menunjukkan sifat harga diri 

yang rendah. Bagi remaja lelaki, sikap bertangguh dalam subjek matematik 

menyebabkan pencapaian matematik yang rendah manakala remaja perempuan 

menunjukkan pencapaian yang rendah dalam subjek Bahasa Inggeris akibat daripada 

tahap keyakinan yang rendah. 

 Dapatan kajian di atas menunjukkan sikap bertangguh mempengaruhi 

pencapaian pelajar dalam matematik walaupun kajian dijalankan di negara yang 

berbeza. 

2.7.5 Kajian mengenai Efikasi Kendiri dengan Pencapaian Akademik 

Pelajar 

Dari segi pencapaian akademik, Wolters dan Corkin (2012) telah menjalankan 

kajian secara konsisten mendapati terdapat hubungan negatif antara sikap bertangguh 

dengan Purata Nilai Gred Kumulatif (PNGK), skor bagi peperiksaan akhir dan 

pencapaian dalam tugasan. Pelajar kolej yang mempunyai tahap keyakinan yang 

rendah dalam keupayaan untuk menguruskan dirinya seharian dalam akademik 

mempunyai kerap sikap bertangguh berbanding dengan pelajar yang mempunyai 

efikasi kendiri yang tinggi dan berkeyakinan dalam mengurus diri (Senecal et al., 

1995). Dalam banyak kajian, sikap bertangguh dan efikasi kendiri yang rendah untuk 

mengawal diri mempunyai hubungan yang negatif (Senecal et al., 1995). Ia telah 

dibahas oleh Brownlow dan Reasinger (2000) dan Day et al. (2000) yang mendapati 

sikap bertangguh mempengaruhi pencapaian akademik secara negatif dan sikap 

bertangguh berisiko untuk pelajar menghadapi kegagalan.  

 Selain daripada itu, Chu dan Choi (2005) berpendapat pelajar yang mempunyai 

efikasi kendiri tinggi tidak bertangguh untuk memulakan tugasan dan menunjukkan 

kesungguhan bila berhadapan dengan tugasan yang sukar manakala pelajar yang 

mempunyai efikasi kendiri yang rendah memberi pelbagai alasan dan wujud sikap 

bertangguh. Oleh itu, efikasi kendiri boleh dikatakan sebagai pengerak utama untuk 

pelajar menunjukkan sikap yang produktif dalam akademik. 

 Kajian oleh Taylor (2014) yang mengkaji korelasi antara efikasi kendiri dan 

kejayaan akademik pelajar. Kajian mendapati tidak terdapat hubungan yang signifikan 

antara perbezaan tahap penguasaan akademik pelajar dengan efikasi kendiri pelajar. 

Pelajar yang cemerlang tidak menunjukkan hubungan yang signifikan atau perbezaan 

dengan pelajar yang sederhana dan lemah. Kajian lebih lanjut perlu dibuat dengan 

meneliti faktor lain seperti budaya atau efikasi ibubapa terhadap pelajar.  

 Kajian yang dijalankan oleh Fenning dan May (2013) menunjukkan korelasi 

signifikan antara efikasi kendiri dengan PNGK sekolah. Oleh itu, pelajar yang 

mempunyai kebolehan dalam pencapaian akademik mempunyai keyakinan terhadap 

diri lebih tinggi. Apabila peringkat efikasi kendiri pelajar meningkat, motivasi 

intrinsik dan sikap berdikari membantu untuk memberi kejayaan yang lebih besar di 

dalam kelas. 

 Faruk Sirin (2011) mengkaji peranan motivasi dan efikasi kendiri dalam 

akademik terhadap sikap bertangguh dalam akademik ke atas 774 pelajar di Turki. 

Keputusan kajian menunjukkan terdapat hubungan yang tidak jelas antara sikap 

bertangguh dengan efikasi kendiri. 

 Kajian daripada Klassen et al. (2008) dalam kajiannya sikap bertangguh di 

kalangan pelajar siswazah: efikasi kendiri rendah kepada pengawal seliaan diri suatu 

jangkaan kepada sikap bertangguh yang tinggi. Dalam kajiannya yakin bahawa efikasi 

kendiri sangat mempengaruhi tugasan seseorang, pemilihan, tahap usaha seseorang, 

kegigihan dan kesungguhan seseorang. 

 Goulao (2014) mengkaji hubungan antara efikasi kendiri akademik dengan 

pencapaian akademik bagi pelajar dewasa di universiti. Maklumat dikumpul melalui 

kajian atas talian ke atas 63 pelajar jarak jauh yang berbeza jantina yang terdiri umur 

lingkungan 42 tahun. Keputusan kajian menunjukkan hubungan yang signifikan wujud 

antara efikasi kendiri dengan pencapaian akademik pelajar. 

 Bates dan Khasawneh (2007) mengkaji pengaruh terhadap persepsi efikasi 

kendiri bagi pembelajaran atas talian, pemboleh ubah yang mempengaruhi 

pembelajaran proses dan kesannya ke atas pencapaian. Bagi mereka, kejayaan yang 

diperolehi pelajar dalam konteks atas talian yang lepas mempengaruhi efikasi kendiri 

mereka. Perkara ini boleh menghubungkan kepada perasaan terhadap keupayaan untuk 

bekerja, belajar atau menggunakan sistem pembelajaran alam maya sebagai persepsi 

yang salah kemampuan ini boleh mempengaruhi perasaan efikasi kendiri, dan 

akibatnya pencapaian. Maklum balas yang diberikan oleh guru adalah salah satu 

sumber yang penting untuk meningkatkan kesedaran dalam efikasi kendiri. 

 Kajian oleh Jackson, Todd, Karen, Jesse dan Denise (2003) yang mengkaji 

kesan harapan, sikap bertangguh dan aktiviti sosial ke atas pencapaian akademik di 

kalangan pelajar kolej. 219 pelajar terlibat dalam kajian ini dengan mengisi borang 

berkenaan diri terhadap faktor harapan, sikap bertangguh dan aktiviti sosial semasa 

minggu keempat dalam tahun akademik 1999-2000. Selepas keputusan direkod 

mendapati tahap sikap bertangguh dan aktiviti sosial yang rendah pada awal tahun 

akademik menyumbang kepada purata keseluruhan gred akhir tahun. Dapatan kajian 

juga mencadangkan keupayaan dalam akademik memberi impak yang signifikan 

kepada pencapaian akademik semasa, intervensi pada awal tahun yang bertujuan untuk 

meningkatkan penggunaan masa yang terkawal juga dapat membantu dalam 

meningkatkan prestasi akademik. 

 Kesimpulannya, tujuh daripada sembilan kajian mendapati sikap bertangguh 

mempunyai hubungan yang negatif dengan pencapaian akademik pelajar secara 

umumnya. Dua kajian lagi tidak dapat memberikan hubungan yang jelas antara dua 

pemboleh ubah tersebut.  

2.7.6  Kajian mengenai Efikasi Kendiri dengan Pencapaian Matematik 

Pelajar 

Kajian oleh Siegle dan McCoach (2007) mengkaji sama ada guru yang 

menerima latihan dalam pembangunan staff yang berkaitan dengan strategi efikasi 

kendiri dalam kelas boleh mempengaruhi efikasi kendiri dan pencapaian pelajar dalam 

subjek matematik. Keputusan kajian mendapati efikasi kendiri, penguasaan diri, dan 

pencapaian matematik berkait satu sama lain. 

 Penilaian pencapaian yang lepas amat bermakna dalam membuat tanggapan 

mengenai pelajar, begitu juga kepercayaan efikasi kendiri pelajar lebih berguna untuk 

mengagak pencapaian pelajar di masa hadapan. Wigfield dan Eccles (2000) 

menjumpai keputusan yang sama dalam kajian beliau yang mana kepercayaan efikasi 

kendiri terhadap pencapaian matematik lebih baik berbanding keputusan pencapaian 

lepas pelajar dalam kelas matematik. Bandura (1977) menyatakan walaupun 

keputusan pencapaian yang lepas mempengaruhi efikasi kendiri, pelajar juga 

mengambil kira tahap diri dalam menilai diri, menggalakkan diri untuk mencapai 

matlamat baru. 

 Kajian tambahan ada dijalankan di dalam subjek matematik dan sains terhadap 

efikasi kendiri pelajar. Matematik menjadi subjek yang mencabar dan menakutkan 

ramai pelajar. Kajian daripada Chen (2003) mendapati efikasi kendiri memainkan 

peranan dalam melihat penilaian pelajar dalam subjek matematik. Kesan daripada 

pencapaian matematik yang sebelumnya kebanyakannya berkait dengan kepercayaan 

efikasi kendiri (Chen, 2003). Stevens, Olivarez, dan Hamman (2006) menyimpulkan 

efikasi kendiri dan sumber efikasi kendiri adalah sumber kekuatan dalam membuat 

tanggapan tentang kejayaan matematik berbanding keupayaan mental secara 

umumnya.  

 Aremu (2009) mengkaji hubungan antara efikasi kendiri dalam matematik 

dengan pencapaian dalam matematik bagi 352 pelajar tingkatan 2. Keputusan 

menunjukkan tiada perbezaan antara lelaki dan perempuan dalam efikasi kendiri dan 

pencapaian matematik. Kajian ini mencadangkan guru sepatutnya mencari 

penyelesaian meningkatkan efikasi kendiri matematik di kalangan pelajar dan 

membantu meningkatkan keyakinan kepada pelajar untuk berjaya dalam pencapaian 

matematik. 

 Kajian oleh Ayotola dan Adedeji (2009) mengkaji hubungan antara jantina, 

umur, keupayaan mental secara umum, kerisauan, efikasi kendiri dan pencapaian 

dalam matematik di kalangan pelajar sekolah menengah. Data dikumpul daripada 1099 

pelajar menunjukkan efikasi kendiri, jantina dan tahap kerisauan menunjukkan 

hubungan yang signifikan dengan pencapaian pelajar dalam matematik. Efikasi 

kendiri merupakan satu jangkaan yang tepat dalam menentukan pencapaian pelajar 

diikuti dengan jantina dan tahap kerisauan. 

 Subjek matematik dan sains dilihat sebagai mempunyai perkaitan satu sama 

lain, di mana kedua-dua subjek melibatkan nombor, pemikiran kritikal dan 

penyelesaian masalah. Kajian oleh Louis dan Mistele (2012) mengkaji hubungan 

antara pencapaian matematik dan sains, jantina pelajar dan efikasi kendiri. Kajian ini 

menggunakan keputusan daripada ujian TIMMS tahun 2007 ke atas pelajar gred lapan, 

iaitu pelajar menengah rendah. Terdapat hubungan yang signifikan antara markah 

pencapaian dengan jantina pelajar. Pelajar perempuan mempunyai markah dalam 

subjek Algebra lebih tinggi berbanding dengan pelajar lelaki. Pengkaji berpendapat 

efikasi kendiri dalam subjek matematik dan sains mempengaruhi pencapaian pelajar 

dalam subjek tersebut, dan boleh mempengaruhi pemilihan kerjaya pelajar di dalam 

bidang matematik dan sains. 

 Kajian kuantitatif yang dijalankan oleh Mazalan (2012) ke atas 154 pelajar 

tingkatan empat mendapati efikasi kendiri mempengaruhi pencapaian matematik 

pelajar. Statistik deskriptif dan inferensi telah digunakan untuk dapatan kajian 

terhadap faktor pencapaian matematik, saiz keluarga, minat persepsi dan galakan ibu 

bapa. 

 Kesimpulannya, kesemua kajian di atas efikasi kendiri mempunyai pengaruh 

terhadap efikasi kendiri. Pencapaian matematik dapat ditingkatkan sekiranya pelajar 

mempunyai efikasi kendiri yang tinggi. 

2.8  Rumusan 

Tinjauan kajian lepas menunjukkan penyelidikan terhadap konstruk sikap bertangguh 

dan efikasi kendiri telah berkembang pesat. Secara keseluruhannya, pengkaji telah 

menghuraikan beberapa perkara yang penting dalam melihat subkonstruk sikap 

bertangguh, efikasi kendiri dan pencapaian matematik pelajar. Antaranya adalah 

perbincangan mengenai pendekatan teori kognitif sosial dalam menghuraikan 

pemboleh ubah efikasi kendiri dan sikap bertangguh dalam mempengaruhi pencapaian 

matematik. Selain daripada itu, penyelidikan daripada kajian-kajian lepas mendapati 

terdapat hubungan antara sikap bertangguh dengan pencapaian matematik dan 

hubungan antara efikasi kendiri dan pencapaian matematik. Pelajar yang mempunyai 

sikap bertangguh yang tinggi akan memperolehi pencapaian yang rendah. Pelajar yang 

mempunyai efikasi kendiri yang tinggi akan memperoleh pencapaian yang tinggi. 

Walau bagaimanapun, terdapat juga dapatan kajian lepas yang tidak mempunyai 

hubungan antara sikap bertangguh dan pencapaian pelajar. Dapatan kajian lepas 

mendapati sikap bertangguh di kalangan pelajar pascasiswazah di universiti 

menjadikan ianya sebagai satu sebab untuk berjaya dalam pencapaian akademik. 

Dengan sikap bertangguh, pelajar bersungguh-sungguh menyiapkan tugasan dalam 

kesempitan masa yang ada. Bab seterusnya akan membincangkan metodologi kajian 

ini. 

BAB 3: METODOLOGI KAJIAN 

 

3.1  Pengenalan 

Bab tiga mengandungi sepuluh bahagian utama, iaitu pengenalan, reka bentuk kajian, 

populasi dan sampel, kaedah pengumpulan data, instrumentasi, kajian rintis, kesahan 

instrumen, kebolehpercayaan instrumen, kaedah analisis data, dan rumusan. Bahagian 

ini membincangkan secara terperinci tentang metodologi kajian dan perkara yang 

berkaitan. Bahagian ini dimulakan dengan menggariskan kandungan yang penting 

dalam bab tiga. Bahagian seterusnya menjelaskan reka bentuk kajian dan justifikasi 

bagi penggunaan reka bentuk kajian. Kemudian, bahagian ketiga menjelaskan tentang 

lokasi kajian, populasi, sampel kajian dan kaedah persampelan. Seterusnya bahagian 

keempat menerangkan jenis dan kaedah pengumpulan data yang digunakan manakala 

jenis, tujuan dan kandungan instrument kajian dijelaskan dalam bahagian kelima. 

Kajian rintis dan penggunaan kajian tersebut dijelaskan dalam bahagian keenam. 

Akhir sekali, dalam bahagian ketujuh dihuraikan tentang kaedah analisis dan rumusan 

tentang perkara penting yang terdapat dalam bab tiga. 

 Oleh itu, bab ini menjelaskan metodologi kajian yang menunjukkan satu set 

kaedah sistematik yang digunakan bagi memastikan hasil kajian sesuatu penyelidikan 

berlaku dengan baik serta mencapai objektif dan persoalan kajian tersebut. Menurut 

Frankel dan Wallen (2012), penetapan reka bentuk kajian adalah berdasarkan kepada 

strategi kajian, tujuan kajian, kaedah pengumpulan data, pengukuran dan 

penganalisisan data. Reka bentuk kajian merupakan penetapan yang utama bagi 

kaedah dan prosedur yang diperlukan untuk mengumpul dan menganalisis data 

(Sekaran, 2000). 

3.2  Reka Bentuk Kajian 

Reka bentuk kajian adalah sesuatu yang penting kerana ia merupakan kerangka asas 

yang diguna oleh sesebuah kajian bagi mengutip dan menganalis data (Bryman, 2008). 

Bagi Cresswell (2009), reka bentuk kajian adalah rancangan bagi menjalankan kajian 

yang melibatkan hubungan antara metod kajian, falsafah kajian dan strategi 

penyelidikan. 

Data yang dikumpulkan merupakan data kuantitatif. Reka bentuk yang bersifat 

kuantitatif sesuai menggunakan kajian deskriptif manakala kajian dalam bentuk 

penjelasan sesuai menggunakan reka bentuk eksperimental (Robson, 2011). Oleh yang 

demikian, reka bentuk kajian yang digunakan dalam kajian ini ialah deskriptif dan 

korelasi. Kajian korelasi dapat menentukan sama ada “wujud hubungkait antara dua 

atau lebih pemboleh ubah dan sejauh mana hubungan itu wujud” (Othman 2013).  

 Kajian ini dijalankan bertujuan untuk mencari hubungkait antara pencapaian 

matematik pelajar di peringkat matrikulasi dengan dua pemboleh ubah bebas iaitu 

sikap bertangguh dan efikasi kendiri. Reka bentuk kajian korelasi digunakan dalam 

bidang pendidikan dan sains sosial kerana kebanyakan pemboleh ubah dikaji mungkin 

mempengaruhi corak tingkah laku (Gall, Gall & Borg, 2007).  

 Kebaikan menggunakan reka bentuk kajian korelasi antaranya termasuk 

mampu untuk analisis jumlah pembolehubah yang besar dalam satu kajian, dengan 

syarat maklumat berkaitan darjah hubungan antara dua pemboleh ubah dikaji (Gall et 

al., 2007), mudah dalam pengurusan pengumpulan data, dan boleh diulangi beberapa 

kali. Apabila menganalisis menggunakan kajian korelasi, pengkaji mesti berhati-hati 

kerana terdapat kemungkinan pemboleh ubah yang mempunyai kesan penting dalam 

kajian tersebut tetapi tidak dimasukkan di dalam pembuleh ubah bersandar boleh 

menjejaskan keputusan kajian yang diperolehi (Moore, 2007). 

 Kaedah deskriptif dan korelasi dilaksanakan dengan menggunakan borang soal 

selidik sebagai instrumen utama. Soal selidik dipilih sebagai alat kajian utama kerana 

melalui pentadbiran soal selidik, saiz sampel yang ramai, lebih luas dan menyeluruh 

boleh diaplikasikan. Kedua membolehkan pengkaji membuat kajian hubungan dan 

perbandingan dengan hasil kajian kepada populasi yang lebih besar. Ketiga, dapat 

menghasilkan fakta dan maklumat yang boleh di "cross-tabulate" dalam pelbagai 

kaedah statistik bagi mempelbagaikan dapatan sesuatu kajian. Keempat, mendapat 

maklumat secara terus daripada responden dalam masa yang singkat. 

 Dalam konteks kajian ini, tinjauan soal selidik dipilih untuk memperolehi data-

data tentang dimensi sikap bertangguh iaitu kebimbangan terhadap tugasan matematik, 

persepsi diri terhadap tugasan matematik, motivasi dalam matematik dan dimensi 

efikasi kendiri iaitu efikasi kepada penetapan matlamat, efikasi kepada strategi 

pembelajaran, efikasi kepada penyelesaian masalah matematik dan efikasi kepada 

pemilihan tugasan matematik yang mempengaruhi pencapaian matematik pelajar di 

kolej matrikulasi. Oleh itu, reka bentuk kajian yang akan dijalankan ini menggunakan 

pendekatan reka bentuk kuantitatif melalui kaedah deskriptif dan korelasi. Pengkaji 

melakukan soal-selidik kepada pelajar di tiga buah kolej matrikulasi di Malaysia. 

3.3  Populasi dan Sampel 

Secara umumnya, saiz sampel melibatkan tiga pendekatan utama iaitu statistikal, 

pragmatik dan kumulatif (Descombe, 2010). Pendekatan statistik melibatkan soal 

selidik dengan skala yang besar dan teknik persampelan statistik. Pendekatan 

pragmatik melibatkan soal selidik dalam skala yang kecil disebabkan kekangan kos 

dan masa. Ia melibatkan soal selidik yang kecil dan lebih kepada teknik persampelan 

bukan rawak. Manakala pendekatan kumulatif menggunakan soal selidik 

menggunakan bukan kebarangkalian dan teknik persampelan bertujuan yang mana 

kebanyakan digunakan dalam kajian kualitatif. Kajian ini menggunakan pendekatan 

statistik untuk mendapatkan data yang komprehensif dengan menggunakan skala yang 

besar. 

 Populasi kajian terdiri daripada pelajar kolej matrikulasi Kementerian 

Pendidikan Malaysia. Kajian ini dijalankan di tiga buah kolej matrikulasi kerajaan di 

zon selatan Malaysia iaitu Negeri Sembilan, Melaka dan Johor.Tiga buah kolej ini 

dipilih kerana antara kolej-kolej yang mempunyai kapasiti pelajar yang ramai di 

Malaysia. Bagi jumlah bilangan sampel, pengkaji menggunakan jadual Krejcie dan 

Morgan (1970) (lihat Jadual 3.1) untuk menentukan bilangan saiz sampel berdasarkan 

kepada bilangan populasi. Jumlah bilangan sampel di dalam jadual ini adalah 

berdasarkan kepada 95% confidence interval dan aras signifikan, p =.05. Pengkaji 

menggunakan jadual daripada Krejcie dan Morgan (1970), kerana ianya digunakan 

secara meluas menentukan bilangan sampel dalam kajian sains sosial.  

Jadual 3.1  

Jumlah Pelajar bagi Kolej Matrikulasi Negeri Sembilan, Melaka dan Johor 

Negeri Bilangan pelajar 

Negeri Sembilan 1887 

Melaka 1960 

Johor 1280 

Jumlah 5127 

Jadual 3.2  

Jadual Krejcie dan Morgan (1970) untuk Menentukan Bilangan Sampel dalam Suatu  

populasi  

Berdasarkan jadual tersebut, jumlah murid di tiga buah kolej matrikulasi ini 

adalah seramai 5127 orang. Jumlah sampel yang diperlukan adalah lebih kurang 357 

orang. Walau bagaimanapun, keputusan yang lebih tepat dapat diperolehi apabila 

jumlah bilangan yang diambil lebih besar. Oleh itu, seramai 400 orang pelajar 

matrikulasi di tiga buah kolej yang membentuk peserta kajian sebenar. 

Dengan bantuan daripada pensyarah matrikulasi, pelajar dipilih terdiri 

daripada pelajar aliran matrikulasi sains program satu tahun daripada Modul 1, Modul 

2 dan Modul 3. Modul 1 adalah pelajar yang mengambil subjek Matematik, Biologi, 

Fizik dan Kimia sahaja. Modul 2 adalah pelajar yang mengambil subjek Matematik, 

Fizik, Kimia dan Komputer Sains sahaja dan Modul 3 pelajar yang mengambil subjek 

Matematik, Biologi, Kimia dan Komputer Sains sahaja. Sampel mempunyai 200 

(50%) pelajar lelaki dan 200 (50%) pelajar perempuan. 

Pemilihan subjek dibuat menggunakan kaedah pensampelan rawak kelompok. 

Kaedah pensampelan rawak kelompok adalah kaedah yang dipilih memandangkan 

pengkaji hendak memilih responden daripada satu populasi besar daripada tiga buah 

kolej matrikulasi. Menurut Noraini (2013), teknik pensampelan rawak kelompok 

mempunyai kelebihan jika bilangan sampel besar, maka sampel yang dipilih mewakili 

populasi. Selain itu, jumlah responden yang ramai memberikan gambaran sampel dan 

kemungkinan keputusan tidak berat sebelah. Antara kekurangannya ialah melibatkan 

kos perbelanjaan yang tinggi dan juga mengambil masa yang lama untuk memasukkan 

data dalam Statistical Software Package for the Social Sciences (SPSS).  

3.4  Instrumen 

Creswell (2009) menyatakan “instrumen adalah suatu alat untuk mengukur, menilai, 

atau mendokumentasikan data kuantitatif”. Instrumen kajian sebagai alat ukur yang 

digunakan dalam memastikan maklumat dan data yang dikehendaki dapat diperolehi 

atau sebaliknya. Instrumen yang akan digunakan dalam kajian ini ialah soal selidik 

Inventori Sikap Bertangguh dan Efikasi Kendiri Terhadap Matematik.  

3.4.1 Inventori Sikap Bertangguh dan Efikasi Kendiri Terhadap 

Matematik 

Instrumen bagi kajian ini ialah menggunakan borang soal selidik yang 

mengukur dua konstruk utama iaitu sikap bertangguh dan efikasi kendiri pelajar 

(Rujuk lampiran B). Set soal selidik yang digunakan dalam kajian ini akan dapat 

memberikan gambaran mengenai pengaruh sikap bertangguh dan efikasi kendiri 

pelajar dalam pencapaian matematik. Menurut Cresswell (2009), maklumat berkenaan 

instrumen kajian merupakan perkara yang penting dalam merancang sesuatu kajian 

bagi tujuan untuk mengumpul data yang diperolehi. 

 Set soal selidik yang digunakan untuk menjawab persoalan kajian tentang 

tahap dan hubungan bagi berdasarkan tiga dimensi sikap bertangguh dan empat 

dimensi efikasi kendiri sebagai pemboleh ubah bebas (IV) dan pencapaian matematik 

sebagai pemboleh ubah bersandar (DV) dalam kajian ini. 

 Kandungan instrumen soal selidik mengandungi tiga bahagian. Bahagian A 

mengandungi maklumat demografi subjek seperti jantina, nama kolej matrikulasi, 

nombor pelajar matrikulasi, jenis modul dan pencapaian pelajar dalam PSPM sesi 

2018/2019. Bahagian B mengandungi dua puluh satu item aspek hubungan sikap 

bertangguh dengan pencapaian matematik pelajar, dan bahagian C mengandungi tiga 

puluh lapan item aspek hubungan efikasi kendiri dengan pencapaian matematik 

pelajar. Bilangan item soal selidik adalah seperti yang ditunjukkan dalam Jadual 3.3 

di bawah.  

Jadual 3.3  

Bilangan item soal selidik 

Responden Bahagian Aspek Nombor 

soalan 

Bil Item 

Pelajar A Maklumat 

demografi 

pelajar 

1-5 5 

 B Sikap 

Bertangguh 

1-21 21 

 C Efikasi 

Kendiri 

1-39 39 

 Jumlah 65 

 Melalui soal selidik yang dijalankan, responden hanya perlu memilih jawapan 

berdasarkan skala Likert 1 hingga 5 yang telah ditentukan untuk setiap jawapan item 

dalam soal selidik. Nilai Skala Likert tersebut adalah seperti berikut: 

1 - Tidak Pernah 

2 -  Hampir Tidak Pernah 

3 - Kadang-kadang 

4 - Hampir Selalu 

5 - Kerap dan Selalu 

 Item soal selidik sikap bertangguh pelajar telah dipilih berdasarkan kajian yang 

dilakukan oleh Alqudah, Alsubhein, dan Heilat (2014). Pengkaji telah 

menterjemahkan soal selidik ini dalam Bahasa Melayu dan item-item soal selidik ini 

dikekalkan sebanyak enam puluh item. Item ini telah diubah suai oleh pengkaji sesuai 

dengan tajuk kajian. 

 Item-item dalam soal selidik sikap bertangguh ini dibahagikan kepada tiga 

dimensi bagi inventori sikap bertangguh iaitu kebimbangan terhadap tugasan 

matematik, persepsi diri dalam tugasan matematik dan motivasi dalam matematik. 

Bilangan item bagi setiap subskala seperti di Jadual 3.4. 

Jadual 3.4  

Pecahan bagi Setiap Skala dengan Nombor Item dan Jumlah Bilangan bagi Setiap 

Skala bagi Inventori Sikap Bertangguh. 

Skala Nombor Item Bilangan Item 

Kebimbangan terhadap 

tugasan matematik 

3, 11, 13, 16*, 18, 19, 20* 7 

Persepsi diri dalam tugasan 

matematik 

2, 6*, 7, 8, 9*, 10*, 12*,  7 

Motivasi dalam matematik 1*, 4*,5*, 14, 15, 17*, 21 7 

Jumlah  21 

* Item negatif 

 Manakala item-item dalam soal selidik efikasi kendiri ini dibahagikan kepada 

empat dimensi. Bilangan item bagi setiap subskala seperti di Jadual 3.5. 

Jadual 3.5  

Pecahan bagi Setiap Skala dengan Nombor Item dan Jumlah Bilangan bagi Setiap 

Skala bagi Inventori Efikasi Kendiri. 

Skala Nombor Item Bilangan Item 

Efikasi kepada penetapan 

matlamat 

1, 10, 12, 16, 21, 29, 35*, 

38, 39 

9 

Efikasi kepada strategi 

pembelajaran 

3*, 6*, 17*, 18, 19, 23, 31, 

32* 33*, 34* 

10 

Efikasi kepada 

penyelesaian masalah 

matematik 

8, 9, 11, 14, 15, 24, 28, 30, 

36*, 37 

10 

Efikasi kepada tugasan 

matematik 

2, 4*, 5*, 7, 13, 20, 22, 

25*, 26, 27* 

10 

Jumlah  39 

 Pelajar diminta untuk menandakan darjah keyakinan terhadap kebolehan untuk 

menyelesaikan setiap soalan yang dikemukakan. Skala 1 menunjukkan keyakinan 

efikasi kendiri dan sikap bertangguh terendah manakala skala 5 menunjukkan 

keyakinan efikasi kendiri dan sikap bertangguh tertinggi. 

 Kajian rintis dijalankan ke atas soal selidik sikap bertangguh dan efikasi 

kendiri pelajar untuk menentukan keboleh percayaan dan peruntukan masa yang 

sesuai. Pengkaji memastikan masa yang mencukupi sahaja diberikan supaya pelajar 

hanya menilai dan memberi jawapan sendiri dan bukannnya berbincang dengan pelajar 

lain untuk memberikan jawapan. 

 Bagi menangani kelemahan terdapat dalam borang inventori Soal Selidik dan 

Sikap Bertangguh, perkara yang dilakukan oleh pengkaji dalam menangani kelemahan 

tersebut ialah mendapatkan bantuan daripada pensyarah universiti tempatan yang 

berpengalaman untuk menyemak soalan-soalan dalam borang soal selidik untuk 

menentukan soalan-soalan tersebut memenuhi kriteria objektiviti dan meningkatkan 

kesahan soal selidik. Selain itu, beberapa soalan dalam borang soal selidik diketepikan 

atau ditambah mengikut keperluan. 

3.5  Kajian Rintis 

Pengkaji melaksanakan kajian rintis bagi menguji kesesuaian soal selidik yang 

digunakan dalam memastikan item soal selidik mempunyai kesahan dan 

kebolehpercayaan. Sebelum kajian sebenar dijalankan, kajian rintis juga dapat 

dijadikan panduan kepada pengkaji untuk memperbaiki dan menambahbaik item soal 

selidik. Kajian rintis juga dapat melihat jangkaan masa yang sesuai untuk menjawab 

soal selidik agar dapat menentukan sama ada ia munasabah dan menentukan item yang 

diberikan dapat dijawab. Kajian rintis merupakan kajian secara kecil-kecilan yang 

dilaksanakan sebelum kajian sebenar dilakukan (Chua, 2006).  

Kajian rintis dilaksanakan dengan menggunakan instrumen Soal Selidik Sikap 

Bertangguh dan Efikasi Kendiri. Kajian rintis membabitkan 30 orang pelajar modul 3 

kolej matrikulasi Negeri Sembilan dan subjek yang dipilih berbeza dari watak, latar 

belakang, bangsa, dan jantina. Subjek yang dipilih adalah berbeza dengan kajian yang 

sebenar. 

Latar belakang sampel kajian rintis hampir sama dengan sampel kajian 

sebenar. Sampel kajian ini terlebih dahulu diberitahu bahawa mereka dikehendaki 

menjawab semua soalan selidik ini dan mereka juga dinasihati supaya menjawab 

dengan jujur. Pengkaji meyakinkan pelajar bahawa soal selidik ini adalah untuk 

membantu pengkaji dalam penyelidikan. Ini bertujuan supaya pelajar berasa senang 

hati dan bebas dari ketakutan dan kegelisahan yang akan mempengaruhi efikasi kendiri 

dan sikap bertangguh pelajar (Klassen & Welton, 2009). 

 Pengkaji sendiri yang mengendalikan kajian rintis. Pada permulaan kajian 

rintis, sampel kajian dikemukakan dengan Soal Selidik Sikap Bertangguh dan Soal 

Selidik Efikasi Kendiri di mana sampel kajian ini diminta menandakan darjah 

keyakinan terhadap keupayaan mereka untuk menjawab setiap item soal selidik 

dengan jujur. Pelajar diberitahu bahawa mereka dikehendaki menilai dan menandakan 

tahap keyakinan mereka tanpa menyelesaikannya. 

 Prosedur ini selaras dengan Bandura (1977) bahawa penilaian efikasi kendiri, 

sikap bertangguh dan pencapaian sebaiknya dijalankan dalam tempoh masa yang 

sedekat mungkin. Kajian rintis menunjukkan bahawa tiga puluh minit adalah 

mencukupi untuk melengkapkan instrumen tersebut. 

 Pada akhir kajian rintis, perbincangan bersama responden diadakan di mana 

responden diminta memberi komen tentang kesesuaian soalan selidik dari segi bahasa 

yang digunakan, kejelasan arahan dan masa yang diperuntukkan agar dapat 

memastikan soalan yang dibina dan diubah suai dapat diguna untuk mengukur 

tanggapan yang perlu diukur. Anggaran masa yang diperuntukkan untuk melakukan 

kajian rintis direkod untuk panduan kajian tersebut. 

 Kemudian soal selidik diperbaiki. Pada umumnya, pelajar dapat memahami 

arahan soalan yang diberikan. Didapati pelajar yang menjawab soal selidik memberi 

komen bahawa masa yang diberikan untuk menjawab soal selidik terlalu panjang. 

Pengkaji mengambil keputusan untuk mengubah masa yang diberi itu kepada pelajar 

yang menjawab soalan selidik sebenar. 

Hasil daripada kajian rintis ini, pengkaji mendapati jangka masa yang sesuai 

untuk soal selidik sikap bertangguh dan efikasi kendiri pelajar dipendekkan dari tiga 

puluh minit kepada dua puluh minit kerana dalam masa yang singkat, pelajar hanya 

berpeluang menilai kesukaran soalan. Pengkaji juga berpendapat perlu untuk 

memaklumkan pelajar tentang tujuan kajian dan pengendalian instrumen sebelum 

mengedarkan soal selidik. 

3.6  Kesahan Instrumen 

Kesahan sesuatu instrumen adalah sejauh manakah sesuatu instrumen itu mengukur 

apa yang sepatutnya diukur (Hair, Anderson, Babin & Black, 2010), mempunyai skor 

yang bermakna dan kesimpulan boleh dibuat daripada sampel kepada populasi yang 

diwakili (Cresswell, 2014), mengukur konsep yang diukur (Barbie, 2014) dan 

merupakan kunci utama bagi keberkesanan sesuatu kajian (Cohen, Manion, & 

Morrison, 2011). Menurut Mohd Majid (2002) dan Muijs (2011) instrumen yang 

mempunyai kesahan tinggi adalah instrumen yang mempunyai darjah kebolehan yang 

tinggi untuk mengukur elemen yang sepatutnya diukur. 

 Untuk mengenal pasti kesahan kandungan soal selidik dalam kajian ini, 

pengkaji cuba mendapat soal selidik yang sudah direka dan telah menjalankan kajian. 

Borang soal selidik ini diadaptasi daripada kajian Alqudah, Alsubhein, dan Heilat 

(2014). Soal selidik ini telah diuji kesahan dan kepercayaan. Didapati pembinaan 

soalan efikasi kendiri koefisen Cronbach Alfa daripada kajian lepas adalah 0.83 dan 

pembinaan soalan sikap bertangguh adalah 0.76.  

 Selain daripada itu, pengkaji telah merujuk pensyarah berpengalaman lebih 15 

tahun mengajar di fakulti pendidikan daripada salah satu universiti awam di Malaysia 

untuk memastikan kesahan bagi skala efikasi kendiri dan sikap bertangguh. Oleh itu, 

kenyataan, nota dan pendapat daripada pensyarah tersebut di ambil kira oleh pengkaji 

bagi menentukan kesahan kandungan intrumen. Maklum balas daripada pensyarah 

berpengalaman diperlukan bagi memastikan skala dalam kajian sesuai digunakan bagi 

kajian ini.  

Oleh itu, setiap item soal selidik disemak semula bagi ketepatan penggunaan 

terminologi, sebelum instrument diberikan kepada responden. Pensyarah 

berpengalaman berkenaan mencadangkan menulis semula ayat bagi sesetengah item 

dalam instrumen sikap bertangguh. Beliau mencadangkan menukar perkataan 

“latihan” kepada “tugasan matematik” bagi item (1-29) untuk instrument sikap 

bertanggu serta mengubah beberapa item lain supaya lebih mudah difahami oleh 

responden untuk menilai instrumen tersebut. Lampiran A menunjukkan perubahan 

item berdasarkan kepada komen pensyarah berpengalaman. 

Selain daripada itu, pengkaji menggunakan kesahan konstruk yang boleh 

dinilai untuk kesesuaian antara konstruk yang diukur dan respon daripada individu 

(Cresswell, 2014). Muijs (2014) menyifatkan bahawa cara item dalam soal selidik 

dibentuk mempengaruhi jawapan yang diberikan responden. Oleh sebab itu, pengkaji 

memberikan soal selidik tersebut kepada guru Bahasa Inggeris dan Bahasa Melayu 

yang berpengalaman mengajar lebih daripada dua belas tahun untuk melihat soal 

selidik tersebut. Ini boleh mengelakkan daripada item-item tersebut terdapat keraguan, 

item tidak jelas, item yang disalah fahami dan pilihan yang tidak jelas. Ia juga boleh 

mengenal pasti sama ada arahan kepada responden jelas ataupun tidak jelas. Oleh 

sebab itu, bantuan daripada guru Bahasa Inggeris dan Bahasa Melayu diperlukan untuk 

kesahan kandungan dan memastikan instrumen yang diterjemahkan tidak berbeza 

dengan instrumen yang sebenar. 

3.7  Kebolehpercayaan Instrumen 

Maklumat yang diperolehi daripada kajian rintis telah dianalisis menggunakan 

Statistical Software Package for the Social Sciences (SPSS) dengan kaedah yang 

sering digunakan ialah melalui pengiraan indeks pekali kebolehpercayaan instrumen 

kajian (alfa cronbach). Kebolehpercayaan merujuk kepada suatu konsep berkaitan 

ketekalan (consistency) dan kestabilan (stability) sesuatu instrumen (Cohen et al., 

2011; Cresswell, 2014; Johnson & Christensen, 2004). Ketekalan merujuk kepada 

kebolepercayaan yang tinggi terhadap instrumen yang dibina, manakala kestabilan 

adalah kebebasan dari kesilapan dan menghasilkan keputusan yang konsisten (Gay et 

al., 2012). 

 Kebolehpercayaan soal selidik sikap bertangguh dan efikasi kendiri pelajar 

dianggarkan dengan menggunakan kaedah "Cronbach Alpha". Julat pekali 

kebolehpercayaan soal selidik yang kurang daripada .60 dianggap lemah, antara 0.6 

dan 0.7 sebagai sederhana dan melebihi .80 dianggap sebagai tinggi. Chua (2012) 

mencadangkan purata nilai"Cronbach Alpha" yang sesuai ialah antara .65 sehingga .95 

adalah mencukupi. Jadual di bawah menunjukkan keputusan pekali bagi "Cronbach 

Alpha"   sikap bertangguh dan efikasi kendiri pelajar mengikut dimensi.  

Jadual 3.6 

Nilai pekali "Cronbach Alpha" bagi semua dimensi (N=30) 

Dimensi Nilai pekali "Cronbach 

Alpha" bagi kajian rintis 

Sikap bertangguh 0.937 
i. Kebimbangan terhadap tugasan matematik 0.794 

ii. Persepsi diri terhadap tugasan matematik 0.825 
iii. Motivasi dalam matematik 0.865 

Efikasi kendiri 0.972 
i. Efikasi kepada penetapan matlamat 0.886 

ii. Efikasi kepada strategi pembelajaran 0.885 
iii. Efikasi kepada penyelesaian masalah 0.894 
iv. Efikasi kepada pemilihan tugasan matematik 0.912 

 Kebolehpercayaan berdasarkan jadual 3.5 nilai pekali "Cronbach Alpha" di 

antara 0.794 sehingga 0.972 bagi semua dimensi sikap bertangguh dan efikasi kendiri. 

Nilai pekali ini menunjukkan faktor sikap bertangguh dan efikasi kendiri mencapai 

piawai konsistensi dalaman. 

3.8  Kaedah Pengumpulan Data  

Data yang direkod merupakan data kuantitatif. Pengumpulan data merupakan perkara 

yang paling penting dalam sesuatu kajian. Data dikumpulkan melalui pengedaran soal 

selidik kepada responden kajian. Bagi membolehkan kajian ini berjalan lancar, penguji 

telah mematuhi beberapa prosedur. Pertamanya, kajian rintis dijalankan bagi menguji 

kebolehpercayaan dan kesahan instrumen kajian agar menepati syarat yang 

diperlukan. Kemudian, pengkaji membentangkan laporan cadangan penyelidikan 

melalui Seminar 1 bagi mendapatkan kebenaran melalui kelulusan daripada Fakulti 

Pendidikan, Universiti Malaya. 

 Seterusnya, borang permohonan dan laporan cadangan penyelidikan akan 

dihantar terlebih dahulu kepada Bahagian Perancangan dan Penyelidikan Dasar 

Pendidikan (BPPDP) dan Bahagian Matrikulasi di Kementerian Pendidikan Malaysia 

(BMKPM) untuk memohon kelulusan rasmi menjalankan kajian. Selepas surat 

kebenaran daripada BPPDP dan BMKPM diperoleh, surat permohonan dihantar 

kepada Pengarah Kolej Matrikulasi Negeri Sembilan, Melaka dan Johor agar kajian 

dapat dijalankan mengikut tempoh serta masa yang ditetapkan dengan baik dan 

berkesan. Setelah mendapat kelulusan rasmi daripada Pengarah BMKPM dan 

Pengarah kolej matrikulasi berkenaan, kajian akan dijalankan dengan mengedarkan 

borang tinjauan di dalam dewan tertutup. 

3.8.1 Soal Selidik Sikap Bertangguh dan Efikasi Kendiri  

Prosedur mengendalikan kajian sebenar adalah hampir sama dengan kajian 

rintis. Pengendalian soal selidik dan ujian dijalankan pada masa pengajaran dan 

pembelajaran (PdP). Untuk menjamin kelancaran kajian, pengkaji dibantu oleh dua 

rakan pengkaji untuk mengendalikan Soal Selidik Efikasi Kendiri dan Sikap 

Bertangguh. Semasa mentadbirkan soal selidik, taklimat berkaitan prosedur dan 

tatacara menanda setiap item disampaikan oleh pengkaji dan rakan pengkaji di dua 

buah kolej matrikulasi bagi memudahkan pemahaman responden. Responden 

dimaklumkan bahawa mereka akan diedarkan satu set instrumen iaitu Soal Selidik 

Sikap Bertangguh dan Efikasi Kendiri.  

 Dalam Soal Selidik Efikasi Kendiri dan Sikap Bertangguh responden diminta 

menandakan tahap keyakinan mereka dalam Skala Likert 1 hingga 5. Skala Likert ini 

menandakan tahap keyakinan mereka terhadap keupayaan dan tahap sikap bertangguh 

mereka dalam menjawab setiap soalan yang dikemukakan. Responden diingatkan 

supaya jangan meneka tetapi memberi penganggaran yang baik terhadap tahap 

keyakinan dan tahap menangguhkan tugasan matematik mereka. Contohnya, jika 

pelajar kadang-kadang membuat tindakan dengan item yang diberi, tandakan 3 dalam 

Skala Likert tersebut.  

Sebaliknya jika responden sangat kerap dan selalu melakukan tindakan dalam 

item tersebut, tandakan pada Skala 5. Jika responden rasa tidak pernah melakukan 

sepadan dengan item yang diberi, tandakan skala 1. Semua responden diminta 

menjawab dengan jujur. Jangka masa bagi Soal Selidik Efikasi Kendiri dan Soal 

Selidik Sikap Bertangguh adalah dua pulu minit. Kekuatan efikasi kendiri responden 

iaitu jumlah skor keyakinan serta tahap sikap bertangguh iaitu jumlah skor sikap 

bertangguh akan dikira untuk setiap item. Soal selidik dikendalikan dalam tempoh 

masa yang sama bagi ketiga-tiga buah kolej matrikulasi. 

 Sepanjang kajian dijalankan, identiti setiap pelajar tidak didedahkan dan 

dipastikan tidak diketahui oleh umum. Nama pelajar tidak digunakan bertujuan untuk 

tiada pengenalan identiti diketahui umum. Satu kod sistem iaitu 4 digit belakang 

nombor matrik pelajar digunakan untuk melindungi identiti setiap pelajar. 

Pengendalian soal selidik dilakukan oleh pengkaji sendiri dengan bantuan dua orang 

rakan pengkaji daripada dua buah kolej matrikulasi di zon selatan. 

 Subjek diberitahu bahawa segala data direkod untuk kajian. Semua pelajar 

yang terlibat dalam kajian ini adalah secara sukarela dan tidak akan mempengaruhi 

Purata Nilai Gred Kumulatif (PNGK) pelajar. Semua subjek diuji menggunakan Skala 

Sikap Bertangguh dan Efikasi Kendiri di dalam situasi seperti peperiksaan biasa. Ini 

mengelakkan kegagalan dalam instrumen dan interaksi antara sesama responden yang 

boleh menggangu keputusan kajian. 

Keputusan pencapaian matematik pelajar diperolehi daripada keputusan 

Peperiksaan Semester Satu bagi Program Matrikulasi (PSPM) di mana ujian ini adalah 

setaraf bagi seluruh kolej matrikulasi Kementerian Pendidikan di seluruh Malaysia. 

3.9  Kaedah Analisis Data 

Data dalam kajian ini diperolehi daripada Soal Selidik Efikasi Kendiri dan Sikap 

Bertangguh pelajar. Data-data yang telah sempurna dikumpulkan melalui soal selidik 

dan dikodkan bagi memudahkan pemprosesan komputer.  

 Data kuantitatif dianalisis menggunakan SPSS versi 23 bagi mendapatkan data 

taburan dan peratusan terlebih dahulu yang dapat menggambarkan pembolehubah 

seperti tahap sikap bertangguh, kekuatan efikasi kendiri dan pencapaian pelajar. 

Penganalisaan data melibatkan dua jenis iaitu Statistik Deskriptif dan Statistik 

Inferensi.  

3.9.1  Statistik Deskriptif 

Chua (2013) menyatakan statistik deskriptif digunakan untuk “menjelaskan 

ciri-ciri subjek dalam suatu populasi menggunakan indeks deskriptif”. Menurut Pallant 

(2013), statistik deskriptif termasuk frekuensi, indeks kecenderungan memusat (min, 

mod dan median), indeks kebolehan (julat, varians, dan sisihan piawai), tabulasi 

silang, dan kedudukan relatif (percentile). Oleh itu, pengkaji menggunakan taburan 

frekuensi dan peratus bagi profil responden dari segi pembolehubah demografi seperti 

jantina dan jenis modul. 

3.9.1.1 Pengukuran min dan sisihan piawai 

                        Oleh kerana pengkaji menggunakan data skala nisbah, statistik 

deskriptif yang digunakan ialah min dan sisihan piawai (Chua, 2013). Min adalah nilai 

purata bagi satu set nombor yang dikaji. Sisihan piawai menunjukkan ukuran serakan 

nilai pemboleh ubah rawak daripada markah min dalam satu taburan (Chua, 2013). 

Dalam menjawab soalan kajian satu, dua, dan tiga pengkaji menggunkana min, sisihan 

piawai dan analisis item.  

Oleh itu, deskriptif statistik membantu pengkaji untuk mengukur tahap sikap 

bertangguh, efikasi kendiri dan pencapaian matematik pelajar di kolej matrikulasi. 

Pengkaji menggunakan data skala ratio untuk mengukur tahap sikap bertangguh, 

efikasi kendiri dan pencapaian pelajar yang bermula daripada 0 sehingga 5.  

Sikap bertangguh dan efikasi kendiri telah ditentukan berdasarkan Skala 1 dan 

2 sebagai tahap rendah, skala 3 sebagai tahap sederhana dan skala 4 dan 5 sebagai 

tahap tinggi. Pencapaian subjek matematik telah ditentukan berdasarkan Purata Nilai 

Gred Kumulatif (PNGK) pada Semester Satu. Pencapaian matematik ditaksirkan 

sebagai tinggi (PNGK 3.67-4.00), sederhana (3.00-3.66), dan rendah (2.99 ke bawah). 

 

3.9.2  Statistik Inferensi 

Chua (2013) menjelaskan tujuan statistik inferensi ialah untuk membuat 

generalisasi hubungan antara pemboleh ubah dalam sampel kajian kepada populasi 

kajian. Pengkaji lepas menggunakan statistik inferensi untuk mencari hubungan antara 

pemboleh ubah bebas, pemboleh ubah bersandar, dan pemboleh ubah moderator. 

Statistik inferensi juga membantu membentuk kesimpulan berkaitan hubungan antara 

pemboleh ubah berbeza dalam kajian kuantitatif. Dengan pendekatan ini, pengkaji 

boleh membuat generalisasi tentang hubungan pemboleh ubah bagi sampel kajian 

kepada populasi yang sebenar. 

Sebelum meneruskan dengan analisis statistik, keperluan utama adalah 

memeriksa sama ada data bertaburan normal atau tidak. Normaliti data diterima 

dengan beberapa kaedah statistik dan graf. Dalam menentukan normaliti bagi data 

yang dikumpul, pengkaji menggunakan Ujian Kenormalan (Normality Test) 

Kolmogrov-Smirnov, skewness, kurtosis, dan histogram.   

Konsep ujian Kolmogrov-Smirnov adalah dengan membandingkan taburan 

data yang diuji dengan taburan data normal teoretikal. Ia digunakan sekiranya saiz 

sampel yang digunakan melebihi 50. Data bertaburan normal sekiranya ujian tersebut 

adalah tidak signifikan iaitu apabila nilai p > .05 (Chua, 2013). 

Nilai skewness dan kurtosis menunjukkan susunan bagi taburan data. Apabila 

skewness menunjukkan nilai positif, ia menunjukkan data itu skew ke kanan dan nilai 

negatif menunjukkan data skew ke kiri pada graf (Hair et al, 2009). Kurtosis 

menunjukkan ketinggian sama ada tinggi ataupun rendah. Kurtosis yang positif 

dipanggil leptokurtic menunjukkan subjek kajian mempunyai karakter yang hampir 

sama manakala kurtosis yang negatif dipanggil platykurtic menunjukkan subjek kajian 

mempunyai karakter yang pelbagai (Chua, 2013). 

3.9.2.1 Normaliti bagi data 

            Bagi melakukan ujian normaliti bagi kajian ini, Ujian Kolmogorov-

Smirnov dilakukan bagi nilai min daripada setiap pemboleh ubah iaitu sikap 

bertangguh, efikasi kendiri dan pencapaian matematik. Manakala skewness dan 

kurtosis dilakukan sekiranya data daripada ujian Kolmogorv-Smirnov menunjukkan 

tidak bertaburan normal. Bagi data bertaburan normal, purata skewness dan kurtosis 

antara -1.96 dan +1.96 (Chua, 2013). Bagi histogram, frekuensi taburan normal 

menunjukkan data bertaburan normal kerana ia mempamerkan taburan tinggi di tengah 

dan taburan rendah di kiri dan kanan.  

3.9.2.2 Ujian korelasi Pearson 

            Apabila mengenal pasti data bertaburan normal, pengkaji 

menggunakan ujian korelasi Pearson untuk mencari hubungan antara pemboleh ubah. 

Oleh kerana kajian menggunakan skala ratio dan data bertaburan normal, pengkaji 

menggunakan ujian korelasi Pearson untuk mengenal pasti hubungan antara tiga 

pemboleh ubah. Oleh itu, ujian korelasi Pearson dikomputasi untuk mnjelaskan soalan 

kajian empat dan lima bertujuan menganalisis hubungan antara sikap bertangguh 

dengan pencapaian matematik dan hubungan antara efikasi kendiri dan pencapaian 

matematik.  

Korelasi yang positif menunjukkan apabila suatu nilai satu pemboleh ubah 

meningkat, nilai pemboleh ubah yang lain juga meningkat. Korelasi yang negatif 

menunjukkan hubungan yang songsang, apabila suatu pemboleh ubah meningkat, nilai 

pemboleh ubah yang lain menurun. Korelasi sifar menunjukkan tiada hubungan antara 

dua pemboleh ubah (Coakes, Steed & Proce, 2008). 

Menurut Chua (2006), ujian korelasi Pearson (Pearson Product-Moment) 

digunakan bertujuan untuk menganalisis dua pembolehubah yang berskala numerikal. 

Ujian Korelasi Pearson juga digunakan kerana ujian ini menentukan kekuatan 

hubungan antara dua pemboleh ubah dan menentukan hubungan ini sama ada positif 

atau negatif (Ary, Jacobs, Sorensen, & Walker, 2013).  

Nilai r di antara +1.00 kepada -1.00 dan kekuatan bagi korelasi berdasarkan 

kepada Jadual 3.6 (Chua, 2013) tersebut: 

Jadual 3.7  

Kekuatan bagi Korelasi 

Koefisen Korelasi(r) Kekuatan Korelasi 

.91 sehingga 1.00 atau -.91 sehingga -1.00 Sangat kuat 

.71 sehingga .90 atau -.71 sehingga .90 Kuat 

.51 sehingga .70 atau -.51 sehingga -.71 Sederhana 

.31 sehingga .50 atau -.31 sehingga 0.50 Lemah 

.01 sehingga .30 atau -.01 sehingga -.30 Sangat lemah 

.00 Tiada korelasi 

Sumber. Chua (2013, ms 258) 

3.9.2.3 Analisis regresi linear berganda 

            Analisis regresi linear berganda digunakan untuk menjawab soalan 

kajian enam. Teknik statistik ini digunakan untuk mengenal pasti perubahan bagi dua 

atau lebih faktor dalam pemboleh ubah bukan bersandar yang memberikan perubahan 

kepada pemboleh ubah bersandar (Chua, 2013). Dalam analisis ini, pemboleh ubah 

bukan bersandar (X) merujuk kepada pemboleh ubah peramal dan pemboleh ubah 

bersandar (Y) diguna sebagai pemboleh ubah kriterion. Nilai pemboleh ubah kriterion 

dijangkakan menggunakan pemboleh ubah peramal k (X1, X2, …Xk) (dimana k>2). 

Persamaan regresi linear berganda adalah seperti berikut: 

Y = b1X1 + b2X2 + … + bkXk + a [dimana, b = koefisien regresi bagi setiap 

pemboleh ubah peramal, a= pemalar Regresi] (Chua, 2013, ms 287). 

 Pengkaji menggunakan kaedah stepwise kerana kaedah ini lebih efisen dan 

pemboleh ubah signifikan (peramal) datang melalui regresi sahaja. Daripada 

perspektif analisis regresi linear berganda, nilai F, aras signifikan, dan penentuan 

koefisen, R2 diperlukan untuk laporan analisis regresi linear berganda. Tambahan pula, 

nilai R2 menunjukkan perubahan dalam pemboleh ubah kriteria (pemboleh ubah 

bersandar) dengan perubahan pada pemboleh ubah jangkaan (pemboleh ubah bukan 

bersandar). Mengikut tanda aras Cohen, nilai R2 adalah seperti jadual berikut: 

Jadual 3.8  

Nilai bagi R2 

R2 Saiz kesan standard 

<.13 Kecil 

.13-.26 Sederhana 

>.26 Besar 

 

3.10  Rumusan 

Bab ini telah membincangkan metodologi yang digunakan untuk melaksanakan kajian 

ini. Ia menjelaskan reka bentuk kajian yang melibatkan teknik pengumpulan dan 

penganalisan data. Pemilihan sampel dan tempat kajian dijelaskan secara teliti. 

Instrumen yang digunakan dalam kajian dinyatakan serta. kesahan dan keboleh 

percayaan dibincangkan. Kajian rintis dijalankan sebelum kajian sebenar dijalankan. 

Isu yang terlibat semasa kajian rintis dibincangkan dan diambil kira untuk membantu 

meningkatkan kualiti dalam kajian sebenar. Susulan daripada itu, penjelasan tentang 

tatacara pengumpulan data yang diambil dan juga tatacara menganalisis data kajian 

serta perisian yang digunakan. Cara ini dapat memudahkan dalam proses 

penganalisisan data dengan sistematik, cepat dan mudah. Untuk mengelakkan 

daripada tersasar daripada landasan dan batasan kajian, pengkaji memastikan 

metodologi kajian yang digunakan adalah konsisten kerana kaedah yang tepat dan 

betul adalah penting bagi menghasilkan sebuah kajian yang berkualiti.  

BAB 4: ANALISIS DATA 

 

4.1  Pengenalan 

Bab ini melaporkan dapatan kajian berdasarkan soalan kajian yang dibina oleh 

pengkaji. Dapatan kajian ini memberikan perincian aspek profil responden yang terdiri 

daripada jantina, nama kolej matrikulasi dan jenis modul dalam program matrikulasi. 

Kajian ini bertujuan untuk menghuraikan 6 soalan kajian iaitu (1) Apakah tahap sikap 

bertangguh dalam kalangan pelajar matrikulasi?; (2) Apakah tahap efikasi kendiri 

dalam kalangan pelajar matrikulasi?; (3) Apakah tahap pencapaian matematik dalam 

kalangan pelajar matrikulasi?; (4) Adakah terdapat hubungan antara sikap bertangguh 

dengan pencapaian matematik dalam kalangan pelajar matrikulasi?; (5) Adakah 

terdapat hubungan antara efikasi kendiri dengan pencapaian matematik dalam 

kalangan pelajar matrikulasi? dan (6) Adakah terdapat pengaruh sikap bertangguh dan 

efikasi kendiri terhadap pencapaian matematik dalam kalangan pelajar matrikulasi? 

Dua jenis statistik digunakan dalam menganalisis data kajian iaitu analisis deskriptif 

dan analisis inferensi. 

4.2  Pra-analisis Data Kajian 

4.2.1  Pengumpulan Borang Soal Selidik 

Borang soal selidik dikumpulkan semula setelah dipersetujui oleh pengkaji dan 

pelajar matrikulasi. Jadual 4.1 menunjukkan jumlah soal selidik yang berjaya diterima 

selepas kajian dijalankan. Pada keseluruhannya sebanyak 400 set soal selidik telah 

diedarkan dalam kajian ini. Daripada 400 set soal selidik, yang berjaya dipulangkan 

semula adalah sebanyak 375 (93.8%). Kadar pemulangan soal selidik menepati 

cadangan oleh Chua (2006) di mana kadar pemulangan soal selidik yang mencukupi 

untuk dianalisis ialah sebanyak 60%. Terdapat 10 set soal selidik didapati tidak 

dijawab dengan lengkap oleh responden. Oleh itu, sebanyak 365 (91.3%) soal selidik 

lengkap telah digunakan sebagai data kajian untuk dijalankan analisis. 

Jadual 4.1  

Jumlah Pemulangan Soal Selidik 

 

4.2.2  Penyemakan Data Kajian 

Bagi mengelakkan kesilapan dalam proses memasukkan data dan memastikan 

data dimasukkan dengan tepat, pengkaji membuat semakan terlebih dahulu. Setiap 

data disemak bagi mengelakkan berlakunya data hilang dalam program SPSS. Borang 

yang dikembalikan kepada pengkaji disemak semula. Terdapat beberapa soalan dalam 

data mentah kajian adalah dalam bentuk negatif bagi instrumen mengukur sikap 

bertangguh dan efikasi kendiri. Terdapat dua puluh lapan item yang telah dilakukan 

proses alih nilai (recode) iaitu SB1, SB4, SB5, SB6, SB7, SB10, SB12, SB15, SB16, 

SB17, SB20, SB21, EK1, EK3, EK4, EK5, EK6, EK14, EK17, EK24, EK25, EK27, 

EK28, EK32, EK33, EK34, EK35, EK36 serta telah dilakukan pengekodan semula. 

4.2.3  Profil Responden 

Profil responden kajian telah dianalisis menggunakan analisis deskriptif iaitu 

dengan melihat frekuensi dan peratusan. Responden kajian adalah terdiri daripada 

seramai 365 orang pelajar kolej matrikulasi di Negeri Sembilan, Melaka dan Johor 

Jumlah Soal Selidik Bilangan Peratusan (%) 

Diedarkan 400 100 

Dikembalikan 375 93.8 

Rosak (Tidak Lengkap) 10 2.5 

Digunakan untuk dianalisis 365 91.3 

untuk menilai persepsi mereka terhadap sikap bertangguh dan efikasi kendiri terhadap 

pencapaian matematik pelajar. Jadual 4.2 menjelaskan tentang latar belakang 

responden kajian. 

 

Jadual 4.2  

Profil Responden Kajian (Pelajar) 

Jadual 4.2 menjelaskan tentang latar belakang responden kajian yang 

melibatkan seramai 365 orang pelajar kolej matrikulasi di Negeri Sembilan, Melaka 

dan Johor. Daripada keseluruhan 365 orang responden, didapati seramai 121 orang 

lelaki. Jumlah tersebut diwakili oleh 33.2 peratus daripada keseluruhan jumlah 

responden. Selebihnya 244 orang adalah pelajar perempuan (66.8%). Seterusnya 

berdasarkan faktor jenis modul pula terdapat seramai 137 orang (37.5%) daripada 

Modul 1, 185orang (50.7%) dalam kategori Modul 2 dan selebihnya 43 orang (11.8%) 

dalam kategori Modul 3.  

Maklumat Responden 

(N=365) 

Frekuensi Peratusan (%) 

Jantina 

Lelaki 

Perempuan 

 

121 

244 

 

33.2 

66.8 

Jenis Modul 

Modul 1 

Modul 2 

Modul 3 

 

137 

185 

43 

 

37.5 

50.7 

11.8 

Kolej Matrikulasi 

Negeri Sembilan 

Melaka 

Johor 

 

199 

85 

81 

 

54.5 

23.3 

22.2 

Dari aspek kolej matrikulasi, kebanyakan responden adalah terdiri daripada 

pelajar yang belajar di Negeri Sembilan iaitu seramai 199 orang (54.5%) diikuti 

dengan pelajar di Melaka (23.3%) dan Johor seramai 81 orang (22.2%). 

4.2.2  Ujian Normaliti 

Bagi memastikan data bertaburan secara normal, ujian normaliti univariat 

(setiap item) dan multivariat dijalankan. Andaian asas dalam analisis multivariat ialah 

data bertaburan secara normal bagi setiap pembolehubah. Oleh itu, ujian normaliti 

perlu dibuat sebelum analisis regresi linear diteruskan. Analisis seterusnya hanya 

boleh dijalankan sekiranya data bertaburan secara normal dan memenuhi syarat untuk 

menggunakan ujian parametrik. Bagi tujuan kajian ini, pengkaji telah menggunakan 

beberapa pendekatan seperti ujian Kolmogorov-Smirnov, histogram, normal 

probability plot, dan memeriksa nilai skewness dan kurtosis setiap item seperti yang 

dicadangkan oleh Hair et al., (2010) bagi menentukan data bertaburan secara normal 

atau tidak.  

Pada permulaannya, ujian Kolmogrov-Smirnov digunakan kerana kajian ini 

melibatkan penggunaan sampel yang besar iaitu 365 responden. Jadual 4.3 di bawah 

menunjukkan keputusan ujian tersebut mengikut konstruk bagi setiap pemboleh ubah. 

Jadual 4.3  

Keputusan Ujian Kolmogorov-Smirnov mengikut konstruk  

 Kolmogorov-Smirnov 

 Statistik Signifikan 

Sikap Bertangguh 

Kebimbangan terhadap Tugasan Matematik 

Konsep Kendiri dalam Tugasan Matematik 

Motivasi dalam Matematik 

 

.104 

.133 

.122 

 

.000 

.000 

.000 

Efikasi Kendiri 

Efikasi terhadap Penetapan Matlamat 

Efikasi terhadap Strategi Pembelajaran 

Efikasi terhdapa Penyelesaian Masalah 

Efikasi terhadap Tugasan Matematik 

.047 

.075 

.055 

.060 

.051 

.054 

.000 

.011 

.003 

.024 

Pencapaian Matematik .131 .000 

Hasil daripada ujian tersebut didapati data tidak bertaburan normal. Oleh sebab 

itu, ujian normaliti seterusnya dilakukan dengan memeriksa nilai skewness dan 

kurtosis bagi setiap pembolehubah. 

Penentuan normaliti data seterusnya ditunjukkan dalam Jadual 4.4 iaitu dengan 

menunjukkan nilai skewness dan kurtosis mingikut kostruk bagi setiap pembolehubah 

sikap bertangguh dan efikasi kendiri. Analisis ke atas nilai skewness dan kurtosis 

mengikut konstruk mendapati ketiga-tiga pemboleh ubah mempunyai nilai skewness 

dan kurtosis yang kurang daripada ± 2, iaitu dalam keadaan bertaburan normal dan 

memenuhi ketetapan untuk dianalisis Hair et al., (2010)

Jadual 4.4  

Nilai Skewness dan Kurtosis mengikut konstruk bagi setiap pemboleh ubah 

Sikap 

Bertangguh 

Skewness Kurtosis Efikasi 

Kendiri 

Skewness Kurtosis 

Kebimbangan 
terhadap 
Tugasan 
Matematik 
 

-.242 -.346 Efikasi 
terhadap 
Penetapan 
Matlamat 

-.130 .129 

Konsep 
Kendiri dalam 
Tugasan 
Matematik 

-.689 .334 Efikasi 
terhadap 
Strategi 
Pembelajaran 

.070 -.233 

Motivasi 
dalam 
Matematik 

-.695 .378 Efikasi 
terhadap 
Penyelesaian 
Masalah 

-.186 .208 

   Efikasi 
terhadap 
Tugasan 
Matematik 

-.233 .046 

 

Selain itu, ujian normaliti multivariat ditunjukkan melalui analisis grafik yang 

dijalankan berdasarkan normal p-p plot dan histogram bagi dimensi setiap pemboleh 

ubah. Didapati data bertaburan secara normal melalui pembuktian graf histogram 

(Gambarajah 4.1) dan ianya memenuhi andaian kenormalan yang diperlukan. 

Gambarajah 4.1. Histogram bagi dimensi setiap pemboleh ubah 

Efikasi terhadap Tugasan Matematik 

Efikasi terhadap Strategi Pembelajaran 

Kebimbangan Terhadap Tugasan Matematik Motivasi dalam Matematik 

Efikasi terhadap Penetapan Matlamat 
Efikasi terhadap penyelesaian masalah 

Persepsi Diri dalam Tugasan Matematik 

4.3  Dapatan Kajian 

4.3.1 Soalan kajian 1: Tahap sikap bertangguh dalam kalangan pelajar 

matrikulasi 

Tahap sikap bertangguh di kalangan pelajar matrikulasi diukur menggunakan 

soal selidik yang dibina oleh Alqudah, Alsubhein dan Heilat (2014) (Lampiran B). 

Soal selidik tersebut mengandungi 21 item di dalam skala ordinal 1 hingga 5. Skala 1 

menunjukkan sikap bertangguh rendah manakala skala 5 menunjukkan sikap 

bertangguh tertinggi. Seramai 365 orang responden dianalisis menggunakan statistik 

deskriptif. Analisis dapatan dalam bentuk skor min dan sisihan piawai ditunjukkan 

dalam Jadual 4.5. Data dianalisis bagi setiap dimensi dan skor min keseluruhan sikap 

bertangguh pelajar matrikulasi. 

Jadual 4. 5  

Statistik deskriptif bagi Sikap Bertangguh 

Dimensi Nombor Item Min (M) Sisihan Piawai 

(S.P) 

Tahap 

Kebimbangan terhadap 

tugasan matematik 

3*, 11*, 13*, 16, 

18*, 19, 20 

3.17 0.70 Sederhana 

Persepsi diri dalam 

tugasan matematik 

2*, 6, 7, 8*, 9, 

10, 12, 

3.11 0.57 Sederhana 

Motivasi dalam 

matematik 

1, 4, 5, 14*, 15, 

17, 21 

2.94 0.61 Sederhana 

Jumlah Keseluruhan 21 3.08 0.55 Sederhana 

Nota: N=365; (Min 0 sehingga 1.67 sebagai Rendah, 1.68 sehingga 3.35 sebagai 

Sederhana; 3.36 sehingga 5.00 sebagai tinggi) 
 

Berdasarkan Jadual 4.5, nilai min keseluruhan bagi bagi sikap bertangguh 

adalah M=3.08, SP=0.55. Ini boleh diklasifikasikan sebagai peringkat sederhana bagi 

sikap bertangguh di kalangan pelajar kolej matrikulasi di zon selatan. Sikap 

bertangguh terdapat dalam tiga dimensi: kebimbangan terhadap tugasan matematik, 

persepsi diri terhadap tugasan matematik dan motivasi dalam matematik. Keputusan 

bagi analisis untuk setiap dimensi sikap bertangguh mendapati kebimbangan terhadap 

tugasan matematik dan persepsi diri dalam tugasan matematik mempunyai nilai min 

yang lebih tinggi daripada min keseluruhan. Antara tiga dimensi ini, kebimbangan 

terhadap tugasan matematik diklasifikasikan sebagai nilai min skor paling tinggi 

(M=3.17, SP=0.70), diikuti dengan persepsi diri dalam tugasan matematik (M=3.11, 

SP=0.57) dan motivasi dalam matematik (M=2.94, SP=0.61). Motivasi dalam 

matematik mempunyai min yang lebih rendah berbanding nilai min keseluruhan sikap 

bertangguh. Dapatan ini mendapati pelajar kolej matrikulasi mempunyai sikap 

bertangguh lebih tinggi dalam dimensi kebimbangan terhadap tugasan matematik dan 

persepsi diri dalam tugasan matematik dan lebih rendah dalam motivasi dalam 

matematik. Nilai min dan sisihan piawai bagi 7 item dalam dimensi kebimbangan 

terhadap tugasan ditunjukkan dalam Jadual 4.6. 

Jadual 4. 6  

M dan SD bagi setiap item dalam kebimbangan terhadap tugasan matematik 

No Penjelasan Min 

(M) 

Sisihan 

Piawai 

(S.P) 

Tahap 

3 Pada kebiasaannya saya tergesa-gesa menyiapkan 

tugasan matematik sebelum tarikh hantar. 

3.26 0.96 Sederhana 

11 Saya memberitahu diri supaya menyiapkan tugasan 

matematik dengan segera, tetapi saya tidak 

melakukannya. 

3.21 1.04 Sederhana 

13 Apabila saya mempunyai tugasan matematik yang 

sukar, saya merasakan tugasan itu perlu 

ditangguhkan. 

3.13 1.00 Sederhana 

16 
Saya berasa tidak tenang apabila mula memikirkan 

tugasan matematik yang perlu disiapkan. 
3.48 1.18 Tinggi 

18 Saya memperuntukkan masa yang banyak untuk 

pelbagai aktiviti lain selain tugasan matematik. 

2.95 0.99 Sederhana 

19 Saya selalu berfikir yang saya mempunyai banyak 

masa untuk melakukan tugasan matematik. Oleh 

itu, saya tidak perlu tergesa-gesa untuk belajar. 

2.90 1.04 Sederhana 

20 Tugasan matematik yang saya tangguh adalah 

suatu masalah bagi saya yang menyebabkan saya 

memikirnya berterusan. 

3.29 1.06 Sederhana 

 Daripada analisis deskriptif bagi setiap item seperti ditunjukkan dalam Jadual 

4.5, antara tujuh item dalam kebimbangan terhadap tugasan matematik, empat item (3, 

11, 16, 20) mempunyai nilai min yang lebih tinggi daripada nilai min keseluruhan bagi 

dimensi kebimbangan terhadap matematik. Manakala tiga item lagi (13,18,19) 

diinterpretasikan sebagai nilai min yang rendah berbanding nilai min keseluruhan bagi 

dimensi kebimbangan terhadap tugasan matematik. 

 Konsep persepsi diri dalam tugasan matematik ialah dimensi yang kedua bagi 

sikap bertangguh dan mempunyai tujuh item. Nilai min dan sisihan piawai bagi semua 

item konsep persepsi diri dalam tugasan matematik disenaraikan di dalam Jadual 4.7. 

Jadual 4. 7  

M dan SP bagi setiap item dalam konsep persepsi diri dalam tugasan matematik 

No Penjelasan Min 

(M) 

Sisihan 

Piawai 

(S.P) 

Tahap 

2 Saya mendapati diri saya sibuk dengan tugasan lain 

apabila menghampiri tarikh tugasan matematik. 

3.38 0.86 Tinggi 

6 Saya menyiapkan tugasan matematik sebelum 

tarikh hantar. 

3.44 1.11 Tinggi 

7 Saya mempunyai pelbagai idea untuk menghadapi 

masalah yang dihadapi untuk Matematik. 

2.92 0.95 Sederhana 

8 Saya cuba memberi alasan pada diri apabila tidak 

dapat melakukan tugasan matematik yang diberi. 
2.88 0.96 Sederhana 

9 Saya boleh berjaya menyelesaikan pelbagai 

masalah matematik sekiranya saya mempunyai 

usaha yang cukup. 

3.09 0.86 Sederhana 

10 Saya fikir adalah mudah untuk mencapai target saya 

dalam matematik. 

2.87 0.83 Sederhana 

12 Apabila saya merancang, saya akan pastikan ianya 

rancangan yang boleh dicapai. 

3.19 0.89 Sederhana 

 Daripada analisis deskriptif bagi setiap item yang ditunjukkan daripada Jadual 

4.7, antara tujuh item, tiga item (2,6,12) diinterpretasikan sebagai min lebih tinggi 

berbanding min keseluruhan bagi dimensi persepsi diri dalam tugasan matematik. Tiga 

item ini menunjukkan tugasan matematik tidak dianggap sebagai keutamaan sebelum 

tarikh hantar dan rancangan yang dilakukan dipastikan rancangan yang boleh dicapai. 

Manakala empat item lagi (7, 8, 9, 10) mempunyai markah min yang lebih rendah 

berbanding markah min keseluruhan bagi dimensi persepsi diri dalam tugasan 

matematik.  

 Motivasi dalam matematik merupakan dimensi yang ketiga dan mempunyai 

tujuh item. Skor min dan sisihan piawai bagi semua item disusun berdasarkan kepada 

Jadual 4.8. 

Jadual 4. 8  

M dan SP bagi setiap item dalam motivasi dalam matematik 

No Penjelasan Min 

(M) 

Sisihan 

Piawai 

(S.P) 

Tahap 

1 Saya menyiapkan tugasan matematik 

secepat mungkin supaya saya tidak tercicir 

di dalam kursus Matematik. 

3.37 0.94 Tinggi 

4 Saya selalu berkata pada diri sendiri bahawa 

saya akan menyiapkan tugasan Matematik 

esok 

3.43 1.11 Tinggi 

5 Saya selalu menyiapkan tugasan matematik 

secepat mungkin selepas kelas. 

2.98 0.92 Sederhana 

14 Saya menangguhkan tugasan matematik 

saya, walaupun ianya tugasan yang penting. 

2.49 0.95 Sederhana 

15 Saya boleh berjaya menyelesaikan pelbagai 

masalah matematik sekiranya saya 

mempunyai usaha yang cukup. 

3.01 1.16 Sederhana 

17 Saya fikir adalah mudah untuk mencapai 

target saya dalam matematik. 

3.18 1.02 Sederhana 

21 Apabila saya merancang, saya akan pastikan 

ianya rancangan yang boleh dicapai. 

2.76 0.96 Sederhana 

Daripada analisis deskriptif bagi setiap item yang ditunjukkan daripada Jadual 

4.8, hanya tiga item (5,14,17) yang diinterpretasikan sebagai min lebih rendah 

berbanding min keseluruhan bagi motivasi dalam matematik. 

Secara keseluruhannya, pelajar matrikulasi zon selatan mempunyai tahap sikap 

bertangguh yang sederhana dimana setiap dimensi yang mewakili sikap bertangguh 

berada pada tahap sederhana. Pelajar matrikulasi zon selatan mempunyai tahap sikap 

bertangguh yang sederhana bagi dimensi kebimbangan terhadap tugasan matematik 

diikuti oleh dimensi persepsi diri dalam tugasan matematik dan dimensi motivasi 

dalam tugasan matematik. 

4.3.2 Soalan kajian 2: Tahap efikasi kendiri dalam kalangan pelajar 

matrikulasi 

Tahap sikap bertangguh di kalangan pelajar matrikulasi diukur menggunakan 

soal selidik yang dibina oleh Alqudah, Alsubhein dan Heilat (2014) (Lampiran B). 

Soal selidik tersebut mengandungi 39 item di dalam skala ordinal 1 hingga 5. Skala 1 

menunjukkan efikasi kendiri rendah manakala skala 5 efikasi kendiri tertinggi. Jadual 

4.9 menunjukkan maklumat mengenai efikasi kendiri pelajar matrikulasi dalam tiga 

dimensi: 

Jadual 4. 9 

 Statistik deskriptif bagi Efikasi Kendiri 

Dimensi Nombor Item Min (M) Sisihan 

Piawai 

(S.P) 

Tahap 

Efikasi kepada 

penetapan 

matlamat 

1*, 10, 12, 16, 21, 

29, 35*, 38, 39 

3.16 0.60 Sederhana 

Efikasi kepada 

strategi 

pembelajaran 

3*, 6*, 17*, 18, 19, 

23, 31, 32* 33*, 34* 

3.11 0.63 Sederhana 

Efikasi kepada 

penyelesaian 

masalah 

8, 9, 11, 14*, 15, 

24*, 28*, 30, 36*, 37 

3.14 0.58 

 

 

Sederhana 

Efikasi kepada 

tugasan matematik 

2, 4*, 5*, 7, 13, 20, 

22, 25*, 26, 27* 

3.13 0.59 Sederhana 

Jumlah 39 3.13 0.55 Sederhana 

Nota: N=365; (Min 0 sehingga 1.67 sebagai Rendah, 1.68 sehingga 3.35 sebagai 

Sederhana; 3.36 sehingga 5.00 sebagai tinggi) 
 

Berdasarkan Jadual4.9, nilai min keseluruhan bagi bagi efikasi kendiri adalah 

M=3.13, SP=0.55. Ini boleh diklasifikasikan sebagai peringkat sederhana bagi efikasi 

kendiri di kalangan pelajar kolej matrikulasi di zon selatan. Efikasi kendiri terdapat 

dalam empat dimensi: Efikasi kepada penetapan matlamat, efikasi kepada strategi 

pembelajaran, efikasi kepada penyelesaian masalah, dan efikasi kepada tugasan 

matematik. Keputusan bagi analisis untuk setiap dimensi efikasi kendiri mendapati 

keempat-empat item mempunyai dimensi sederhana. Antara empat dimensi ini, efikasi 

kepada penetapan matlamat dikasifikasikan sebagai nilai min skor paling tinggi 

(M=3.16, SP=0.60), diikuti dengan efikasi kepada penyelesaian masalah (M=3.14, 

SP=0.58), efikasi kepada tugasan matematik (M=3.13, SP=0.59) dan efikasi kepada 

strategi pembelajaran (M=3.11, SP=0.63). Efikasi kepada strategi pembelajaran 

mempunyai min yang lebih rendah berbanding nilai min keseluruhan efikasi kendiri. 

Jadual 4.10 menunjukkan nilai min dan sisihan piawai bagi 9 item dalam efikasi 

terhadap penetapan matlamat. 

Jadual 4. 10  

M dan SD bagi setiap item dalam efikasi kepada penetapan matlamat 

No Penjelasan Min 

(M) 

Sisihan 

Piawai 

(SP) 

Tahap 

1 Saya jarang mencapai matlamat yang saya 

tetapkan untuk subjek matematik 

2.90 0.76 Sederhana 

10 Saya fikir adalah mudah untuk mencapai target 

saya dalam matematik. 

3.15 0.83 Sederhana 

12 Apabila saya merancang, saya akan pastikan 

ianya rancangan yang boleh dicapai. 

3.21 1.11 Sederhana 

16 Apabila saya membuat keputusan untuk 

melakukan tugasan matematik, saya akan cuba 

melakukannya secepat mungkin. 

3.21 0.96 Sederhana 

21 Saya rasa mempunyai kemampuan untuk 

menetapkan sasaran yang berkaitan dengan 

pencapaian matematik. 

3.31 0.96 Sederhana 

29 Saya boleh menetapkan sasaran jangka pendek 

dan jangka panjang untuk diri saya dalam 

pencapaian matematik. 

3.29 0.95 Sederhana 

35 Saya merasakan fikiran saya selalu keliru dan 

tidak tersusun dalam penetapan pencapaian 

matematik. 

3.01 1.05 Sederhana 

38 Saya lebih suka kawalan luaran atas kawalan 

dalaman dalam penetapan matlamat matematik. 

3.13 0.88 Sederhana 

39 Saya merasakan orang di sekeliling saya 

memahami saya dengan baik dalam penetapan 

pencapaian matematik. 

3.25 1.09 Sederhana 

Daripada analisis deskriptif bagi setiap item seperti ditunjukkan dalam Jadual 

4.10, antara 9 item dalam efikasi kepada penetapan matlamat, lima item (12, 16, 21, 

29, 39) mempunyai nilai min yang lebih tinggi daripada nilai min keseluruhan bagi 

dimensi efikasi kepada penetapan matlamat. Kelima-lima item ini menunjukkan 

pelajar mempunyai keyakinan terhadap dirinya bagi setiap penetapan matlamat yang 

ditetapkan dan sasaran itu adalah sasaran yang boleh dicapai. Manakala empat item 

lagi (1, 10, 35, 38) diinterpretasikan sebagai nilai min yang rendah berbanding nilai 

min keseluruhan bagi dimensi efikasi kepada penetapan matlamat. 

 Efikasi kepada strategi pembelajaran ialah dimensi yang kedua bagi efikasi 

kendiri dan mempunyai sepuluh item. Nilai min dan sisihan piawai bagi semua item 

efikasi kepada strategi pembelajaran disenarikan di dalam Jadual 4.11. 

Jadual 4. 11  

M dan SD bagi setiap item dalam efikasi kepada strategi pembelajaran 

No Penjelasan Min 

(M) 

Sisihan 

Piawai 

(SP) 

Tahap 

3 Saya tidak boleh menumpukan perhatian semasa 

pembelajaran Matematik. 

3.15 0.93 Sederhana 

6 Saya berasa tidak yakin dengan kemampuan saya 

untuk belajar dan mengulangkaji matematik. 

3.06 1.06 Sederhana 

17 Saya putus asa untuk belajar sesuatu yang baru, 

jika saya tidak berjaya pada awalnya dalam 

matematik. 

2.85 1.04 Sederhana 

18 Kegagalan dalam penyelesaian masalah matematik 

membuatkan saya bekerja lebih kuat. 

3.37 1.22 Tinggi 

19 Saya akan pastikan saya hanya bergantung kepada 

diri sahaja dalam pembelajaran matematik. 

3.01 0.97 Sederhana 

23 Saya menguruskan kesukaran dalam matematik 

dengan tenang kerana saya boleh bergantung 

kepada keupayaan sendiri. 

3.02 0.84 Sederhana 

31 Saya cuba menghubungkan idea yang saya belajar 

dalam matematik. 

3.44 0.98 Tinggi 

32 Saya merasakan saya adalah seorang yang tidak 

bersistematik. 

3.06 1.11 Sederhana 

33 Saya rasa saya tidak memberikan usaha yang 

secukunya untuk memahami maklumat yang saya 

belajar dalam matematik. 

3.23 0.98 Sederhana 

34 Saya tidak boleh mengikut idea saya dengan 

tersusun dalam matematik. 

2.98 1.01 Sederhana 

Daripada analisis deskriptif bagi setiap item seperti ditunjukkan dalam Jadual 

4.11, antara 10 item dalam efikasi kepada strategi pembelajaran, empat item (3, 18, 

31, 33) mempunyai nilai min yang lebih tinggi daripada nilai min keseluruhan bagi 

dimensi efikasi kepada strategi pembelajaran Keempat-empat item ini menunjukkan 

kegagalan pada pertama kali memberikan efikasi kendiri yang lebih tinggi pada pelajar 

untuk pencapaian yang seterusnya. Manakala enam item lagi (6, 17, 19, 23, 32, 34) 

diinterpretasikan sebagai nilai min yang rendah berbanding nilai min keseluruhan bagi 

dimensi efikasi terhadap strategi pembelajaran. 

 Efikasi kepada penyelesaian masalah matematik ialah dimensi yang ketiga 

bagi efikasi kendiri dan mempunyai sepuluh item. Nilai min dan sisihan piawai bagi 

semua item Efikasi kepada penyelesaian masalah matematik disenaraikan di dalam 

Jadual 4.12.

Jadual 4. 12  

M dan SD bagi setiap item dalam efikasi kepada penyelesaian masalah 

No Penjelasan Min 

(M) 

Sisihan 

Piawai 

(SP) 

Tahap 

8 Saya boleh mencapai target saya dalam matematik 

dengan pelbagai cara, meskipun dengan kemunculan 

pelbagai masalah. 

3.20 0.83 Sederhana 

9 Saya boleh berjaya menyelesaikan pelbagai masalah 

matematik sekiranya saya mempunyai usaha yang 

cukup. 

3.07 1.35 Sederhana 

11 Saya tahu apa yang perlu dilakukan apabila keadaan 

yang tidak dijangka berlaku dalam matematik. 

3.13 0.85 Sederhana 

14 Saya merasakan seperti saya cuba mengelak daripada 

kesusahan apabila melakukan penyelesaian 

matematik. 

2.88 0.96 Sederhana 

15 Saya merasakan orang disekeliling saya suka untuk 

bekerjasama dengan saya dalam menyelesaikan 

permasalahan dalam matematik. 

3.10 0.86 Sederhana 

24 Saya fikir keupayaan saya untuk menggunakan 

ingatan saya dalam penyelesaian matematik adalah 

terhad. 

3.03 0.87 Sederhana 

28 Apabila saya mempunyai masalah semasa 

pembelajaran matematik, saya tidak tahu di mana saya 

perlu bermula. 

2.99 0.93 Sederhana 

30 Saya boleh mengaturkan fikiran saya dalam 

penyelesaian masalah matematik. 

3.41 0.97 Tinggi 

36 Saya gagal untuk mengenal pasti ramalan dalaman 

dan luaran dalam matematik. 

3.06 0.92 Sederhana 

37 Saya sedar tindakan dan akibatnya secara jelas dalam 

penyelesaian masalah matematik. 

3.48 1.04 Tinggi 

Daripada analisis deskriptif bagi setiap item yang ditunjukkan daripada Jadual 

4.12, antara sepuluh item, tiga item (8, 30, 37) diinterpretasikan sebagai min lebih 

tinggi berbanding min keseluruhan bagi efikasi kepada penyelesaian masalah 

matematik. Ketiga-tiga item ini menunjukkan pelajar mempunyai keyakinan yang 

tinggi bahawa mereka boleh menyelesaikan soalan yang diberi sekiranya diberi masa 

yang mencukupi. Manakala tujuh lagi item (11, 14, 15, 24, 28, 36) mempunyai markah 

min yang lebih rendah berbanding markah min keseluruhan dalam efikasi terhadap 

penyelesaian masalah. Item ini menunjukkan responden tidak bersedia untuk 

menggunakan kemahiran yang ada dalam berhadapan dengan situasi sebenar. 

 Efikasi kepada tugasan matematik merupakan dimensi yang keempat dan 

mempunyai sepuluh item. Skor min dan sisihan piawai bagi semua item disusun 

berdasarkan kepada Jadual 4.13.   

Jadual 4. 13  

M dan SD bagi setiap item dalam efikasi kepada tugasan matematik 

No Penjelasan Min 

(M) 

Sisihan 

Piawai 

(SP) 

Tahap 

2 Saya mengatasi sendiri masalah dalam tugasan 

matematik yang tidak dijangka. 

3.30 0.89 Sederhana 

4 Saya meninggalkan tugasan matematik sebelum 

menyiapkannya. 

3.19 0.89 Sederhana 

5 Saya lebih suka melakukan tugasan matematik 

yang memerlukan usaha yang sedikit. 

3.05 1.03 Sederhana 

7 Saya mempunyai pelbagai idea untuk 

menghadapi masalah yang dihadapi untuk 

Matematik. 

3.10 0.92 Sederhana 

13 Apabila saya tidak dapat menyelesaikan tugasan 

matematik buat pertama kali, saya akan cuba 

lagi sehingga berjaya. 

2.89 1.06 Sederhana 

20 Saya yakin untuk perkenalkan diri saya pada 

perjumpaan untuk pertama kali dalam 

kumpulan tugasan matematik. 

3.09 1.07 Sederhana 

22 Apabila guru memberikan tugasan matematik 

kepada saya, saya akan pastikan hantar pada 

masanya. 

3.39 1.11 Tinggi 

25 Saya mempunyai masalah penumpuan semasa 

menyelesaikan tugasan Matematik 

2.94 0.91 Sederhana 

26 Saya memilih tugasan matematik yang setimpal 

dengan kemampuan saya. 

3.21 0.91 Sederhana 

27 Saya tidak boleh mengenal pasti kehendak 

soalan dalam tugasan matematik. 

3.10 0.66 Sederhana 

Daripada analisis deskriptif bagi setiap item seperti ditunjukkan dalam Jadual 

4.13, antara 10 item dalam efikasi kepada tugasan matematik, empat item (2, 4, 22, 

26) mempunyai nilai min yang lebih tinggi daripada nilai min keseluruhan bagi 

dimensi efikasi terhadap tugasan matematik. Keempat-empat item ini menunjukkan 

pelajar memberi komitmen yang tinggi terhadap tugasan matematik. Manakala enam 

item lagi (5, 7, 13, 20, 25, 27) diinterpretasikan sebagai nilai min yang rendah 

berbanding nilai min keseluruhan bagi dimensi efikasi terhadap tugasan matematik. 

4.3.3 Soalan kajian 3: Tahap pencapaian matematik dalam kalangan 

pelajar matrikulasi 

Responden kajian ini terdiri daripada 182 pelajar lelaki dan 183 pelajar 

perempuan kolej matrikulasi di zon selatan. Analisis Peperiksaan Semester Satu 

Program Matrikulasi (PSPM I) Matematik adalah berdasarkan tiga tahap seperti 

berikut: 

Pencapaian tinggi (PNGK 3.67 – 4.00) 

Pencapaian sederhana (PNGK 3.00 – 3.66) 

Pencapaian rendah (PNGK 2.99 ke bawah) 

Jadual 4. 14  

Tahap pencapaian dalam pencapaian matematik 

Tahap Pencapaian Bilangan pelajar Peratus (%) 

Rendah 112 30.7 

Sederhana 144 39.4 

Tinggi 109 29.9 

Seperti yang ditunjukkan dalam Jadual 4.14, daripada 365 responden yang 

dianalisis didapati 112 responden (30.7%) memperoleh keputusan pencapaian 

matematik rendah, 114 (39.4%) memperoleh berpencapaian sederhana dan 109 

(29.9%) daripada 365 pelajar memperoleh pencapaian tinggi. Pada keseluruhannya, 

pencapaian matematik pelajar matrikulasi zon selatan paling ramai berada di tahap 

sederhana. 

4.3.4  Soalan kajian 4: Hubungan antara sikap bertangguh dengan 

pencapaian matematik dalam kalangan pelajar matrikulasi 

Untuk mengetahui hubungan antara sikap bertangguh dan pencapaian 

matematik dalam kalangan pelajar matrikulasi zon selatan, ujian yang tepat ialah 

menggunakan ujian korelasi Pearson (Pearson Product-moment) Ujian ini digunakan 

untuk menganalisis hubungan antara dua pemboleh ubah. Ujian Korelasi Pearson ini 

juga turut digunakan bagi menguji nul hipotesis pertama iaitu: 

H01: Tidak terdapat hubungan yang signifikan antara sikap bertangguh dengan 

pencapaian matematik dalam kalangan pelajar matrikulasi. 

Kekuatan korelasi antara hubungan kedua-dua pemboleh ubah adalah berpandukan 

kepada Jadual 3.7.  

Jadual 4.15 memerihalkan pekali korelasi antara skala sikap bertangguh dengan 

pencapaian metematik. Hasil analisis adalah seperti dalam Jadual 4.15 di bawah 

  Univ
ers

iti 
Mala

ya



 

98 

 

Jadual 4.15  

Hubungan antara sikap bertangguh dan pencapaian matematik 

Dimensi Pencapaian Matematik 

r 

 

Sig** 

Sikap Bertangguh -.692** .000 

1 Kebimbangan Terhadap 

Tugasan Matematik 

-.588** .000 

2 Persepsi Diri Terhadap 

Tugasan Matematik 

-.585** .000 

3 Motivasi dalam Matematik -.667** .000 

Nota: ** Korelasi adalah signifikan pada tahap p<.01 

Jadual 4.15 menunjukkan korelasi Pearson bagi hubungan antara sikap 

bertangguh dan pencapaian matematik. Keputusan analisis menunjukkan bahawa 

hubungan antara sikap bertangguh dan pencapaian matematik pelajar adalah signifikan 

secara statistik dan negatif (r=-.692, p < .01). Nilai korelasi tersebut adalah pada tahap 

sederhana kuat. Nilai varian (r2=.480) menunjukkan bahawa 48.0% daripada 

perubahan keseluruhan pencapaian matematik pelajar adalah disebabkan oleh faktor 

sikap bertangguh pelajar. Manakala baki sebanyak 52% mungkin disebabkan faktor-

faktor lain yang menyebabkan perubahan dalam pencapaian matematik.  

 Seterusnya, hubungan antara setiap dimensi sikap bertangguh dengan 

pencapaian matematik pelajar dianalisis oleh pengkaji. Dimensi pertama bagi sikap 

bertangguh iaitu kebimbangan terhadap tugasan matematik. Ianya mempunyai 

hubungan sederhana, negatif dan hubungan yang signifikan (r=-.587, p < .01) antara 

kebimbangan terhadap tugasan matematik dan pencapaian matematik. Dimensi kedua 

bagi sikap bertangguh ialah persepsi diri dalam tugasan matematik.  

Ianya juga mempunyai hubungan sederhana, negatif dan hubungan yang 

signifikan (r=-.585, p < .01) antara persepsi diri dalam tugasan matematik dan 

pencapaian matematik. Dimensi ketiga bagi sikap bertangguh ialah motivasi dalam 

matematik. Dimensi ini mempunyai hubungan yang sederhana, negatif dan hubungan 

yang signifikan (r=-.667, p < .01). 

 Dapatan ini menunjukkan bahawa terdapat hubungan antara sikap bertangguh 

dengan pencapaian matematik di kolej matrikulasi bagi ketiga-tiga buah kolej 

matrikulasi tersebut. Di sini boleh dibuat kesimpulan bahawa ianya statistik signifikan 

dan hubungan negatif antara sikap bertangguh dan pencapaian matematik. Oleh sebab 

itu, hipotesis H01 ditolak kerana terdapat hubungan yang signifikan antara sikap 

bertangguh dengan pencapaian matematik dalam kalangan pelajar matrikulasi. 

 Secara keseluruhannya, dapat dibuat kesimpulan berdasarkan persepsi pelajar 

di Kolej Matrikulasi Negeri Sembilan, Melaka dan Johor bahawa terdapat hubungan 

yang signifikan secara statistik dan negatif di antara sikap bertangguh dan ketiga-tiga 

dimensi sikap bertangguh dengan pencapaian matematik pelajar, namun kekuatan 

korelasinya adalah pada tahap sederhana. Sikap bertangguh pelajar membuktikan 

mempengaruhi pencapaian matematik pelajar. Keputusan dapatan di atas memberikan 

implikasi bahawa seseorang pelajar yang mempunyai tahap sikap bertangguh yang 

tinggi turut memberi kesan ke atas pencapaian matematiknya. 

4.3.5  Soalan kajian 5: Hubungan antara efikasi kendiri dengan 

pencapaian matematik dalam kalangan pelajar matrikulasi  

Bagi menentukan hubungan antara efikasi kendiri dengan pencapaian 

matematik pelajar matrikulasi zon selatan, pengkaji menggunakan Ujian Korelasi 

Pearson (Pearson Product-moment) dengan menggunakan borang soal selidik efikasi 

kendiri yang mengandungi 39 item. Selain itu, ujian korelasi Pearson digunakan untuk 

menguji nul hipotesis kedua: 

H02: Tidak terdapat hubungan yang signifikan antara efikasi kendiri dengan 

pencapaian matematik dalam kalangan pelajar matrikulasi. 

Kekuatan korelasi antara hubungan kedua-dua pemboleh ubah adalah berpandukan 

kepada Jadual 4.16. Hasil analisis adalah seperti dalam Jadual 4.16 di bawah. 

Jadual 4.16  

Hubungan antara efikasi kendiri dan pencapaian matematik 

Dimensi Pencapaian 

Matematik 

r 

 

Sig** 

Efikasi Kendiri .869** .000 

1 Efikasi kepada penetapan 

matlamat 

.789** .000 

2 Efikasi kepada strategi 

pembelajaran 

.772** .000 

3 Efikasi kepada penyelesaian 

masalah 

.810** .000 

4 Efikasi kepada tugasan 

matematik 

.835* .000 

Nota:** Korelasi adalah signifikan pada tahap p<.01 

Jadual 4.16 menunjukkan korelasi Pearson antara tiga dimensi bagi efikasi 

kendiri dengan pencapaian matematik. Analisis menunjukkan hubungan yang positif, 

kuat dan signifikan (r= .869, p < .01) antara dua pemboleh ubah efikasi kendiri dan 

pencapaian matematik. Nilai varian (r2=.760) menunjukkan bahawa 76.0% daripada 

perubahan keseluruhan pencapaian matematik pelajar adalah disebabkan oleh faktor 

efikasi kendiri pelajar. Manakala 24% perubahan lagi dalam pencapaian matematik 

pelajar kemungkinan mempunyai faktor-faktor lain.  

Seterusnya, pengkaji menganalisis hubungan antara setiap dimensi efikasi 

kendiri dengan pencapaian matematik pelajar. Analisis data menunjukkan terdapat 

hubungan yang kuat, positif dan signifikan (r=.789, p < .01) bagi dimensi efikasi 

kepada penetapan matlamat dan pencapaian matematik. Begitu juga terdapat 

hubungan yang kuat, positif dan signifikan hubungan antara pencapaian matematik 

dengan efikasi kepada strategi pembelajaran (r= .772, p < .01), efikasi kepada 

penyelesaian masalah (r= .810, p < .01) dan efikasi kepada tugasan matematik (r= 

.835, p < .01). 

 Daripada data analisis tersebut, boleh dibuat kesimpulan bahawa efikasi 

kendiri mempunyai hubungan yang kuat, positif dan signifikan dengan pencapaian 

matematik di kalangan pelajar matrikulasi bagi zon selatan. Hubungan yang positif ini 

menunjukkan jika efikasi kendiri pelajar meningkat, pencapaian matematik pelajar 

juga meningkat merujuk kepada tiga buah kolej matrikulasi tersebut. Efikasi kendiri 

dalam kajian ini bermaksud keyakinan diri pelajar terhadap keupayaannya untuk 

menyelesaikan masalah dan menyempurnakan tugasan Matematik (Bandura, 1977). 

Oleh sebab itu, nul hipotesis H02 ditolak kerana terdapat hubungan yang 

signifikan antara efikasi kendiri dengan pencapaian matematik dalam kalangan pelajar 

matrikulasi. 

4.3.6  Soalan kajian 6: Adakah terdapat pengaruh sikap bertangguh dan 

efikasi kendiri terhadap pencapaian matematik kalangan pelajar 

matrikulaasi 

Analisis regresi linear berganda (Multiple regression analysis) digunakan oleh 

pengkaji bagi mengenal pasti kesan dua pemboleh ubah bebas iaitu sikap bertangguh 

dan efikasi kendiri yang merupakan peramal dalam menetapkan pencapaian 

matematik (pemboleh ubah bersandar) kolej matrikulasi di zon selatan. Selain itu, 

analisis regresi linear berganda juga turut dijalankan bagi menguji hipotesis ketiga 

iaitu:  

H03: Tidak terdapat pengaruh antara sikap bertangguh dan efikasi kendiri terhadap 

pencapaian matematik pelajar matrikulasi. 

Berdasarkan Jadual 4.17, keputusan ujian F menunjukkan ianya mempunyai 

hubungan yang signifikan antara sikap bertangguh dan efikasi kendiri dengan 

pencapaian matematik F (2, 362) = 591.056 pada aras signifikan p < .05. Keputusan 

analisis regresi pelbagai yang dijalankan memberikan nilai R Kuasa Dua (R2 = .766) 

menunjukkan perubahan dalam kombinasi dua pemboleh ubah bebas iaitu sikap 

bertangguh dan efikasi kendiri menyumbang sebanyak 76.6% terhadap perubahan 

dalam pencapaian matematik pelajar kolej matrikulasi zon selatan. Ini bermakna 

terdapat 23.4% dalam pencapaian matematik pelajar yang tidak dapat diramal 

mungkin disebabkan oleh pemboleh ubah-pemboleh ubah yang lain (faktor lain) yang 

tidak dikaji dalam kajian ini. 

 

Jadual 4.17  

Regresi berganda (Stepwise): Analisis Varians 

 Jumlah Kuasa 

Dua 

Darjah 

Kebebasan 

Min Kuasa 

Dua 

Nilai F Tahap 

Signifikan 

(p) 

Regresi 119.006 2 59.503 591.056 .000 

Residul 36.444 362 .101   

Jumlah 155.450 364    

Nota: Signifikan pada p<.05 

Jadual 4.18 

 Regresi linear berganda (Stepwise) antara sikap bertangguh dan efikasi kendiri 

terhadap pencapaian matematik. 

Pemboleh 

ubah bebas 

Pemboleh ubah bersandar (Pencapaian matematik) 

Beta tidak 

terpiawai 

Beta 

terpiawai 

Statistik t Sig. t R2 Sumbang

an (%) 

Efikasi 

Kendiri 

.911 .764 21.040 .000 .755 75.5 

Sikap 

bertangguh 

-.174 -.148 -4.066 .000 .766 1.1 

Pemalar 

(Constant) 

.782  3.147 .002   

R              .875 

R2              .766 

R2 diubahsuai             .764 

Ralat Piawai (Standard Error)          .317 

Pemboleh ubah bebas: Efikasi kendiri, Sikap Bertangguh; Pemboleh ubah bersandar: 

Pencapaian Matematik 

 Hasil daripada analisis regresi pelbagai (stepwise) dari Jadual 4.18 

menunjukkan bahawa kedua-dua pemboleh ubah iaitu sikap bertangguh dan efikasi 

kendiri mempunyai korelasi dan memberikan sumbangan (76.2%) yang signifikan 

secara statistik (p<.05) kepada pencapaian matematik pelajar matrikulasi di zon 

selatan. Ini menunjukkan bahawa kedua-dua pemboleh ubah bebas dalam kajian ini 

merupakan peramal secara signifikan kepada pencapaian matematik pelajar. 

Peramal utama dan tertinggi kepada pencapaian matematik pelajar matrikulasi 

di zon selatan ialah efikasi kendiri (β=.764, t=21.040 dan p=.000). Ujian-t yang 

Y= .782+ .911X1 - .174X2 

 

signifikan secara statistik pada p<.05 dan nilai R kuasa dua (R2=.755) menunjukkaan 

sumbangan pemboleh ubah bebas efikasi kendiri sebanyak 75.5% terhadap pencapaian 

matematik. Keadaan ini menunjukkan apabila skor efikasi kendiri bertambah sebanyak 

satu unit, tahap pencapaian matematik pelajar bertambah sebanyak .764 unit. Dapatan 

ini jelas menunjukkan efikasi kendiri adalah faktor peramal utama yang menyumbang 

sebanyak 75.5% kepada pencapaian matematik pelajar matrikulasi di zon selatan. 

 Peramal kedua yang terpenting yang menyumbang sebanyak 1.1% kepada 

pencapaian matematik ialah sikap bertangguh (β=-.148, t=-4.066 dan p=.000). Ini 

menunjukan apabila skor sikap bertangguh bertambah sebanyak satu unit, maka 

pencapaian matematik pelajar berkurang sebanyak .148 unit. Dengan ini menjelaskan 

bahawa pemboleh ubah sikap bertangguh menyumbang sebanyak 1.1% kepada 

pencapaian matematik pelajar matrikulasi di zon selatan. 

 Menurut tanda aras Cohen (1988), ini mendedahkan bahawa efikasi kendiri 

memberi pengaruh yang besar ke atas pencapaian matematik kerana nilai R2 melebihi 

daripada 0.26.  

Secara amnya, kedua-sumbangan yang signifikan secara statistik kepada 

pencapaian matematik pelajar matrikulasi zon selatan. Persamaan regresi seperti 

berikut dapat dibentuk: 

 

Di mana: 

Y     = Pencapaian Matematik Pelajar 

X1     = Efikasi Kendiri Pelajar 

X2     = Sikap Bertangguh Pelajar 

Kesimpulan dari persamaan regresi di atas menunjukkan bahawa efikasi 

kendiri dan sikap bertangguh mempunyai korelasi yang signifikan secara statistik dan 

memberi kesan serta peramal kepada pencapaian matematik pelajar matrikulasi di zon 

selatan. Peramal utama dan tertinggi terhadap pencapaian matematik pelajar 

matrikulasi ialah efikasi kendiri diikuti oleh sikap bertangguh. Ini bermakna hipotesis 

H03 ditolak kerana kedua-dua pemboleh bebas ini merupakan peramal dalam 

meningkatkan pencapaian matematik pelajar matrikulasi di zon selatan. 

4.4 Kesimpulan 

Bab 4 membincangkan dapatan keputusan daripada data kuantitatif yang membantu 

untuk menjawab soalan kajian. Bahagian ini membuat kesimpulan tentang 

kepentingan dapatan kajian melalui soal selidik daripada responden. Kajian ini 

mempunyai enam soalan kajian berdasarkan kepada objektif kajian. Pertama bab ini 

mengenal pasti statistik demografik responden. Soalan kajian pertama, kedua dan 

ketiga dianalisis menggunakan kaedah deskriptif dan tahap bagi nilai min. Soalan 

kajian keempat dan kelima mengkaji hubungan antara dua pemboleh ubah, oleh itu 

analisis korelasi Pearson digunakan untuk mencari hubungan antara pembolehubah-

pemboleh ubah tersebut. Soalan kajian keenam berkenaan dengan jangkaan pemboleh 

ubah yang mempengaruhi pencapaian matematik dan untuk menjawab soalan kajian 

ini, analisis regresi linear berganda digunakan. Demografi pelajar seperti jantina, 

modul dan nama kolej matrikulasi merupakan pengantara hubungan antara sikap 

bertangguh dan efikasi kendiri. 

 Bab ini telah menghuraikan dapatan-dapatan dari analisis yang dijalankan 

secara deskritif dan inferensi menggunakan perisian SPSS. Dapatan kajian 

diringkaskan seperti dalam Jadual 4.18 dibawah. Bab seterusnya memberikan 

kesimpulan dan kajian lanjutan kepada pengkaji pada masa hadapan 

Jadual 4. 17  

Ringkasan dapatan kajian.  

Soalan Kajian Dapatan Kajian 

Soalan 1: Apakah tahap sikap bertangguh 

dalam kalangan pelajar matrikulasi 

Sederhana secara keseluruhan dan setiap 

dimensi. 

Soalan 2: Apakah tahap efikasi kendiri 

dalam kalangan pelajar matrikulasi? 

Sederhana secara keseluruhan dan setiap 

dimensi 

Soalan 3: Apakah tahap pencapaian 

matematik dalam kalangan pelajar 

matrikulasi? 

Sederhana secara keseluruhan  

Soalan 4: Apakah hubungan antara sikap 

bertangguh dengan pencapaian matematik 

dalam kalangan pelajar matrikulasi? 

Wujud hubungan yang signifikan dan 

negatif di antara sikap bertangguh dengan 

pencapaian matematik di kolej matrikulasi 

bagi ketiga-tiga buah kolej matrikulasi 

tersebut  

Soalan 5: Apakah hubungan antara efikasi 

kendiri dengan pencapaian matematik 

dalam kalangan pelajar matrikulasi? 

Terdapat hubungan yang signifikan dan 

positif di antara efikasi kendiri dengan 

pencapaian matematik di kolej matrikulasi 

bagi ketiga-tiga buah kolej matrikulasi 

tersebut  

Soalan 6: Adakah terdapat pengaruh sikap 

bertangguh dan efikasi kendiri terhadap 

pencapaian matematik dalam kalangan 

pelajar matrikulasi? 

Efikasi kendiri dan sikap bertangguh 

mempunyai korelasi yang signifikan 

secara statistik 

BAB 5: PERBINCANGAN DAN IMPLIKASI 

 

5.1  Pengenalan 

Antara yang dibincangkan dalam bab ini ialah ringkasan kajian, perbincangan dapatan, 

implikasi, sumbangan kajian dan cadangan kajian selanjutnya. Bab ini juga 

menjelaskan keputusan kajian ini dibandingkan dengan kajian-kajian lepas yang 

berkaitan. Dapatan kajian berkaitan sikap bertangguh, efikasi kendiri dan pencapaian 

matematik pelajar dibincangkan dalam tajuk perbincangan berdasarkan kajian-kajian 

yang lepas di samping teori yang berkaitan. Untuk menjelaskan lagi, bab ini 

membekalkan pemahaman kepada pembaca untuk menjelaskan sikap bertangguh, 

efikasi kendiri dan hubungannya dengan pencapaian matematik bagi pelajar kolej 

matrikulasi di Malaysia. 

5.2  Ringkasan kajian 

Tujuan utama kajian ini adalah untuk mencari hubungan antara sikap bertangguh dan 

efikasi kendiri terhadap pencapaian matematik di kalangan pelajar kolej matrikulasi 

terpilih dan mengkaji adakah wujud pengaruh sikap bertangguh dan efikasi kendiri 

terhadap hubungan antara dua pemboleh ubah tersebut terhadap pencapaian 

matematik. Jika dua pemboleh ubah mempengaruhi, apakah tahap bagi setiap 

pemboleh ubah tersebut?  Kerangka konseptual kajian ini telah dibina berdasarkan dua 

teori yang mendasarinya dan dijadikan rujukan utama iaitu teori kognitif sosial oleh 

Bandura (1986) dan teori motivasi temporal oleh Steel (2007). 

 Pendekatan kajian adalah secara kuantitatif dan analisis deksriptif digunakan 

untuk mendapatkan maklum balas data kajian. Populasi kajian terdiri daripada pelajar 

matrikulasi dan sampel kajian merupakan pelajar matrikulasi daripada tiga buah kolej 

matrikulasi di zon selatan iaitu Kolej Matrikulasi Negeri Sembilan, Kolej Matrikulasi 

Melaka dan Kolej Matrikulasi Johor. Sampel dipilih secara rawak kelompok seramai 

365 orang pelajar dijadikan responden kajian. Instrumen yang digunakan dalam kajian 

ini ialah soal selidik Inventori Sikap Bertangguh dan Efikasi Kendiri Terhadap 

Matematik. 

 Soalan kajian diadaptasi daripada kajian Alqudah, Alsubhein dan Heilat (2014) 

untuk menyempurnakan objektif kajian ini. Sebelum mengumpul data, kajian rintis 

dijalankan untuk memeriksa kesahihan item-item dalam borang soal selidik. Soal 

selidik yang mengandungi 60 item terdiri daripada tiga bahagian utama iaitu bahagian 

A berkaitan maklumat profil responden, bahagian B berkaitan sikap bertangguh pelajar 

dan Bahagian C berkaitan efikasi kendiri pelajar. Pada bahagian B terdapat 21 item 

yang dibahagikan mengikut subkonstruk iaitu kebimbangan terhadap tugasan 

matematik 7 item, subkonstruk persepsi diri dalam tugasan matematik 7 item dan 

subkonstruk motivasi dalam matematik 7 item. Manakala pada bahagian C 

mengandungi 39 item yang dibahagikan mengikut empat subkonstruk iaitu efikasi 

terhadap penetapan matlamat 9 item, efikasi terhadap strategi pembelajaran 10 item, 

efikasi terhadap penyelesaian masalah 10 item dan efikasi terhadap tugasan matematik 

10item. Borang soal selidik ini diagihkan kepada 400 orang pelajar di tiga buah kolej 

matrikulasi. Responden di Kolej Matrikulasi Negeri Sembilan ditadbir oleh pengkaji 

sendiri manakala di Melaka dan Johor, pelajar yang menjawab soalan soal selidik 

tersebut telah dibantu oleh dua orang guru mereka yang sukarela membantu mentadbir 

urus semasa proses menjawab soal selidik berlaku dalam memberi arahan dan 

membantu responden menjawab soalan tersebut. Akhirnya seramai 365 responden 

diteruskan untuk diproses untuk dianalisis dengan peratus yang memberi respon 

sebanyak 94%. Seterusnya, analisis data bagi menjawab kesemua soalan kajian telah 

dijalankan secara statistik deskriptif dan inferensi menggunakan perisian SPSS.  

5.3  Ringkasan hasil kajian 

Dapatan daripada kajian ini menunjukkan bahawa responden daripada Kolej 

Matrikulasi Negeri Sembilan, Melaka dan Johor menilai diri mereka sebagai 

mempunyai tahap sikap bertangguh dan tahap efikasi kendiri yang sederhana secara 

keseluruhannya. Selain daripada itu, majoriti pelajar daripada ketiga-tiga buah kolej 

ini mempunyai pencapaian matematik yang sederhana di dalam Peperiksaan Semester 

Satu (PSPM) I pada sesi 2018/2019. 

 Seterusnya, dapatan kajian daripada analisis korelasi Pearson menunjukkan 

bahawa pada keseluruhannya terdapat hubungan yang signifikan dan negatif secara 

statistik antara sikap bertangguh dan pencapaian matematik pelajar matrikulasi. 

Kekuatan antara kedua-dua pemboleh ubah ini adalah pada tahap sederhana kuat dan 

ini menunjukkan bahawa sikap bertangguh yang tinggi berupaya mengurangkan 

pencapaian matematik pelajar. Tambahan pula, tahap korelasi (nilai r) memberikan 

nilai yang negatif dan signifikan.  

Seterusnya, hubungan yang signifikan secara statistik, positif dan kuat antara 

efikasi kendiri dan pencapaian matematik pelajar turut diperolehi melalui analisis 

korelasi Pearson yang dijalankan. Tahap korelasi (nilai r) memberikan nilai yang 

positif dan signifikan. Dapatan ini membuktikan bahawa seseorang pelajar yang 

mempunyai efikasi kendiri tinggi mampu untuk memperolehi keputusan yang baik 

dalam pencapaian matematik.  

Untuk mencari peramal utama (pemboleh ubah bebas) yang disebabkan oleh 

perubahan dalam pemboleh ubah kriterion (pemboleh ubah bersandar), analisis regresi 

linear pelbagai digunakan. Antara dua pemboleh ubah bebas, efikasi kendiri 

merupakan peramal utama diikuti dengan sikap bertangguh yang mempengaruhi 

kepada pencapaian matematik. Keputusan analisis regresi pelbagai yang dijalankan 

memberikan nilai R Kuasa Dua (R2=.766) menunjukkan perubahan dalam kombinasi 

dua pemboleh ubah bebas iaitu sikap bertangguh dan efikasi kendiri menyumbang 

sebanyak 76.6% terhadap perubahan dalam pencapaian matematik pelajar kolej 

matrikulasi zon selatan. Ini bermakna terdapat 23.4% dalam pencapaian matematik 

pelajar yang tidak dapat diramal mungkin disebabkan oleh pemboleh ubah-pemboleh 

ubah yang lain (faktor lain) yang tidak dikaji dalam kajian ini. 

Peningkatan dalam efikasi kendiri dan pengurangan dalam sikap bertangguh 

menjadi galakan kepada pelajar untuk mencapai keputusan matematik yang baik. Ini 

dibuktikan melalui wujudnya hubungan yang signifikan secara statistik antara sikap 

bertangguh, efikasi kendiri dan pencapaian matematik pelajar di kolej matrikulasi 

berkenaan. 

5.4  Perbincangan 

Perbincangan dapatan adalah berdasarkan kepada hipotesis dan soalan kajian. Dapatan 

kajian mempunyai hubungan yang kuat dengan kajian literatur dalam Bab 2 dan 

menunjukkan beberapa dapatan iaitu: 

5.4.1  Tahap sikap bertangguh 

Dapatan kajian ini menunjukkan tahap sikap bertangguh diklasifikasikan 

sebagai tahap sederhana di kalangan pelajar kolej matrikulasi di zon selatan. Sikap 

bertangguh terdapat dalam tiga dimensi iaitu kebimbangan terhadap tugasan 

matematik, persepsi diri terhadap tugasan matematik dan motivasi dalam matematik. 

Ketiga-tiga dimensi tersebut mencapai tahap sikap bertangguh yang sederhana.  

 Antara tiga dimensi ini, sikap bertangguh dalam dimensi kebimbangan 

terhadap tugasan matematik dan persepsi diri dalam tugasan matematik menunjukkan 

tahap min yang lebih tinggi berbanding dengan nilai min keseluruhan. Dari segi 

analisis item bagi dimensi kebimbangan terhadap tugasan matematik dan persepsi diri 

dalam tugasan matematik, keputusan kajian ini menunjukkan pengkaji boleh 

menganggap bahawa pelajar yang kreatif menggunakan sumber pembelajaran kendiri 

yang ada. Oleh sebab itu, mereka lebih bersedia dari segi metakognitif dan lebih 

bersedia dengan tugasan matematik yang diberikan dan kecenderungan untuk 

bertangguh berkurangan. Dapatan yang direkod mempunyai persamaan dengan 

dapatan oleh Hofstede (2001) yang menjelaskan pelajar mungkin akan melakukan 

sikap bertangguh tetapi akan berhenti sebelum mencapai tahap yang ekstrim atau lebih 

teruk lagi. 

Dapatan kajian ini disokong oleh Bakar dan Khan (2016) yang mendapati tahap 

sikap bertangguh yang sederhana di kalangan pelajar di Malaysia. Pelajar yang 

mempunyai sikap bertangguh terbukti mendapat pencapaian matematik yang rendah. 

Dapatan yang sama juga disokong oleh Alqudah, Alsubhein dan Heilat (2014), Ferrari 

et al. (2005), Klassen dan Kuzucu (2009), Tuckman et al. (2008) yang mendapati sikap 

bertangguh pada tahap sederhana. Dapatan ini disokong dapatan kajian daripada 

Ferrari et al. (2005) yang menjelaskan kemungkinan setiap pelajar yang mempunyai 

karakter yang pelbagai mempunyai sikap bertangguh pada tahap yang berbeza. Oleh 

itu, sikap bertangguh dianggap sebagai salah satu gangguan kepada setiap pelajar kolej 

matrikulasi yang perlu berhadapan sepanjang pembelajaran di kolej matrikulasi. Selain 

daripada itu, menariknya negara-negara seperti Amerika Syarikat, United Kingdom, 

Afrika Selatan, Kanada mendapati kecenderungan untuk pelajar bertangguh adalah 

lebih tinggi (Day et al., 2005; Ferrari, O’Callahan & Newbegin, 2005; Harriot & 

Ferrari, 1996). Didapati jangkaan tahap sikap bertangguh berbeza daripada satu negara 

kepada negara yang lain. 

5.4.2  Tahap Efikasi Kendiri 

Dapatan dalam kajian ini menunjukkan tahap efikasi kendiri pelajar kolej 

matrikulasi menunjukkan di tahap sederhana. Efikasi kendiri terdapat dalam empat 

dimensi: efikasi terhadap penetapan matlamat, efikasi terhadap strategi pembelajaran, 

efikasi terhadap penyelesaian masalah matematik dan efikasi terhadap pemilihan 

tugasan matematik. Di antara keempat-empat dimensi tersebut, efikasi terhadap 

strategi pembelajaran mencatat min yang paling tinggi, diikuti dengan efikasi terhadap 

penyelesaian masalah, efikasi terhadap tugasan matematik seterusnya efikasi terhadap 

penetapan matlamat. 

Dari segi item analisis keempat-empat dimensi ini menunjukkan penetapan 

matlamat, strategi pembelajaran penyelesaian masalah matematik dan pemilihan 

tugasan matematik bagi setiap pelajar dipengaruhi oleh tahap efikasinya. Dapatan ini 

selari dengan kajian daripada pengkaji di Malaysia seperti Bakar dan Khan (2016) 

yang mendapati daripada pelbagai tugasan matematik yang diberi oleh pensyarah, 

tugasan yang sukar cuba dielak oleh pelajar yang mempunyai efikasi kendiri rendah, 

manakala pelajar yang mempunyai efikasi kendiri melakukan tugasan tersebut dengan 

kesungguhan yang ditunjukkan, mempunyai sasaran dan aspirasi dalam menyiapkan 

tugasan matematik. Selain itu, pelajar sebegini memperuntukkan masa yang lama 

dalam menyiapkan tugasan diberi dan mempunyai lebih peluang untuk 

menghubungkan aktiviti pembelajaran dengan pengalaman yang ada pada dirinya 

berbanding pelajar yang mempunyai efikasi rendah (Siegle & McCoach,2007). 

Dapatan kajian ini disokong oleh kajian Seo (2008) menunjukkan secara 

puratanya pelajar kolej mempunyai perwatakan terhadap “kepuasan” dalam keyakinan 

diri. Kajian ini juga disokong kajian oleh Brown, Abdallah dan Ng (2000) yang 

mendapati pelajar di Malaysia mempunyai tahap efikasi kendiri yang sederhana 

berbanding di Singapura yang mempunyai tahap efikasi kendiri yang tinggi. Dapatan 

kajian ini juga disokong oleh Firouzeh (2013) yang menggunakan pendekatan 

kuantitatif melalui kaedah analisis deskriptif dan analisis regresi linear berganda iaitu 

responden daripada kolej di Iran mendapati efikasi kendiri mempunyai tahap yang 

signifikan ke atas pelajar di negara tersebut. Dapatan ini juga disokong oleh Morales 

(2014) yang percaya efikasi kendiri satu karakteristik yang paling berharga dalam 

menentukan kualiti pelajar. Kajian di Malaysia oleh Huang (2015) melaporkan 

kepercayaan terhadap keupayaan sendiri adalah satu karakter yang sangat penting 

dalam kejayaan pelajar. 

Walau bagaimanapun, dapatan kajian ini bertentangan dengan kajian oleh 

Claxton (2007) dan Gaulao (2014) yang menggunakan pendekatan kuantitatif bahawa 

tahap efikasi kendiri berada di tahap tinggi. Begitu juga kajian oleh Bashant (2016) 

menunjukkan kebanyakan pelajar mempunyai efikasi kendiri yang tinggi, mereka 

menetapkan sasaran tinggi untuk diri kerana mereka percaya boleh mencapai sasaran 

tersebut. 

Kajian ini mencadangkan efikasi kendiri didapati mempunyai pengaruh yang 

besar dalam tingkah laku pembelajaran pelajar. Guru perlu pastikan pelajar dapat 

membentuk efikasi kendiri yang positif yang mempengaruhi tingkah laku 

akademiknya.  

5.4.3  Pencapaian Matematik  

Daripada keputusan tahap pencapaian matematik, berdasarkan kepada min dan 

frekuensi menunjukkan sampel pelajar mempunyai tahap pencapaian yang sederhana 

dan tinggi berdasarkan kepada keputusan pencapaian matematik di semester satu. 

Walaubagaimanapun, pencapaian matematik dalam kajian ini hanya melibatkan 

pencapaian pada satu semester pada tahun 2018. Berdasarkan keputusan peperiksaan 

pada tiga akhir semester yang lepas, keputusan peperiksaan membuktikan pelajar 

mendapat pencapaian yang lebih baik dalam peperiksaan semester berbanding ujian-

ujian pertengahan semester. Pelajar-pelajar seolah olah lebih berusaha dan mempunyai 

keyakinan diri tinggi serta kurang bertangguh apabila menghampiri kepada 

peperiksaan semester. 

 Schulz (2005) berpendapat bahawa keputusan pencapaian matematik bukan 

sahaja berperanan sebagai indikator dalam kemajuan pendidikan tetapi ianya juga 

dilihat sebagai indikator kepada masalah dalam bidang kerjaya dalam pendidikan pada 

masa lepas, terutamnya di negara-negara yang mengekalkan pencapaian matematik 

yang rendah. 

5.4.4  Hubungan sikap bertangguh dengan pencapaian matematik 

Dapatan kajian ini menunjukkan terdapat hubungan yang sederhana, negatif 

dan signifikan antara sikap bertangguh dengan pencapaian matematik di kalangan 

pelajar matrikulasi di tiga buah kolej matrikulasi zon selatan tersebut. Selain itu, 

dapatan daripada kajian ini juga menunjukkan bahawa terdapat hubungan yang negatif 

dan signifikan antara ketiga-tiga dimensi dalam sikap bertangguh iaitu kebimbangan 

terhadap tugasan matematik, persepsi diri terhadap tugasan matematik dan motivasi 

dalam matematik. Kajian ini menyokong kajian lepas menyatakan sikap bertangguh 

mempunyai kesan negatif ke atas pencapaian akademik (Bakhshayesh et al., 2016; 

Beck et al, 2000; Ellis & Knaus, 2002; Popoola ,2005; Pychyl et al 2000; Solomon & 

Rothblum, 1988; Tuckman, Abry & Smith, 2008; Wesley, 1994). 

 Selain daripada itu, Bakhshayesh et al. (2016) melaporkan pelajar yang 

cenderung untuk bertangguh tidak mampu memberi tumpuan sepenuhnya terhadap 

tugasan, kegagalan dalam pengurusan masa yang disebabkan kebimbangan terhadap 

tugasan matematik melebihi daripada kemampuan yang sepatutnya dilakukan oleh 

pelajar tersebut seterusnya memperolehi pencapaian yang rendah dalam keputusan 

peperiksaan berbanding pelajar yang tidak bertangguh.  

 Sikap bertangguh menyebabkan tugasan tidak dapat disiapkan pada masa yang 

ditetapkan dan masa yang diperuntukkan untuk belajar terhad (Jackson Weis, 

Lundquist & Hopper, 2001). Bekerja di bawah tekanan masa menyebabkan kualiti 

merosot, lebih banyak tenaga dibazirkan. Ia juga menyebabkan tekanan perasaan. 

Bekerja di bawah pengaruh masa yang terhad, dengan tidur yang tidak mencukupi 

boleh merosakkan daya fokus, kognitif dan prestasi (Balkis & Duru, 2009). Jacobs dan 

Dodd (2003) memberi penekanan walaupun mereka mempunyai kesungguhan dalam 

matematik, sekiranya pelajar tidak mencapai jangkaan yang ditetapkan dalam 

pencapaian matematik, mereka akan mengalami putus asa, perasaan dan sikap dalam 

akademik dan tanggapan diri menjadi lebih negatif. Dalam erti kata lain, persepsi diri 

terhadap tugasan matematik merudum. Oleh itu, mereka beranggapan terlalu susah 

untuk melakukan tugasan dan perasaan yang tidak bersemangat. Dapatan ini 

mencadangkan sikap bertangguh memberikan pencapaian matematik pelajar merosot. 

 Dapatan kajian ini mengenai sikap bertangguh dan pencapaian matematik 

menyokong dapatan daripada kajian lepas menunjukkan pelajar mempunyai sikap 

bertangguh tinggi berkemungkinan memberikan hasil yang kurang 

memberangsangkan dalam pencapaian matematik (Balkis & Duru, 2009, Tice & 

Baumeister, 2003). Belajar di saat-saat akhir menyebabkan gangguan tidur serta 

motivasi untuk belajar terganggu yang menyebabkan pencapaian matematik merosot 

(Balkis & Duru, 2009). Dapatan kajian-kaian yang disebut di atas membuktikan ianya 

pasti sikap bertangguh memberi pengaruh negatif ke atas pencapaian matematik 

pelajar. 

 Dapatan kajian ini disokong oleh Akinsola et al (2007) yang mendapati 

terdapat hubungan yang signifikan antara sikap bertangguh dengan pencapaian 

matematik dengan pelajar yang mempunyai tahap sikap bertangguh sederhana dan 

tinggi. Ini akan mempunyai implikasi kepada kualiti dan bilangan pelajar yang 

bersedia untuk menyambung pelajaran ke peringkat ijazah di dalam bidang matematik. 

5.4.5  Hubungan efikasi kendiri dengan pencapaian matematik  

Dapatan kajian ini menunjukkan terdapat hubungan yang kuat, positif dan 

signifikan antara efikasi kendiri dengan pencapaian matematik di kalangan pelajar 

matrikulasi di tiga buah kolej matrikulasi tersebut. Selain itu, dapatan menunjukkan 

kajian ini menunjukkan hubungan yang positif dan signifikan antara empat dimensi 

efikasi kendiri iaitu efikasi terhadap penetapan matlamat, efikasi terhadap strategi 

pembelajaran, efikasi terhadap penyelesaian masalah matematik dan efikasi terhadap 

pemilihan tugasan matematik. Hubungan yang wujud antara efikasi kendiri dan 

pencapaian matematik disokong oleh beberapa pengkaji lepas seperti Ayotola dan 

Adedeji (2009); Fast, et. al., 2010; Gaulao (2014); Howell dan Watson (2007); Liu dan 

Koirala (2009); Pajares dan Schunk (2001). Pengkaji-pengkaji ini menemui efikasi 

kendiri mempunyai hubungan yang kuat dengan pencapaian matematik. 

Dapatan ini pada umumnya konsisten dengan tanggapan umum teori efikasi 

kendiri oleh Bandura. Bandura (1997) mempostulatkan bahawa efikasi kendiri boleh 

mempengaruhi banyak aspek dalam kehidupan seseorang seperti motivasi dan 

kesungguhan dalam menempuhi kegagalan dan kesukaran, kekuatan dalam situasi 

yang tidak disenangi dan kualiti dalam pemikiran analitikal. 

Matematik bukan suatu subjek yang mudah, malah sering kali ada kesusahan 

dan masalah berlaku sepanjang mencari penyelesaiannya, membuatkannya penting 

untuk mendapatkan motivasi, kesungguhan dan ketabahan untuk meneruskan dan 

berusaha di dalam kelas matematik. Matematik tidak selalunya disenangi oleh pelajar, 

tetapi pelajar boleh berjaya sekiranya rajin berusaha dan tidak berputus asa. 

Zimmerman (2000) mendapati “terbukti pelajar yang mempunyai efikasi kendiri lebih 

bersedia, lebih berusaha dan kurang mempunyai reaksi emosi yang tidak disenangi 

apabila berhadapan dengan masalah berbanding dengan pelajar yang meragui 

kemampuannya. Selain daripada itu, Fast et. al (2010) mendapati pelajar yang 

mempunyai tahap efikasi kendiri rendah lebih cepat berputus asa dalam masalah 

matematik yang sukar dan kurang ketepatan dalam pengiraan matematik. 

Dapatan kajian juga menyokong dapatan kajian lepas yang menjelaskan efikasi 

kendiri merupakan jangkaan yang tepat dalam menentukan kejayaan akademik (Fast 

et al, 2010). Liu dan Koirala (2009) juga melaporkan efikasi kendiri merupakan 

jangkaan yang signifikan dalam pencapaian matematik. Dapatan pengkaji-pengkaji 

lepas menunjukkan pelajar yang mempunyai keyakinan diri dalam pembelajaran boleh 

mendapat pencapaian matematik yang cemerlang. Pelajar yang mempunyai efikasi 

kendiri tinggi lebih memahami dengan jelas terhadap tugasan yang lebih sukar 

diberikan. Mereka akan lebih berjaya dalam tugasan matematik, ujian dan lebih 

penting boleh menguasai kemahiran yang diajar dalam kelas matematik, seterusnya 

akan mendapat keputusan matematik yang lebih cemerlang. Oleh sebab itu, ianya perlu 

untuk meningkatkan efikasi kendiri yang mana boleh meningkatkan pencapaian 

matematik pelajar. 

Kajian oleh Schulz (2005) sependapat dengan dapatan kajian di atas. Dalam 

kajiannya oleh sekolompok pelajar dalam mengkaji jangkaan untuk melengkapkan 

pembelajaran di peringkat universiti, efikasi kendiri muncul sebagai faktor yang 

memberi impak yang positif dan signifikan walaupun pemboleh ubah lain dikawal. Ini 

menunjukkan minat atau kecekapan merupakan faktor penting dalam menetukan 

jangkaan kerjaya pelajar. 

5.4.6  Pengaruh sikap bertangguh dan efikasi kendiri yang dominan 

terhadap pencapaian matematik  

Dua pemboleh ubah bebas dikaji dalam kajian ini iaitu sikap bertangguh dan 

efikasi kendiri, merupakan peramal dalam menetapkan pencapaian matematik kolej 

matrikulasi di zon selatan. Daripada dua pemboleh ubah tersebut didapati bahawa 

kedua-dua iaitu efikasi kendiri dan sikap bertangguh mempunyai korelasi yang 

signifikan secara statistik dan memberi kesan serta peramal kepada pencapaian 

matematik pelajar matrikulasi di tiga buah kolej matrikulasi di zon selatan. Peramal 

yang utama kepada pencapaian matematik adalah efikasi kendiri diikuti oleh sikap 

bertangguh. 

 Efikasi kendiri merujuk kepada keyakinan individu terhadap kemampuan diri 

sendiri untuk melakukan sesuatu tindakan dalam mencapai prestasi yang diinginkan 

dengan kemahiran yang dimilikinya. Kepercayaan bagi efikasi kendiri menunjukkan 

bagaimana individu itu berfikir dan bagaimana dia bertindak. Individu yang 

mempunyai keyakinan yang tinggi terhadap keupayaannya, mereka mempunyai 

kekuatan melakukan tugasan yang sukar, menganggap ianya sebagai satu cabaran dan 

mempunyai keyakinan untuk melaksanakan tugasan yang diberi. Walau 

bagaimanapun, individu yang mencurigai kemampuannya, tidak akan melakukan 

tugasan tersebut kerana menganggap ianya sebagai suatu ancaman, jadi mereka 

mempunyai motivasi yang rendah untuk menyiapkan tugasan yang dipilih. 

 Chu dan Choi (2005) dalam kajian mereka mendapati terdapat hubungan yang 

signifikan antara sikap bertangguh dan efikasi kendiri terhadap pencapaian matematik. 

Keputusan kajian mendapati sikap bertangguh mempunyai hubungan negatif dan 

Univ
ers

iti 
Mala

ya



 

119 

 

efikasi kendiri mempunyai hubungan yang positif dengan pencapaian matematik tetapi 

hanya efikasi kendiri mempunyai hubungan yang kuat dengan pencapaian matematik. 

Oleh itu, pelajar yang berjaya mengawal sikap dan emosinya serta yakin akan 

kebolehan diri lebih cemerlang untuk setiap tugasan. 

 Segelintir pelajar menganggap matematik merupakan subjek yang sukar untuk 

menetapkan sasaran yang tinggi. Walau bagaimanapun dengan adanya kesungguhan 

serta keyakinan diri yang tinggi, maka setiap tugasan yang dilaksanakan akan 

memberikan hasil dan meningkatkan prestasi dalam pencapaian matematik. Ini 

disokong oleh Akinsola et. al (2000) mendapati pencapaian matematik dan 

pengukuran efikasi kendiri adalah signifikan dan menjadi pengantara dengan sikap 

bertangguh terhadap matematik.  

5.5  Rumusan Perbincangan Kajian  

Sebagai kesimpulan, kajian ini bertujuan untuk mencari hubungan antara sikap 

bertangguh dan efikasi kendiri terhadap pencapaian matematik. Didapati sikap 

bertangguh di kalangan pelajar matrikulasi pada tahap sederhana. Tahap efikasi 

kendiri dan pencapaian matematik pelajar berada pada tahap sederhana. Hubungan 

antara sikap bertangguh dan pencapaian matematik menunjukkan hubungan yang 

negatif, sederhana dan signifikan. Hubungan antara efikasi kendiri dan pencapaian 

matematik menunjukkan hubungan yang positif. kuat dan signifikan. Manakala sikap 

bertangguh dan efikasi kendiri mempunyai pengaruh terhadap pencapaian matematik. 

Efikasi kendiri merupakan peramal utama dalam menentukan pencapaian matematik 

diikuti dengan sikap bertangguh. Terdapat faktor lain yang mempengaruhi pencapaian 

matematik yang tidak dikaji dalam kajian ini. 

Bagi keputusan efikasi kendiri, hubungan korelasi yang tinggi dalam sampel 

pelajar menunjukkan keyakinan diri yang tinggi dalam pencapaian matematik dalam 

peringkatnya. Bandura (1986) menyatakan bahawa tahap keyakinan yang tinggi akan 

keupayaannya berkemungkinan berguna juga kerana ia boleh meningkatkan usaha dan 

kesungguhan. Guru-guru berperanan untuk memantau pelajar yang mempunyai 

pencapaian matematik yang rendah. Sekiranya markah pelajar dilihat makin merosot, 

guru-guru memantau efikasi kendiri untuk melihat sekiranya ianya menjadi punca 

pencapaian menurun. Guru memberikan motivasi dengan mengingatkan bagaimana 

kemajuan yang dilaluinya sepanjang tahun dan mengukuhkan pendekatan yang diguna 

untuk meningkatkan tahap efikasi kendirinya semula. 

 Bagi keputusan sikap bertangguh, hubungan korelasi yang sederhana dalam 

sampel pelajar menunjukkan sikap yang melengahkan dalam matematik. Dalam 

perkembangan bidang teknologi pada masa kini, di mana pengetahuan matematik 

diperlukan untuk mendapatkan jawatan di dalam bidang pekerjaan, ini bermaksud 

pelajar yang bertangguh dalam pembelajaran matematik berkemungkinan mempunyai 

peluang terhad dalam pemilihan karier kepada bidang yang tidak memerlukan 

kemahiran matematik. Selari dengan pendapat Bakhshayesh et al. (2016) yang 

mendapati 95% pelajar kolej mempunyai sikap bertangguh, ia menjadi lebih serius 

pada umur ini di mana pengetahuan matematik bukan sahaja diperlukan dalam bidang 

saintifik dan teknikal tetapi semakin meningkat digunakan dalam bidang sains sosial, 

perniagaan malah juga kemanusiaan.  

5.6 Implikasi Kajian 

Penelitian daripada dapatan dan hasil kajian memberikan implikasi kajian seperti yang 

berikut: 

5.6.1 Implikasi Terhadap Teori 

Dapatan ini memantapkan lagi teori efikasi kendiri apabila efikasi kendiri 

mengubah kepercayaan individu untuk berusaha dan tabah apabila berlaku halangan 

terhadap pencapaian prestasi tingkah laku yang diinginkan. Dapatan kajian 

menambahkan pemahaman tentang teori efikasi kendiri dan teori motivasi temporal 

iaitu tingkah laku berkait rapat dengan sistem kognitif seseorang. Teori ini 

menekakankan apabila keseronokan timbul dalam suasana pembelajaran, tingkah laku 

seseorang akan menggambarkan keyakinan timbul untuk menyempurnakan sesuatu 

tugasan. Sikap bertangguh berkurang menunjukkan seseorang dapat melakukan 

pengawalan diri dengan baik. 

5.6.2 Implikasi Terhadap Amalan 

Hasil kajian mendapati bahawa sikap bertangguh dan efikasi kendiri 

berperanan dalam memberi pengaruh kepada pencapaian matematik di peringkat 

matrikulasi. Perkara ini perlu diberi keutamaan supaya ia tidak menjadi faktor yang 

utama yang menyebabkan kegagalan kepada pelajar untuk memperoleh keputusan 

yang diharapakan dalam pencapaian matematik. Bagi meningkatkan faktor seperti 

efikasi kendiri dalam diri pelajar, penetapan matlamat pada peringkat awal perlu 

ditekankan kepada diri pelajar.  

5.6  Sumbangan Kajian dan Cadangan 

Kajian ini diharap dapat memberikan sumbangan kepada pengetahuan serta 

kefahaman terhadap faktor motivasi dan faktor sikap yang mempengaruhi dalam 

pencapaian matematik pelajar matrikulasi. Secara umunya, kajian berkaitan hubungan 

antara efikasi kendiri dan sikap bertangguh terhadap pencapaian matematik dalam 

bidang pendidikan masih kurang dikaji di Malaysia. 

 Sehubungan dengan itu, perbincangan berkenaan sumbangan kajian 

memberikan fokus kepada tiga aspek iaitu aspek teoritikal yang dijadikan panduan 

dalam kajian ini, sumbangan amalan yang boleh membantu melancarkan lagi 

pembelajaran dengan lebih berkesan bagi melahirkan pelajar yang komited terhadap 

matematik dan sumbangan dasar yang memberikan peluang kepada KPM serta 

organisasi pendidikan mengambil kira aspek efikasi kendiri dan sikap bertangguh 

dalam merancang program penambah baikan sistem pendidikan negara. 

5.6.1  Sumbangan Teori 

Kajian empirikal membuktikan bahawa kejayaan dalam pencapaian seseorang 

pelajar dipengaruhi oleh keupayaan mengurus dan mengawal emosi diri sendiri serta 

memahami akan keupayaan diri sendiri (Usher & Pajares, 2008). Dapatan kajian ini 

menunjukkan efikasi kendiri mempengaruhi motivasi belajar, penetapan dalam 

keputusan dan kognitif seseorang. Oleh itu, dapatan ini secara langsung menyokong 

teori kognitif sosial oleh Bandura (1986). Dapatan kajian juga menyokong kajian lepas 

yang mengatakan bahawa efikasi kendiri mempunyai hubungan yang signifikan 

dengan pencapaian matematik pelajar. 

 Kajian ini membuktikan bahawa pelajar yang mempunyai keyakinan terhadap 

kemajuan dalam matematik mendapat pencapaian matematik yang cemerlang. Pelajar 

yang mempunyai efikasi kendiri tinggi boleh memahami dengan baik sekiranya 

diberikan tugasan yang sukar. Mereka boleh melakukan dengan baik tugasan dan 

ujian, dan yang paling penting boleh menguasai kemahiran yang diajar dalam kelas, 

oleh itu mereka mendapat pencapaian matematik yang lebih baik. Justeru, hasil kajian 

ini menyokong teori yang dikemukakan oleh Bandura (1986) iaitu efikasi kendiri 

mempengaruhi pencapaian matematik pelajar. Bandura (1997) juga mendapati bahawa 

efikasi kendiri boleh mempengaruhi banyak perkara dalam kehidupan seseorang 

seperti motivasi dan ketabahan dalam menempuhi kesusahan, kegigihan untuk 

menempuhi halangan dan kualiti pemikiran analitikal seseorang. 

 Hasil dapatan kajian ini turut menyumbang kepada teori motivasi temporal 

oleh Steel (2006), sikap pelajar dalam seharian dan juga sasaran yang ditetapkan 

mereka mungkin mempengaruhi cara mereka berpandangan. Sebagai contoh, dua 

pelajar yang memperolehi pencapaian matematik yang sama mungkin 

menginterpretasikan markahnya berbeza mengikut sasaran yang ditetapkan dalam 

dirinya sebagaimana terdapat efikasi kendiri. Selain daripada itu, pengkaji sepatunya 

menyambung dan mengenal pasti konstruk motivasi yang mana mungkin jangkaan 

yang terbaik yang berkaitan dengan pencapaian matenatik dan peranan yang 

dimainkan bagi setiap konstruk yang memainkan peranan dalam pembangunan 

seseorang secara umumnya dan pencapaian serta kemahiran yang dimiliki seseorang. 

Keputusan itu akan memberikan gambaran yang lebih jelas serta pemahaman yang 

lebih mendalam antara perbezaan kepercayaan diri dan sikap terhadap pencapaian 

matematik. 

5.6.2  Sumbangan Amalan  

Keputusan juga mendapati pelajar yang mempunyai sikap bertangguh tinggi 

mempunyai risiko dalam pencapaian matematik. Kaunselor dan pihak kolej sepatutnya 

mengintervensi program-program yang perlu kepada pelajar spesifik ini. Bengkel 

dalam subjek matematik dan dalam psikologi boleh membantu pelajar terutamanya 

dalam mengatasi sikap bertangguh tersebut dan meningkatkan peluang untuk berjaya 

dalam menamatkan pelajaran di matrikulasi dengan keputusan yang berjaya. 

Efikasi kendiri dijumpai mempunyai pengaruh kritikal ke atas pembelajaran 

pelajar. Oleh sebab itu, guru-guru seharusnya memastikan pelajar mengembangkan 

efikasi kendiri yang positif yang boleh mempengaruhi pencapaian matematik pelajar. 

Guru memainkan peranan penting dalam menyusun tugasan pembelajaran dan ujian 

yang diberikan kepada pelajar, membantu dalam mengatasi kesusahan yang dialami 

oleh pelajar, meningkatkan kemahiran mereka, bukan sahaja di dalam subjek 

matematik malah dari segi aspek afektif pelajar. 

Dalam banyak cara, dua pemboleh ubah iaitu sikap bertangguh dan efikasi 

kendiri mempengaruhi pencapaian matematik pelajar. Oleh sebab itu secara tidak 

langsung, dua pemboleh ubah ini boleh mempengaruhi pembelajar pelajar secara 

langsung atau secara tidak langsung. 

Kajian ini mempunyai sumbangan kepada ahli akademik, kaunselor dan ahli 

psikologi pendidikan di mana sikap bertangguh dan efikasi kendiri memainkan 

peranan penting dalam menyiapkan tugasan untuk mendapatkan keputusan matematik 

yang cemerlang. Kekerapan dalam sikap bertangguh memberi pengaruh yang negatif 

ke atas pencapaian matematik dan menjatuhkan keputusan yang akan diperolehi dan 

seterusnya merendahkan efikasi kendiri pelajar dan kitaran ini akan berulang. 

Keputusan sikap bertangguh dan efikasi kendiri sederhana mencadangkan rancangan 

intervensi iaitu ahli kaunselor sekolah mengadakan bengkel dalam meningkatkan 

kemahiran untuk mengatasi sikap bertangguh di kalangan pelajar dan motivasi untuk 

meningkatkan keyakinan untuk belajar untuk mengubah sikap bertangguh dan efikasi 

kendiri. Selain daripada itu, kajian kualitatif akan membantu ahli akademik dan para 

kaunselor untuk meneroka sebab-sebab pelajar suka bertangguh di dalam perspektif 

pelajar matrikulasi. 

Sumbangan seterusnya adalah pengkaji dan kaunselor sepatutnya melihat 

kepada kepercayaan pelajar mengenai kebolehan pelajar dalam matematik kerana ia 

merupakan komponen penting bagi pencapaian matematik (Bandura, 1997, Pajares, 

1997). Perancang kurikulum dan pelaksana untuk memaklumkan kepada pelajar akan 

kepentingan matematik, bidang yang boleh diterokai dalam matematik, keperluan 

matematik dalam pendidikan dan bidang kerjaya yang berkaitan dengan matematik. 

Maklumat yang mencukupi memberi penjelasan akan kepentingan matematik.  

Jangkaan pelajar untuk melakukan yang terbaik dalam matematik berkait rapat 

dengan kepercayaan seseorang terhadap kemampuannya untuk melakukan sebaik 

mungkin terhadap tugasan matematik yang diberi. Oleh sebab itu, ianya sangat penting 

kepada guru matematik terutamanya untuk mengetahui bagaimana perasaan, fikiran 

dan tindakan pelajar terhadap matematik (Tait-McCutcheon, 2008). 

5.6.3  Cadangan Kajian Lanjutan 

Kajian ini telah berjaya membuktikan bahawa sikap bertangguh dan efikasi 

kendiri mempengaruhi pencapaian matematik pelajar matrikulasi di tiga buah kolej 

matrikulasi. Sehubungan dengan itu, dapatan kajian telah membuka ruang kepada 

kajian lanjutan yang lebih luas dan mendalam dalam mengenal pasti pemboleh ubah 

lain yang boleh dikaji bagi membantu kecemerlangan pendidikan di Malaysia. 

 Kajian ini hanya melibatkan beberapa pemboleh ubah sahaja, maka pemboleh 

ubah yang lain boleh dilibatkan bagi mendalami lagi faktor-faktor yang boleh 

mempengaruhi pencapaian matematik pelajar dalam melahirkan pelajar yang bermutu 

bukan sahaja dari segi kecerdasan intelek (IQ) tetapi apa yang lebih penting dari segi 

kecerdasan emosi (EQ) yang terdapat dalam dirinya. Oleh itu, secara tidak langsung 

dapatan dari kajian yang seterusnya boleh menyumbang kepada keberkesanan bidang 

pendidikan berdasarkan konteks di Malaysia. 

 Selain itu, kajian ini dijalankan dengan menggunakan kaedah kuantitatif 

sepenuhnya yang mempunyai kekuatannya tersendiri. Adalah dicadangkan agar 

pengkaji yang seterusnya menggabungkan kaedah kuantitatif dan kualitatif bagi 

pengumpulan data bagi merungkaikan penemuan faktor baharu yang mempengaruhi 

pencapaian matematik pelajar. Dengan gabungan dua kaedah ini diharapkan fenomena 

sebenar dalam sikap bertangguh dan efikasi kendiri di kalangan pelajar matrikulasi 

dapat dikaji dengan lebih mendalam.  

 Seterusnya, kajian ini hanya melibatkan pelajar matrikulasi di tiga buah kolej 

matrikulasi. Kajian lanjutan boleh dicadangkan dengan mengambil kira responden dari 

pelajar pra-universiti seperti pelajar tingkatan enam, pelajar asasi universiti atau 

pelajar kolej swasta. Perbandingan hubungan sikap bertangguh dan efikasi kendiri 

dengan pencapaian matematik boleh dikaji antara jenis kolej serta negara lain. 

Penglibatan pelajar dari seluruh Malaysia juga boleh diambil kira agar dapatan kajian 

boleh digeneralisasikan mewakili pelajar pra-universiti di Malaysia. Responden kajian 

juga boleh diperluaskan kepada pelajar-pelajar universiti. 

Selain daripada itu, masa untuk pelajar menilai efikasi kendiri dan kemahiran 

pelajar perlu dipertimbangkan bagi kajian di masa hadapan. Borang kajian diberi 

kepada responden seminggu selepas keputusan peperiksaan semester mempengaruhi 

keputusan kajian ini. Ia juga menarik sekiranya kajian lanjutan dijalankan mengenai 

perbezaan efikasi kendiri boleh didapati jika kajian dijalankan pada hujung semester 

pengajian. 

 Instrumen kajian yang digunakan dalam kajian ini adalah instrumen yang 

dibina oleh pemilik asal. Instrumen kajian amat penting dalam proses mengumpulkan 

data dari responden. Instrumen kajian ini adalah berbentuk item soal selidik, kajian 

lanjutan seterusnya boleh menggabungkan soal selidik dan soalan terbuka agar 

responden lebih diberi peluang untuk memberikan pandangan serta persepsi mereka. 

Oleh itu, dicadangkan agar pengkaji di masa hadapan membina sendiri item soal 

selidik sebagai sumbangan kepada ilmu pendidikan sedia ada.  

5.7  Rumusan 

Secara keseluruhannya, bab ini membincangkan dan mengupas hasil dapatan kajian di 

mana didapati sikap bertangguh dan efikasi kendiri pelajar mempengaruhi pencapaian 

matematik pelajar matrikulasi di tiga kolej matrikulasi di zon selatan. Kajian ini 

Univ
ers

iti 
Mala

ya



 

127 

 

mendapati efikasi kendiri pelajar lebih cenderung mempengaruhi pencapaian 

matematik pelajar berbanding sikap bertangguh. Walau bagaimanpun, ianya menarik 

untuk membuktikan sikap bertangguh di dalam aktiviti matematik tidak banyak 

mempengaruhi pencapaian matematik pelajar.  

Dalam erti kata lain, terdapat faktor-faktor lain yang mempengaruhi 

pencapaian matematik pelajar. Walaupun berbeza fahaman dan budaya ianya 

dipercayai efikasi kendiri secara tidak langsung mempengaruhi dalam subjek 

matematik di peringkat universiti. 

